
 د نجونو د تعلیم مخنیوي 

 
 چا ته ورله غاړې دی؟  تاریخي مسؤلیت

 
 

 (د مقالو ټولگه)
 

 
 
 

 لیکوال 
 

 آصف بهاند 
 

 مارچ کال   ۲۰۲۳د 
 

 د ښځو د نړیوالې ورځې په مناسبت. 

 :د کتاب ځانگړنې
 

 چا ته ورله غاړې دی؟  تاریخي مسؤلیتد نجونو د تعلیم مخنیوي د کتاب نوم: 
 

 لیکوال: آصف بهاند،  
 

 میاشت،   مارچام عیسوي کال  ۲۰۲۳ټه: د ېـریدو نـد خپ
 

 .ین پورتالد خپریدو ځای: افغان جرمن آنلا

 مکتب 
 

 کیسه په سلو ټکو کې( )
 

  وو.  شړپ  په باران  ئې  کي  انګړ »په 
 

  رنګین  زرغونې  و  سرې  آسمان شین  بیا  کي  لمن  په   غره د لېري  لږ
  وو.  کړی

 

  کول.  چوټي  ور انتوېښ  ئې  انا
 

  وه. ننداره  په ټال  د بوډۍ   د کړکیه  له  کور خټین خپل  د  نجلۍ  پېغله
 

  ل: ی و وې  یستل،او لاسونه  له  انا د  ئې وېښتان
 

  به   هلک  سي  تېر   زرغونې  و   سرې   تر   چي   څوک  ویل   تا  بې  بي  -
  ږم،  ـتېرې  تر   زه  راکړه  ېد  چترۍ   ږي... ـکې  هلک  به  نجلۍ  او  سي   نجلۍ

  ږدي...ـپرې  ته مکتب مي  خو  بیا سم، به   نارینه
 

  ،سوه خندا  په  ئې  انا
 

 ویلی!«  دئ نه   هم ما  خو  مکتب ځو،  دواړه  زویه   درځه -
 

 ( محمد سمیع صادق )                                  

 اهدأ: 
 
 

 لینو ته صمح  ښځینه  نجونو اوټولو هغو 
 

 چې د ښوونځیو او پوهنتونونو 
 

 شوې دي. ورته تړل  دروازې 
 

 
 

 . د ښځو د نړیوالې ورځې په مناسبت 

 د مطالبو فهرست 
 
 
 ام مخ  ۷            ــ د سریزې پر ځای  ۱
 

 ام مخ  ۹       ــ »هر انسان د ښوونې او روزنې حق لري...«  ۲
 

 ام مخ  ۲۷      ونه نیسي هیله ده چې د نجونو د تعلیم مخه څوک ــ   ۳
 

 ام مخ  ۳۷         یو ځل بیا د افغان نجونو د تعلیم مسالٔهــ   ۴
 

 ام مخ  ۴۷          د نجونو د تعلیم پرسر ناندرۍ ــ  ۵
 

 ام مخ  ۵۴        »زما نوی کال په نوي غم پـیـلیـږي« ــ   ۶
 

 ام مخ  ۶۰         تړلي ښوونځي او پرانستې هیلېــ   ۷
 

 ام مخ  ۷۰      «د ښونځي اورېدای نه شم گسږ مې زن»ــ   ۸
 

 ام مخ  ۷۷        درته څه ویلي؟  وږ»... م ــ   ۹
 

 ام مخ  ۹۱     خلک یې غواړي  خلک یې نه غواړي، ــ  ۱۰

 ــ له تعلیم نه د محرومو افغان نجونو په ټولي کې  ۱۱
 

 ام مخ  ۱۰۲               یو بله محرومه ډله هم وراضافه شوه         
     

 ام مخ  ۱۰۷              ...« د خپلو لـوڼـو معلمي کـومـه»ــ  ۱۲
 

 همدې ته وایي په پوهنتونونو کې  ــ   ۱۳
 ام مخ  ۱۱۷                د نجونو جنازې        

 

 ام مخ  ۱۳۲            شعارونه، نصیحتونه او د نجونو مکتبونهــ  ۱۴
 

 ام مخ  ۱۳۹           د ښوونځي ورمې تړلی دی دا ډېره مودهــ  ۱۵
 

 تاریخي مسؤلیت   د نجونو د تعلیم مخنیوي ــ  ۱۶
 ام مخ  ۱۴۳               چا ته ورله غاړې دی؟        

 

 ام مخ  ۱۵۰            . .که تړلي ښوونځي پرانستل شي نو. ــ  ۱۷
 

 ام مخ  ۱۵۹                 پالیسي او ښوونځيــ   ۱۸
 

 ام مخ  ۱۶۶         تړلو ښوونځیو ازانگېد لنډیو په څپو کې د  ــ  ۱۹
 

 ام مخ  ۱۸۰                د لیکوال بیوگرافي ــ  ۲۰

 د سریزې پر ځای
 

د   ته  په افغانستان کې نوی نسل له تعلیم نه منع کول، په ځانگړي ډول نجونو
پوهنتونونو ښځینه محصلینوښوونځیو   د  دروازو  ته  او  د  زدکړو  هر    ؛تړل  د 

له افغان او افغانستان سره او د   ــ  څوک په هر نامه چې کوي، له انسانیت سره
 افغانستان له نوي نسل سره لویه جفا او ستر خیانت دی.   

 

چې    کاو هغه څو  ن اولاد له تیارو نه ایستل په کار دي، نه تیارو کې ساتلطد و
پ نسل  نوي  د  تړي،  رد وطن  دروازې  د ښوونځیو  نهمخ  ستونزو   دا  له  وطن 

ه خلکو سره او  ل دا  کوي، بلکې برعکس    له خلکو سره مرسته  او نه  خلاصوي
چا سره نه ښایي    ، هېڅپه تېره له نوي نسل سره د خیانت تربرید پورې جفا ده

 .د تاریخ مختوروالی ځانته وگټي چې د دې جفا عاملین اوسي او  
 

ظامي بدلونونو  افغانستان کې د سیاسي او ن  هې پکال په اگست ک  ۲۰۲۱د  کله چې  
له مخې   د خپلو ځانگړو اصولو  واکدارانو  نویو  پایله کې  ټولگي  ږـتر شپپه  م 

منفي تصمیم  نه د دې  له هماغه پیل  ما  پر زدکړو بندیز ولگاوه؛  پورته د نجونو  
مقالو   دغو  په موخه د  ېد د  پایلو په باب  ناوړو  دپر ضد او د دې منفي تصمیم  
سؤلین له خپل دې تصمیم نه راوگرځي اړوند م ېلیکل پیل کړل چې که وشي چ

ونکړ،    کارازې دا  وازې پرانیزي، خو دوی نه یورته د ښوونځیو د  او نجونو 
بلکې د پوهنتون د ښځینه محصلینو پرمخ یې هم د زدکړو دروازې بندې کړې  

شعار د عملي کېدو لار   «ښځه یا په کور، یا په گور»ې عملاً د  او په دې ډول ی
زه یې داسې انگېرم چې له ښځو او نجونو سره د دومره ظلم پایله    هواره کړه.

 به دا وي چې په افغانستان کې به څو نوي نسلونه وپرزېـږي.
 

یوه موخه په یوه ټولگه کې د راټولولو    یې  او اوسولو  رخپ  ،د دې مقالو د لیکلو
او افغان نجونو او د هغوی د کورنیو    ې د راایسارچې د کور په دیوالونو کده  دا  

  ؛ نورو افغانانوغږ چې د نوي نسل د روزلو او تعلیم پلوي دي ټولو هغو افغانانو  
رسول شي، څو د دې ناروا په مخنیوي کې د وښتونکې نړۍ ته وغاو ټولې خیر  

او د دوی بچیانو ته د ښونځیو او پوهنتونونو تړلې   ملاتړ وکړيمظلمو افغانانو  
 . دروازې بېرته پرانستل شي

 

د ښځینه محصلینو د د مقالو په دې ټولگه کې د ښوونځیو د نجونو او د پوهنتون  
لس  اونستل کېدو په باب زما  اد ټولگیو د پرزدکړو د مخنیوي او بېرته د دوی  

  لنډۍ راټولې   ېلس ډېرې داسوتر یوسل  ېمقالې راغلي دی او ورسره م  (۱۷)
او    اړه لري  ېیوي پورن د نجونو د زدکړو په مخ  ېچ  ،ایښي دي  ېاو دلته م  کړې

 .منعکس شوی دی ېله زدکړو محرومو نجونو فریاد په ک
 

پر کوم دریځ باندې چې طالبان ولاړ دي او پر  د نجونو د تعلیم په برخه کې،  
خپلو ناسمو خبرو پرلپسې ټینگار کوي، په دې کار سره دوی ځان هم بربادوي،  

طن هم غرقوي او هر څه په اور ځکه سوځوي چې کېدای شي نړیواله  خلک او و
د یو   افغانستان غوندې  د  بیا هغو پخوانیو  نیـسپټولنه  او واک  فن ک ږیري جلب 

له عسکري بوټو سره د چې کلونه ــ کلونه    ایستونکو ته په لاس کې ورکړي،
یې لکه ښامار تر   خلکو مادي او معنوي شتهوو او د  ړخلکو پر سینو باندې ولا

 : ټول به بېسواده وي او لکه د چا خبره،  هلته بیا نو هرڅه ایره گڼه  ستوني تېرول؛
 

 افراطیت د   قاچاقو توښاک او د  ونو خاشاک دگ جن  زموږ میندې به بیا د...  »
 «ږويېـسون خس او بوټي ز تناره د

 

 پوهندوی آصف بهاند 
 

 کال د فبرورۍ درویشتمهم   ۲۰۲۳د 
 

 هېدرسلیف
 

 ډنمارک 

 »هر انسان د ښوونې او روزنې حق لري...« 
 

 )د بشري حقونو د نړیوالې اعلامیې د شپـږویشتمې مادې لومړی بند(
 

 له پاچا نه به څوک وپوښتي حیرانه 
 تب د ټالۍ زنګ ولې ولاړ دی؟ ـد مک

 

 )حنیف حیران( 
 

 
 

د بشري حقونو د نړیوالې اعلامیې د شپـږویشتمې مادې په لومړي  
 بند کې راغلي دي چې:  

 

»هر انسان د ښوونې او روزنې حق لري، ښوونه او روزنه، په تېره  
بیا لومړنۍ او بنسټیزې زدکړې باید وړیا او اجباري وي، د څانگـیـزې  

انستې  )حرفوي( ښوونې شونتیاوې )امکانات( باید د ټولو پر مخ پر
وي، د پوهنتونونو او نورو لوړو زدکړو مؤسسو ور باید د هر چا  
پرمخ پرانستی وي، چې د خپل استعداد او وس په اندازه له هغو څخه  

 گټه واخیستلی شي.« 
 

د نجونو د تعلیم مخه نیول د څو نسلونو د بدمرغۍ د غمیزې پیلامه  
دې برباد   ده، که د دې مخه ونه نیول شي، اوسنی او څو نور نسلونه 

 او د بدمرغیو کندو ته لویدلي وگڼئ. 
 

د نجونو د تعلیم په برخه کې نویو واکدارانو پر خپلو کړو ژمنو وفا  
ونشوای کړی او د »امر ثاني« په نامه یې تر یوې نامعلومې نېټې  

 پورې د افغانستان د نیماي بدن د تعلیم مخه ډب کړه. 
 

د نویو واکدارانو له راتگ سره سم د نجونو د تعلیم مخه ونیول شوه،  
د   له گڼو غبرگونونو سره مخ شوه.  له هېواده بهر  او  خو کوردننه 
افغانستان د خوارو او وږو خلکو غږ هسې هم څوک نه اوري، خو  
نړېوالې ټولنې له هماغه پیل نه نویو واکدارانو ته وویل چې نجونو  

ي ډول ښوونځیو ته د تگ اجازه ورکړل شي. د نویو  ته باید په سملاس
واکدارانو د واک په پیل کې د بښنې نړیوال سازمان غوښتنه وکړه  
چې نجونو ته دې د ښوونځیو دروازې پرانستل شي. هماغه وخت په  

کې داسې راغلي    رپوټ دې هکله د بي بي سي پښتو ویبپاڼې په یوه  
 وو: 

 

»د بښنې نړیوال سازمان غوښتنه کړې چې افغانستان کې دې نجونو  
 .ته په سملاسمي توګه ښوونځیو ته د تګ اجازه ورکړل شي 

 

یاد سازمان وایي، له ګڼ شمېر نجونو زدکوونکو او ښوونکو سره د  
 .ازه رپوټ چمتو کړیمرکو پر بنسټ یې خپل ت

تاوتریخوالي   له  او ښوونکې  په رپوټ کې راغلي چې ګڼې نجونې 
 .سره مخ دي او ان د طالبانو لخوا ورته ګواښونه کېږي 

 

طالبانو پر افغانستان له بشپړې ولکې وروسته د تېرې سپتمبر میاشتې  
مه نېټه هلکانو لپاره ښوونځي بېرته پرانیستل، خو د منځنیو  ۱۷پر  

 .یو نجونې یې په کورونو کېنولې ښوونخ
 

دې ډلې د بښنې نړیوال سازمان دې وروستي رپوټ ته لا غبرګون  
نه دی ښودلی، خو چارواکي یې وایي، نجونې باید 'د مناسب درسي  

 .چاپېریال تر برابرېدو' کورونو کې پاتې شي 
 

زدکوونکو، له  وایي،  سازمان  نړیوال  بښنې  د  د    خو  او  ښوونکو 
یرانو سره یې شل مرکې کړې دي او ورته مالومه  ښوونځیو له مد 

شوې چې د طالبانو لخوا ګواښونه او ځورونه د دې لامل شوې چې  
ان لومړنیو ښوونځیو کې د شاګردانو حاضري، په ځانګړې توګه د  

 .نجونو ورتګ کم شوی 
 

کندوز او سرپل ولایتونو کې ی    یاد سازمان مني چې په کابل، بلخ، 
خو ټینګار کوي    منځنیو ښوونځیو ته ستنې شوې دي، شمېر نجونې  

 ..« چې د ټول هېواد نجونې باید دا حق ولري. 
 

په افغانستان کې دننه او له افغانستان څخه دباندې تر ډېرو انتقادونو  
ژمنه   چارواکو  لوړپوړو  واکدارانو  نویو  د  وروسته  وړاندیزونو  او 
د ښوونځیو دروازې   پرمخ  نجونو  د  به  په نوی کال کې  وکړه چې 

 پرانستل شي.  
 

ام کال د جنورۍ پر شپاړسه ویلي وو چې د    ۲۰۲۲نویو واکدارانو د  
   ي هـ ش کال د حمل په پیل کې د نجونو ټول ښونځي پرانځي.  نو 

 

   : پښتوبي بي سي 
 

https://www.bbc.com/pashto/afghanistan-60013545


 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

12  

 .« طالبان;د نجونو ټول ښونځي په نوي لمریز کال کې پرانیزو»
 

    تاند: 
 

بیرته    »د  کې  کال  لمریز  نوي  په  به  ښوونځي  شوي  تړل  نجونو 
 پرانیستل شي.« 

 

 راغلي و:  داسېد تاند د یاد رپوټ په یوه برخه کې 
 

د طالبانو د حکومت ویاند ذبیح    »تاند:) یکشنبه، د جدي شپږ ویشتمه(  
الله مجاهد هیله مندي ښودلې، چې په نوي لمریز کال کې به په ټول  

 پرانیستلای شي. هېواد کې د نجونو ښوونځي بېرته 
 

د   هلکانو  او  نجونو  د  دوی  وویل، چې  کې  مرکه  تازه  یوه  په  هغه 
 ښوونځیو او جلا زده کړو په ترسره کیدو ټینګار لري. 

 

مجاهد په یو شمېر ولایتونو کې اوس هم د ټولو ښځینه ښوونځیو د  
 فعالیت د دوام خبر ورکړی، خو نه یې  

 

او تړل شویو  پرانیستل شویو  د  تدریسي    دي ویلي چې  د  ښوونځیو 
 ماحول تر منځ څه توپیر موجود دی؟ 

 

طالب ویاند مخکې د ښځینه ښوونځیو د تړلو اصلي دلیل د شرایطو  
 نا برابروالی ګڼلی و. 

 

او هلکانو   نجونو  د  او ویل، چې  پلمې ردولې  اړه  په دې  بیا  خلکو 
 ښوونځي پخوا هم سره جلا وو. 

 

بېرته پرانیستل کیدو په اړه پر  په وروستیو کې د نجونو د ښوونځیو د  
 طالبانو فشارونه زیات شوي. 

 

https://taand.com/main/?p=203199

طالبانو د افغانستان له یو شمېر محدودو ولایتونو پرته نور په ټول  
هېواد کې نجونو ته له شپږم ټولګي څخه د پورته زده کړو اجازه نه  

 ده ورکړې.« 
 

نجونې  خو اوس نویو واکدارانو پر کړو وعدو باندې پښې واړولې او  
 یې ښوونځي ته له تگ راوگرځولې. 

 

ټولنیزه میډیا کې تر ټولو ډېر او تود خبر همدا دی چې د نجونو پر  
تعلم بندیز تر یو نامعلوم وخت پورې وغځول شو. په همدې هکله د  

 بي بي سي پښتو په  
 کې راغلي دي:  رپوټ یوه 

 

»طالبانو له شپږم ټولګي د پورته نجونو پر ښوونځیو بندیز ''غځولی  
 دی''

 

ننه   له  افغانستان کې د طالبانو حکومت چې ژمنه یې کړې وه سر 
 )وري درېیمه( به په یخو سیمو کې ټولې نجونې ښوونځیو ته پرېږدي، 

 بیا هم پرېنښودې. پورته نجونې ښوونځیو ته  له شپږم ټولګي 
 

د   لپاره  نجونو  د  شوي،  ویل  کې  رپوټ  په  اژانس  دولتي  باختر  د 
 متوسطه ښوونځیو دروازو پرانیستلو پرېکړه ځنډول شوې ده. 

 

د باختر اژانس په رپوټ کې د طالبانو پوهنې وزارت له قوله ویل  
شوي: ''د نجونو ټولو هغو ښوونځیو او لیسو ته چې له شپږم ټولګي  

دي، خبر ورکول کېږي چې دیادو مکاتبو او لیسو درسونه    څخه پورته
 تر امر ثاني پورې ځنډېدلي دي. ''

 

د باختر اژانس رپوټ زیاتوي، هر کله چې ''له شریعت او افغاني دود  
سره سمه طرح چمتو شي، بیا به دې تعلیمي ادارو ته خبر ورکول  

 کېږي. ''« 

ټولگي پورې د نجونو د ښونځیو  تاند ویبپاڼې هم له شپـږم تر دولسم  
 ځنډول خپور کړ، په دې شرحه: 

 

حمل  » د  کې    ۲تاند)چهارشنبه،  افغانستان  ټول  په  نن  طالبانو  مه( 
ښوونځي پرانیستل خو په وروستۍ شېبه کې یې حکم صادر کړ چې  
تر شپږم ټولګي پورته نجونې ښوونځیو ته نه شي تللی ځکه چې د  

 دوی په وینا د ځای شرایط نه دي برابر او تخنیکي ستونزې شته. 
لېسې به تر    د پوهنې وزارت پر خپله ټویټرپاڼه کښلي:»د نجونو ټولې

 بلې خبرتیا پورې بندې وي.«
 

خو وروسته بیا تاند په نورو رپوټونو کې دا هم ورزیات کړل چې د  
اختلافات   لیکو کې خپلمنځي  په  د طالبانو  د ښونځیو ځنډول  نجونو 

کې داسې راغلي    رپوټ رامنځته کړي دي. په دې هکله د تاند په یو  
 دي: 

 

درېیمه(  »   حمل  د  مشهورو  تاند:)چهارشنبه،  شمېر  یو  طالبانو  د 
د   نجونو  د  متاثریدو  په  څخه  ذهنیت  عامه  له  هم  مبلغانو  تبلیغاتي 

 ښوونځیو د تړلو د دوام په اړه د خپلو مشرانو پریکړه نقد کړې ده. 
 

چارو وزارت د اقتصادي همکاریو رییس شفیع  د طالبانو د بهرنیو  
اعظم پر خپلې ټویټر پاڼې لیکلي:» که موږ خپلو بچیو ته په اسلامي  
روحیه دیني او عصري زده کړو زمینه وطن کې برابره نه کړو؛  
نور به ورته خپلې ښونیزې دروازې خلاصې او زموږ د مقدساتو  

پاره سرونه  خلاف به یې وروزي. زرګونو ځوانانو د همدې هدف ل
نزرانه کړل چې راتلونکی نسل دلته وروزل شي. ځوان نسل نباید د  

 اغیارو دروازو ته مجبور شي.« 
 

شفیع اعظم، چې د طالبانو له مشهورو تبلیغاتي مبلغانو څخه دی، په  
یوه بل ټویټ کې منلې چې د ښوونځیو په اړه د طالبانو دې پریکړې  

 په ټولنیزو رسنیو کې سخت ننګولی. 

https://taand.com/main/?p=206515

یو وخت به ما خلک تر باغو  ه په طنزیه انداز په دې اړه لیکلي:» هغ
 اړول. اوس له سهار راهیسې په خپله د باغ په دیوال ناست یم.« 

 

د طالبانو د بهرنیو چارو وزارت د معلوماتي ټکنالوژۍ رییس خیرالله  
 تاسې را واچوئ لږ د غم ټپې« شینواري بیا په کنایوي انداز لیکلي:» 

 

یوه بل مشهور مطبوعاتي مبلغ او د کابل د امنیه قومندانۍ  د طالبانو  
مخکیني ویاند مبین په طنزیه انداز د خپلو مشرانو وروستۍ پریکړه  

تر شپژم ټولګي وروسته دې بیا دوهم ځلې تر  داسې نقد کړې ده:» 
 شپږم ټولګي ووایي نو دولسم پاس به شي. موږ را پورته کیګو« 

 

هور طالب پلوه مبلغ فیض محمد ځلاند  د کابل پوهنتون استاد او مش
خبرداری ورکړی چې که طالبانو دا ځل سیاست بایلود، د ده په وینا  

 وطن، دین، ولس، عزت او تاریخ به هم وبایلي. 
نوموړي له طالبانو غوښتي چې د خواشیني کیدو پر ځای لاس په کار  

 شي او له پېښو سره عاقلانه چلند وکړي. 
 

تبلیغاتي مبلغ وحید فقیري بیا لیکلي: »د شپږم صنف  د طالبانو یو بل  
پورته د نجونو د مکتبونو نه پرانیستل یوه کرغېړنه فیصله ده. داسې  
ښکاري چي یوې مخصوصي افراطي ډلي سبوتاژ ته مخه کړې ده.  
د اسلامي امارت د مشرۍ څخه زموږ مطالبه دا ده چې خپلې ژمنې  

نه کړي. پر تعلیم چنې  عملي کړي. د مظلومو ماشومانو حق تلف  
 وهل څرګند شرم دی«. 

 

د افغانستان د تعلیمي نظام خلاف د طالبانو د اقداماتو او تبلیغاتو په  
لړ کې نن د طالبانو د رییس الوزرا استازي او د چارو ادارې مرستیال  
مولوي نورالحق، وویل:» د مخکېني حکومت تعلیمي نصاب بهرنیانو  

هغه   او  و  د  کار جوړ کړی  لرله چې  ونډه  کې  کار  دغه  په  پوهانو 
 « .امریکا ګټو ته ژمن کسان وو، نه د افغانستان نسلونو ته 

د   ټولګي څخه  شپږم  له  کې  هېواد  په  نن  پوهنې وزارت  طالبانو  د 
نجونو د پورته ښوونځیو د پرانیستلو ژمنه نقض او ویې ویل چې د  

 ول. دغو ښوونځیو درسونه تر امر ثاني پورې وځنډول ش 
 

د طالبانو په اړونده اعلامیه کې راغلي:»هر کله چې په دي اړه له  
او   جوړه  طرحه  جامع  سمه  سره  کلتور  او  دود  افغاني  او  شریعت 

به مکاتبو او لیسو ته رسما  داسلامي امارت د مشرتابه حکم وشي بیا  
 خبر ورکول شي.« 

 

تلو  دا پریکړه په داسې حال کې شوې، چې د تړلو ښوونځیو د پرانیس
 « په اړه د طالبانو ژمنه نن باید پوره شوې وای.

 

په هر ډول چې وي، اوس نجونې ښونځیو ته نه دي پرېښودل شوې   
او د افغانستان د میلیونونو وگړو زړونه د دې پرېکړې په تیغ غوڅ  

 شوي دي. 
 

دا اوس ټولې دونیا ته، په تېره زموږ خلکو ته ثابته شوې ده چې تعلم  
م  د نجونو او ښځو د تعلی د ټولو لپاره مهم دی په تېره د نجونو له پاره.  

په باب ما په خپلو اړوندو لیکنو کې ټینگار کړی دی چې ښځه د خپلو  
د تعلیم حق هم لري، خو زموږ په دودیزه   نورو حقونو تر څنگ، 
ټولنه کې چې هر څه د افراط او تفریط ښکار شوي دي، د تعلیم په  
برخه کې هم زموږ د ټولنې نجونې او مېرمنې یې لومړنۍ قربانیانې  

نه وي، ښځې او نجونې یا د دین د ناسم پوهاوي  دي او نور هېڅ چې  
په وجه له تعلیم نه راگرځول شوي دي او یا د نا پوهۍ په وجه د  
په خپلو لیکنو کې څو   پاټک ورته درول شوی دی. ما  »غیرت؟« 
ځایه پر همدې موضوع خپل نظریات خپاره کړي دي، یوه لنډه برخه  

 یې دا ده: 

رتي هم ورته ښکاري، کله چې  زموږ ډیری نارینه، چې ځان ډېر غی
دا   یې  ژبه  پر  ورسوي،  ته  روغتون  یا  کلینک  ناروغ  ښځینه  خپل 

 پوښتنه جاري وي: 
 

 ښځینه ډاکتر شته؟ 
 

 نو وه کاکا!  
 

 وه ماما! 
 

 وه پلاره! 
 

 وه وروره!    
 

 وه ښاغلیه! 
 

ته چې خپله خور ــ لور ښوونځي او پوهنځي ته نه لېـږي او لیک  
ډاکتره به له کومه شي،    یې  لوست او تعلیم ته  نه پرېـږدې، ښځینه 

ښځینه ډاکتره خو له اسمانه نه را اوري چې تیاره به ستا د ښځینه  
 ناروغ د درملنې له پاره ناسته وي. 

 

زموږ د ټولنې ډېره سلنه خلک له دې حقایفو سره تر اوسه پورې ډېر  
 واټن لري چې پوه شي:  

 

 ــ ښځه د نارینه نیم بدن دی،
 

 ه مور ده،  ځــ ښ
 

 ــ ښځه خور ده،
 

 ښځه لور ده،  ــ 
 

 ــ ښځه د کور ډیوه ده،  

 ــ ښځه د نارینه د الوت ځواکمن وزردی. 
 

که پوهېدای، نو له ښځو سره به  یې بې شمېره ظلمونه نه کول او دا   
 شعار به یې سرلیک نه و چې:  

 

 په کور یا په گور« »ښځه یا 
 

خبره دا ده چې هر کال د مارچ پر اتمه دا ستونزې او نیمگړتیاوې  
په نښه کیـږي او خبرې ورباندې کېـږي، خو ډېر ژر بېرته هېریــږي.  

 اید مطرح شي چې: دلته دا پوښتنه ب 
 

تر څه وخت پورې به زموږ خلک ښځې په بېلابیلو نومونو له تعلیم  
نه لرې ساتي، هم به پر ښځو ظلم کوي، هم پر ځان او هم پر نویو  

 نسلونو باندې؟ 
 

تر څو چې ښځې تعلیم و نه کړي او د نارینوو د نیمایي بدن او یو  
په ټول کلي او  وزر په توگه و نه منل شي، دغه به مو حال وي چې 

 لا ټول ولایت کې به یو ښځینه طبي کارکونکې نه لرو. 
 

ځینې نارینه د خپل غیرت د اصولو پر ځای کولو په دایره کې، ښځه  
له هر څه لرې ساتي، خو په دې نه پوهېږي چې له هر څه نه د ښځې  
لرې ساتل تر ټولو ډېر ضرر د ده مبارک غیرت؟ ته هم رسوي، چې  

بېلگه ښه  ټولو  نرسې،    تر  د ښځینه  کې  کور  کلي  په  غیرتي  د  یې 
ډاکترې او روغتیا پالې د نشتوالي په صورت کې، غیرتي کاکا خپله  
ناروغه ښځینه پردي ملک ته بیا یي او پردي نارنیه ډاکتر ته یې د  

 معاینې له پاره پرمیز څملولې وي. 
 

و  ما د نجونو د تعلیم پر مهموالي، د نجونو د نه تعلم کولو پر ضررون 
لیکلې دي، درانه لوستونکې کولای   باندې گڼې مقالې  او نیمگړتیاو 

 شي ځینې یادې مقالې په لاندې لینک کې له نظره تېرې کړي: 

http://www.afghan-
german.net/upload/Tahlilha_PDF/bahand_a_shazgoly_ketab14.pdf   
 

له بده مرغه چې زموږ په ټولنه کې هرڅه په منفي لوري روان دي،  
د هرڅه په برخه کې هلې ځلې کېږي، خو ډېر ځلې یې پایله منفي  
وي. په افغانستان کې د نجونو د تعلیم له پاره رسمي او دولتي هڅې  

دي، خو پایله یې کله محسوسه او کله به لا درکه وه. حتی داسې  شوې  
هم شوي چې افغانستان د نجونو له پاره تر ټولو خطرناک هیواد ښودل  

 شوی دی. 
 

خپور کړ چې سر   راپور یوکال په اکتوبر کې   ۲۰۱۷بي بي سي  د 
   لیک یې داسې و: 

 

 « افغانستان د نجونو تعلیم لپاره څلورم ناوړه هېواد »
 

اوس چې عملاً نجونې له تعلیم نه منع کړای شوې، دا د پاسني یاد  
 تباکونکې نښه ده. خطر یوه 

 

اوس ستونزه دا ده چې تر ډېر انتظار وروسته یو ځل بیا د نجونو د  
ښونځیو پرانستل د »امرثاني« په نامه د یوې مرغۍ په وزره پورې  
وتړل شول. خبره دا ده چې خلک دومره له تعلیم سره مینه او لیوالتیا  

ي؛ خو  لري چې امر ثاني ته به هم میاشتې کلونه سترگې پر لار اوس 
خبره دا ده چې ښونځیو ته د تلونکو نجونو د زدکړو ته د برابر و  
نسلونو عمرونه »امرثاني« ته سترگې پر لار نه شي پاتې کېدای،  
عمر د اوبو په څېر روان دی. څو نسلونه مو په نورو پلمو له زدکړو  
بې برخې شول او اوس دا دی په لکونو لا میلونوونو نجونې مو له  

خې کېـږي او د باد په وزرو پورې تړلي حکم ته باید  زدکړو بې بر
شپې ـ ورځې او کلونه تېر کړي، دا »امر ثاني« چې راځي، د نجونو  

 دا نسل په کور کې سپین سرې وي. 
 

http://www.afghan-german.net/upload/Tahlilha_PDF/bahand_a_shazgoly_ketab14.pdf
http://www.afghan-german.net/upload/Tahlilha_PDF/bahand_a_shazgoly_ketab14.pdf
http://www.bbc.com/pashto/world-41592894

د نړۍ په هر گوټ کې چې یو منفي لست خپرېـږي، له بده مرغه چې  
لومړیتوب هم ور  افغانستان په کې وي، یا دریم یا دویم او دا ځل لا  

غمجنو   او  خوشحالو  د  نړۍ  د  مخکې  ورځې  څو  شو.  برخه  په 
هېوادونو لست خپور شو، افغانستان د غمجنو هېوادونو په لست کې  

   لومړی و.
 

ملامتیا چا ته ور له غاړې ده، دا هم څوک نه مني، که ثابته هم شي  
ې  چې ډیره سلنه موږ خپله افغانان ملامت یو، بیا خو جنگ او د جگړ

نوم شته چې پړه ور له غاړې کړو او ځانونه سپینې کوترې معرفي  
کړو، خو هغه شېـبه مو هیره وي چې د غیرت، شرم او ځینو نورو  
دلایلو له مخې خور، لور وهو ټکوو او دې ته یې اړ باسو چې له  
ښونځي څخه  لاس په سر او د کور بندیوانه شي، ښونځي ته د هغې  

ه نورې ستونزې را ولاړېـږي، هغه مو  )نجلۍ( په نه تگ چې څومر
هیرې وي. اوس نوي چاواکي ښایي په دې پوه نه شي چې د نجونو  
د ښونځیو دروازې تړل، په لنډه او اوږده راتلونکو کې څومره او څه  

 ډول ستونزې رامنځته کوي. 
 

زما یو چیز فهمه دوست د نوي نسل د تعلیم، په تېره د نجونو د تلیم  
 ویلي وو:   داسې د یو چا د پوښتنې په ځواب کې  د مهموالي په باب 

 

یوه چا پوښتلی یم چې په اوسنیو شرایطو کې یې باید د خېټې له    »
 مړښت وروسته لومړیتوب څه وي؟ 

 

بیا هم لومړی هڅه   بیا هم لومړی او  ما وې تر هر څه لومړی او 
بیا نجونې درڅخه له زدکړو شاته   تېره  وکړئ چې ماشومان او په 

ي. د ښوونځیو حالت ډېر خراب او د اندېښنې وړ دی. په ټول  پاتې نش
ځان کوښښ وکړئ چې ماشومانو ته مو په کور کې د انټرنېټ او  
خپلو لوستیو دوستانو او ملګرو په مرسته داسې درسي مواد چمتو  

https://www.facebook.com/AbdulHamidOsmaniBahij

کړئ چې په یوویشتمه پېړۍ کې د یوه سالم انسان او نړیوال ښاروند  
  .په عزت ژوند وکړای شي  په توگه د ځمکې پرمخ هر چېرته 

 

په اوس وخت کې له انساني پرمختیایي کاروان څخه شاته پاتې کېدل  
مرگ دی او له بده مرغه چې زموږ ط. چارواکي له مرگ وروسته  
زموږ د ژوند غم پر سر اخیستي دي او په دې نړۍ کې ژوند ورته  

 « کومه مانا نلري. 
 

د ټولنې تر نه نوي سلنې ډېر خلک د تعلیم پلوي دي او دا یو حقیقت  
. د همدې اصل له مخې ډېری  حق دی  چاتعلیم د هر  په ډول مني چې  
و. د نجونو  غواړ  تعلیم او ښوونځي موږ خپلو لوڼو ته  خلک وایي چې:  

د تعلیم د مخنیوي په مقابل کې گڼو خلک درېدلي او خپل نظریات او  
د یو شاعر دې څو   ېلابېلو ډولونو څرگند کړي دي:بانتقادونه یې په  

بیتونو ته وگورئ چې د نجونو په باب هغو خلکو ته چې نجونې یې  
 وایي:    داسېله تعلیم راگرځولې دي، 

 

 مسلمـــــــانې مومنانې دي طالبه
 نجونې هم بنیادمانې دي طالبه 

 

 په ښوونځي کې هلکانو نه تکړه دي 
 په پوهنتون کې اتلانې دي طالبه

 

 ږه  ـحورې نه دي ورته مه لېونی کې
 طالبه ډاکټرانې راروانې دي 

 

 ږي ـبې له دوی نه مو ژوندون نیمګړی کې
 دا په څه درسره ورانې دي طالبه 

 

 نه وسلې ورسره شته نه وطن پلوري 
 نه ظالمې قاتلانې دي طالبه 

 

https://www.facebook.com/profile.php?id=100004518422439

دغو بیتونو ته هم پام وکړئ چې د نجونو د ښونځیوو د نه پرانستل  
 کېدو په مقابل کې په انتقادي بڼه لیکل شوي دي: 

 

 خوره نور مکتب ته نه ځي ورور دې بې 
 پریږده چې جهل انشکــــاف وکړي 

 ( ګوهر)

 
 ږو نه د غرۀ شو ـنه د ښار په زړه ځایې

 موږ ځانونه څۀ ګڼلي وۀ، او څۀ شو؟ 
 )درمل(

 
په ټولنیزو رسنیو کې هم د قلموالو او د تعلیم د برخې د فعالانو غږ  

څرگند کړي دي.  پورته شوی دی او په انتقادي ډول یې خپل خیالات  
 دا یې څو پېلگې دي: 

 

    چیغه:د مریم امرخیل د انتقاد 
 

 ، د نجونو تعلیم د واک برقراره ساتلو قرباني ده بس»
 

د یوې افغانې لور په حیث دردمنه یم او دا حس کوم چې نن زما د  
 .هېواد په هرې لور څه درد تیریږي 

ناموس  او د هر افغان نارینه لپاره دا د شرم خبره ده چې دوی د خپل  
  ه ګنن ې خو دومره ب   افغانان  حاکم ساتي  ت ی په سر خپل قدرت او حاکم

 نه وو.« 
Maryam )  یوه بله فرهنگي او مدني فعاله مرسم مصور پردیس 

Pardees Muswer ویلي دي:  داسې ( د نجونو د تعلیم په باب 
 

 ! د نجونو پر مخ د علم دروازې پرانیزئ»
 

https://www.facebook.com/maryam.amarkhil.7549
https://www.facebook.com/profile.php?id=100009727691775&__cft__%5b0%5d=AZVKL_jWMri69aq0OzIV4_gNxP9Lf5iWcDTh_EURhmJTp68NZq1W2yIkDzHym-lhiDzcefW8C4fn9SnUtdrFytcxuZNdb-TWd7X7fO8_rBgrOdB4kV80KB2nwjWR3wiMUJXQupHcaAum5plbJKlQ4o-yu9uKpJ_JsEXvoavGTsI2zA&__tn__=-UC%2CP-R
https://www.facebook.com/profile.php?id=100009727691775&__cft__%5b0%5d=AZVKL_jWMri69aq0OzIV4_gNxP9Lf5iWcDTh_EURhmJTp68NZq1W2yIkDzHym-lhiDzcefW8C4fn9SnUtdrFytcxuZNdb-TWd7X7fO8_rBgrOdB4kV80KB2nwjWR3wiMUJXQupHcaAum5plbJKlQ4o-yu9uKpJ_JsEXvoavGTsI2zA&__tn__=-UC%2CP-R
https://www.facebook.com/profile.php?id=100009727691775

ورسره   ټولنه  شي؛  لوستې  کورنۍ  که  وي.  جوړه  کورنیو  له  ټولنه 
پرمختګ کوي. د هغو کورنیو د اولادونو د زده کړو احتمال ډېر وي  

لوستې  چې ښځه پکې لوستې وي. که مور لوستې وي؛ بچي به یې  
وي. نجونې هم د هلکانو غوندې زړه لري. غواړي چې لوستې شي؛  
مخکې لاړې شي. دا حق ترې باید وانخیستل شي. په اوسنۍ نړۍ کې  

 « .د زده کړو حق د بشر طبیعي حق ګڼل کېږي 
 

ویسا ورونه د قلملار ټولنې په چوکاټ کې کلونه، کلونه د ښونځیو د  
مطالعې عامولو او د نجونو د تعلیم  پرانستلو، لیک لوست، سواد او  

لپاره عملي کار کړی او د افغانستان په ټولو ولایتونو، ولسوالیو او  
کلو باندې گرځېدلي دي، له عامو خلکو سره غږېدلي دي او په پایله  

ړي ــ په  اکې ویلي دي چې خلک ټول ښوونځي غواړي، تعلیم غو
( او  Wesa taullahAtونو د زدکړو پلوي دي. ښاغلي )جتېره د ن

بیان    داسې  ستۍ پرېکړې په باب خپل نظررومطیع الله ویسا د دې و
 کړی دی:» 

خپرونه کې مایک ستاسو دی  لږ شیبه وړاندي د ازادې راډیو په یوه  »
ګډون کړی و له مختلفو ولایتو او لیري پرتو ولسوالیو څخه عامو  
خلکو زنګونه وهل او ویل یې موږ دې پریکړې ناهیلي کړیو چې تر  
شپږم ټولګي پورته دې نجوني ښوونځي ته نه ځې هغوی ټولو پر زده  

ږ په  کړو تاکید کاوه د ټولو لپاره ځینو خو لا دا هم وویل چې زمو
   .شاوخوا کې هیڅ ښوونځی نسته موږ ښوونځی غواړو 

 ،زموږ ولسي ذهنیت جوړ دی
 .« نو موږ هیله کوو چې د ټولو د زده کړو زمینه برابره کړئ

 

#education 

#educationforall⁦ 
#PenPathGirlsEduCampaign 
 

https://www.facebook.com/attaullah.wesa?__cft__%5b0%5d=AZWlJLTCQjvrfRfWKl7J1istBg74wmpQ268e3Wzc2G0IzPO66G7nEL9c-PwDJaH83fa4ejtVs9tT00xGsY7QQ_KTweoulxgvdJFtxwPBJO74_pmbyk68DlCf46OYpTcR5gyybZb4N-uVvk2coOlfWKzXYi2HV87ht0iS_1NZ0mXmUA&__tn__=-UC%2CP-R
https://www.facebook.com/attaullah.wesa
https://www.facebook.com/hashtag/education?__eep__=6&__cft__%5b0%5d=AZWlJLTCQjvrfRfWKl7J1istBg74wmpQ268e3Wzc2G0IzPO66G7nEL9c-PwDJaH83fa4ejtVs9tT00xGsY7QQ_KTweoulxgvdJFtxwPBJO74_pmbyk68DlCf46OYpTcR5gyybZb4N-uVvk2coOlfWKzXYi2HV87ht0iS_1NZ0mXmUA&__tn__=*NK-R
https://www.facebook.com/hashtag/educationforall?__eep__=6&__cft__%5b0%5d=AZWlJLTCQjvrfRfWKl7J1istBg74wmpQ268e3Wzc2G0IzPO66G7nEL9c-PwDJaH83fa4ejtVs9tT00xGsY7QQ_KTweoulxgvdJFtxwPBJO74_pmbyk68DlCf46OYpTcR5gyybZb4N-uVvk2coOlfWKzXYi2HV87ht0iS_1NZ0mXmUA&__tn__=*NK-R
https://www.facebook.com/hashtag/penpathgirlseducampaign?__eep__=6&__cft__%5b0%5d=AZWlJLTCQjvrfRfWKl7J1istBg74wmpQ268e3Wzc2G0IzPO66G7nEL9c-PwDJaH83fa4ejtVs9tT00xGsY7QQ_KTweoulxgvdJFtxwPBJO74_pmbyk68DlCf46OYpTcR5gyybZb4N-uVvk2coOlfWKzXYi2HV87ht0iS_1NZ0mXmUA&__tn__=*NK-R

فعال   ترټولو هغه  د برخې  تعلیم  د  افغانستان کې  په  مطیع الله ویسا 
او   عملي  ډېر  ترټولو  یې  لپاره  تعلیم  د  نجونو  د  چې  دی  شخصیت 
نظري کار کړی دی. ده بیا د نویو واکدارانو د نوې پرېکړې په برخه  

 ویلي دي:   داسې کې
 ولې بېا هم نن د نجونو ښوونځېو ته دتګ مخه ونېول سوه؟ »

زرګونو مېندي ، پلرونه کورونو کې نجوني څو مېاشتې ددې انتظار  
 . کوي چې دنجونو په مخ ښوونځي خلاص سي 

خو نن چې اخري باېد نجوني ښوونځي ته تللی وای مخه ېې ونېول  
 .ناملوم دلېل پخآطر ښوونځي بېا بند سووسوه او د ېو  

زرګونو خلکو، مېندو ، نجونو نن وژړل خفه او ماېوس وو ځکه دوۍ  
 . ته دزده کړو اسلامې ، بشري حق نه ورکول کېږي 

 

په ټولو اسلامي هېوادونو کې نجوني د زده کړو حق لري خو ېوازي  
 افغانستان دی چې څو مېاشتي ښوونځي دنجونو په مخ بند دي 

 

زمونږ هېله داده دخلکو غوښتنه داده چې ژر تر ژره دې دنجونو په  
 . مخ دښوونځي خلاص شي

 

https://www.facebook.com/matiullah.wesa
https://www.facebook.com/photo/?fbid=2001853973330579&set=a.103146893201306&__cft__%5b0%5d=AZWlJLTCQjvrfRfWKl7J1istBg74wmpQ268e3Wzc2G0IzPO66G7nEL9c-PwDJaH83fa4ejtVs9tT00xGsY7QQ_KTweoulxgvdJFtxwPBJO74_pmbyk68DlCf46OYpTcR5gyybZb4N-uVvk2coOlfWKzXYi2HV87ht0iS_1NZ0mXmUA&__tn__=EH-R

 « .نور دېوي دقېقې لپاره هم ښوونځي بندول بې عدالتي ده 
 

#PenPathGirlsEduCampaign 
 

    نظر:دا هم د ډاکتر محب زغم 
 

یو کلینیک کې کار    ۱۳۸۵په  » په زمینداور کې  کې مې د کجکي 
 .کاوه

 .یوه سړي پوښتنه وکړه چې زنانه ډاکټره سته 
 

 ما ویل ستا لور مکتب ته ځي؟ 
 

 .ویل: نه 
 

 ما وویل نو ډاکټره له کومه شي؟ 
 

 .هغه وویل چې نجونې مکتب ته لاړې شي بیا بې لارې کېږي 
 

قومندان به هلکان لرل او  دا نو داسې وخت و چې هر ټوپکوال او  
 .بچه بازي هلته عامه وه 

 

خلکو به خپل خام سره خوله هلکان دایرو او مدرسو ته لېږل او د  
دې پروا یې نه کوله چې ملا او مشر طالبان د شپې څه ورسره کوي  

 .«   خو لوڼې یې مکتب ته نه لېږلې
 

دې  زه د خپلو کلونو، کلونو زدکړو، مطالعې او تجربو په ترڅ کې  
 پایلې ته رسېدلی یم چې: 

 

کتاب،  ــ   له سواد،  نږدې ده چې  ډیره  تباهي  قوم  او  د هغو خلکو 
 مطالعې، تعلیم، ښونځي او پوهنځي نه ځان لرې ساتي!

 

https://www.facebook.com/hashtag/penpathgirlseducampaign?__eep__=6&__cft__%5b0%5d=AZUgJ5Z0O_ktXsSzqYnnS2h8bKUGPiWsa_dYVBnSW6ZC0tIJAMUOfg2W484gIrAYF62lpL9tC4IjkQAuJ4QtuhWKdq34b5MtAmV0aDVn0zKN4Ax4-fVr6R_KN8pyfl9D9m1-6AToWZy7rbaSS7fBmS5bD-j-2pdsGvEOhbEw-hylEA&__tn__=*NK-R
https://www.facebook.com/mohib.zgham

ل چې اوچــتـیـږي، زه یـې  پ َــ د نــوي نسل د روزلو له پاره هــر  
زریـنه  داسې انگیرم چې د نـوي ژوند د کلا پر دیواله یوه نــوې او  

 ږي. ېـخښته ایښودل ک
 

ــ که په یوه ټولنه کې زدکړي لږ او د گوتو په شمېر وي یا هیڅ نه  
وي، هغه ټولنه او هغه خلک هره ورځ لا هر ساعت له لسگونو  

 ستونزو سره په عملي ډول لاس گریوان وي. 
 

په ټوله نړۍ کې دا یوه منل شوې خبره ده چې: چیرې چې ښونکی  ــ  
ډیوې وي، هلته رڼا وي او چیرې چې ښونکی نه وي،  وي، هلته  

 هلته نه ډیوې وي او نه د رڼا څرک. 
 

ــ زه په دې عقیده یم چې د نوي نسل سمه روزنه، د ژوند نیالګي  
ته اوبه ورکول دي. که نوی نسل په علمي ډول، د اوسنۍ زمانې له  
غوښتنو سره سم و نه روزل شي، د ژوند چینه او د راتلونکي نسل  

 نه مو وچه وګڼئ! و
 

هیله ده چې نوي چارواکي د نجونو د ښوونځیو د تړلو پر پرېکړه یو  
ځل بیا غور وکړي، د میلیونونو افغانانو رنځیدلی ــ کړېدلي ژوند ته  
نیماي بدن )ښځې او نجونې( د غیرفعاله   د  په کتو سره او د وطن 

پرانستلو پرېکړه  کېدلو د مخنیوي له پاره، د نجونو د ټولو ښونځیو د  
له »ثاني امر« نه په لومړي امر بدله کړي او ژر تر ژره دې د ټولو  

 نجونو د ښوونځیو دروازې پرانیزي. 

 هیله ده چې د نجونو د تعلیم مخه 
 

 څوک ونه نیسي 
 
 

دَنجونوَدَتعلیمَمخنیویَکهَڅوکَدَښځینووَدَسترَدَخوندیتوبَلهََ
پارهَکوي،َداَکارَناسمَدی،َدَنجونوَدَتعلیمَمخهَنیولَپهَحقیقتََ
کېَدَخپلَهېوادَدَښځینووَدَسترَلیلامولَدي.َکهَنجونېَموَتعلیمََ
ونهَکړي،َتاسوَبهَسباَپهَخپلَکورَکېَنهَډاکترَولرئَاوَنهَهمَدََ

برخ داسېَ کومېَ دََبلېَ کورَ دَ ستاَ کارَ هغېَ دَ چېَ متخصصهَ ېَ
 ښځینووَسترَخونديَکوي.ََ

 

کهَتهَپهَخپلَکور،َکلي،َښارَاوَوطنَکېَښځینهَډاکترهَونهَلرې،ََ
ناروغهَدَگاونډيَنارینهَډاکترَپرَمیزََ سباَبهَستاَدَخپلَکالهَزنان

باندېَپرتهَويَاوَپردیَنارینهَډاکترَبهَبیاَتاَتهَوایيَچې:َدَباندېََ
َودرېـږهَچېَزهَخپلَمریضَمعاینهَکوم،َداَیېَیوهَبېلگهَده.ََ

َ

اوسَدېَهغهَښاغليَچېَدَنجونوَدَتعلیمَمخهَنیسي،َخپلهَسوچََ
څهَ نورېَ بهَ نیولَ مخهَ تعلیمَ دَ نجونوَ دَ چېَ پایلېََََوکړيَ ناوړهَ

َولري؟َ
َ

 آصف بهاند                                        
َ

 
د نجونو د تعلیم مخه نیول له ځان، خلکو، نوي نسل او له وطن سره  

 جفا ده. 
 

د چا د تعلیم مخه نیول، د کرکې شیندل دي. تر څو به د دې خلکو د  
 شیندئ! ذهن په کرونده کې کرکه شیندل کېږي؟ لطفاً کرکه مه  

دا یو عیني حقیقت دی چې ښځه د هرې ټولنې نیم بدن دی او په نیم  
بدن نه الوت کېدای شي او نه د ژوند ارابه پرمخ بېول کېدای شي.  
هر څوک چې اوس د نجونو د تعلیم مخه نیسي، د راتلونکې ټولنې  

 نیم بدن ته اور اچوي؛ نو لطفاً د نجونو د تعلیم مخه مه ډبوئ. 
 

دا څو ورځې کېـږي چې په مېدیا کې د ښوونې روزنې وزارت  د  
یوې اعلامیې خبرې او بحثونه کېږي. په اعلامیه کې یوازې له هلکانو  
او نارینه ښوونکو نه غوښتل شوي چې ښونځیو ته دې ورشي. دا د  

 دی:  متن اعلامیې 
 

 
 

اوس خلکو ته دا تشویش پیدا شوی دی چې د ښونځیو له نجونو زده   
 کونکو او ښځینه ښونکوو سره به څه چلن غوره کېـږي؟ 

 

تشویش   دا  سره  خلکو  مخې  له  اعلامیې  دې  د  وزارت  معارف  د 
د   مقامات  امارت  اسلامې  طالبانو  د  گنې  چې  دی  شوی  رامنځته 
ښځینوو له تعلیم سره مخالف دي. دې اعلامیې ته گڼو خلکو عکس  
که   چې  دی  کړی  څرگند  یې  تشویش  خپل  او  دي  ښودلي  العملونه 

https://www.bbc.com/pashto/afghanistan-58604224

نجونې له ښونځیو راوگرځول شي، عواقب به یې هم د طالبانو رژیم  
 ته او هم ټولنې ته په نږدې او لرې راتلونکې کې ډېر ناوړه وي. 

 

رَدَخوندیتوبَلهَپارهَکوي،َداَکارََکهَداَکارَڅوکَدَښځینووَدَست
ناسمَدی،َدَنجونوَدَتعلیمَمخهَنیولَپهَحقیقتَکېَدَخپلَهېوادَدََ
ښځینووَدَسترَلیلامولَدي.َکهَنجونېَموَتعلیمَونهَکړي،َتاسوَبهََ
سباَپهَخپلَکورَکېَنهَډاکترَولرئَاوَنهَهمَدَبلېَکومېَداسېََ

رَخونديََبرخېَمتخصصهَچېَدَهغېَکارَستاَدَکورَدَښځینووَست
کوي.َکهَتهَپهَخپلَکور،َکلي،َښارَاوَوطنَکېَښځینهَډاکترهَونهََ
لرې،َسباَبهَستاَدَخپلَکالهَزنانهَدَگاونډيَنارینهَډاکترَپرَمیزََ
باندېَپرتهَويَاوَپردیَنارینهَډاکترَبهَبیاَتاَتهَوایيَچېَدَباندېََ
ودرېـږهَچېَزهَخپلَمریضَمعاینهَکوم.َداَیېَیوهَبېلگهَده؛َاوسََ

غهَښاغليَچېَدَنجونوَدَتعلیمَمخهَنیسي،َخپلهَسوچَوکړيََدېَه
َچېَدَنجونوَدَتعلیمَمخهَنیولَبهَنورېَڅهَناوړهَپایلېَولري؟َ

َ

زه خپله په دې عقیده یم چې د یوې ټولنې د پرمختک اصلي بنسټ  
تعلیم دی، که څوک د افغانستان نیمایي کوچنیان )نجونې( له تعلیم نه  

ې افغانستان د پرمختک او ابادۍ بنسټ  منع کوي، څرگنده خبره ده چ
همدا اوس ورانوي، که دا کار یې خپل پلان او پروگرام وي او که  
 یې د نورو په لمسه کوي، په دواړو صورتونو کې یې ناسم کار دی. 

 

رامنځته   ستونزې  گڼې  کې  ټولنه  په  کېدل،  پانې  نه  تعلیم  له  نجونې 
ماشومانو او کوچنیانو    کوي. که یوه مور بې تعلیمه وي، څنگه به خپلو 

 ته د وطن مینه او د نوي ژوند طریقه ورزه کوي؟  
 

په کلینک کې ښځینه ډاکتره  ام کال په مارچ میاشت کې د »  ۲۰۲۰د  
« ترسرلیک لاندې د یوې مقالې په ترڅ کې، د ښځینه ډاکترې  شته؟

 لیکلي وو:  داسې د نشتوالي د ستونزې په باب ما 
 

http://www.afghan-german.net/upload/Tahlilha_PDF/Bahand_a_march8_2020_4.pdf

یرتي هم ورته ښکاري، کله  زموږ ډیری نارینه، چې ځان ډېر غ »
چې خپل ښځینه ناروغ کلینک یا روغتون ته ورسوي، پر ژبه یې دا  

 پوښتنه جاري وي: 
 

 ښځینه ډاکتر شته؟ 
 

 نو وه کاکا!  
 

 وه ماما! 
 

 وه پلاره! 
 

 وه وروره!   
 

 اغلیه! ښ وه 
 

ته چې خپله خور ــ لور ښوونځي او پوهنځي ته نه لېـږي او لیک  
ډاکتره به له کومه شي،    یې  لوست او تعلیم ته  نه پرېـږدې، ښځینه 

ښځینه ډاکتره خو له اسمانه نه را اوري چې تیاره به ستا د ښځینه  
 ناروغ د درملنې له پاره ناسته وي. 

 

له دې  ټولنې ډېره سلنه خلک  د  و سره تر اوسه  ق حقای  لاندې   زموږ 
 پورې ډېر واټن لري چې پوه شي:  

 

 ــ ښځه د نارینه نیم بدن دی،
 

 ه مور ده،  ځــ ښ
 

 ــ ښځه خور ده،
 

 ښځه لور ده،  ــ 
 

 ــ ښځه د کور ډیوه ده،  

 « ــ ښځه د نارینه د الوت ځواکمن وزردی.
 

ام کال د اکتوبر میاشت په اوږدو کې بي بي سي یو راپور    ۲۰۱۷د  
خپور کړ چې افغانستان د هغو هېوادونو په ډله کې څلورم دی چې  

د   نجونو  د  یې  له  شرایط  دي.  بلل شوي  ناوړه  ډېر  پاره  له  زدکړو 
ام کال د اکتوبر  پر اولسمه    ۲۰۱۷همدې ستونزې سره اړوند ما   

«  یوه بله نیکنامي؟نېته  یوه مقاله خپره کړ چې سرلیک مې ورته »
 ټاکلی و. 

 

 لیکلي وو:  داسېد هغې مقالې په ترڅ کې ما 
 

د نجونو د ورځې د لمانځلو په لړ کې داسې تایید شوي او نا تایید  »
په شا و خو میلیونو  دوو  د  ارقام هم وړاندې شول چې  ا کې  شوي 

نجونې ښونځي ته د تگ له حق نه محرومې دي او د دې محرومیت  
که   دي.  مخ  هم  سره  ډولونو  ظالمانه  له  تاوتریخوالي  د  څنگه  تر 
ښوونځي ته لاړې هم شي، اویا سلنه نجونې په لږ لوړ سن او لږ جگ  

ادامه ورکړي؛   ته  کېـږي چې ښوونځي  نه پریښودل    له ټولګې کې 
په    دغو عیني ستونزو سره، سره او روزنې وزارت هم  د ښوونې 

 ټاکلي وخت د نجونو ورځ ولمانځله. 
 

وروسته له دې چې په میدیا کې د نجونو د ورځې درز دروز لږ غلی  
با   او  بادرکه  هر  چې  کړ  خپور  رپوټ  یو  داسې  سي  بي  بي  شو، 

سر رپوټ  یاد  د  ورکوي.  ټکان  ته  انسان  داسې   لیکاحساسه 
 «افغانستان د نجونو تعلیم لپاره څلورم ناوړه هېواد »:وو 

 

د بي بي سي په یاد راپور کې افغانستان د هغو هیوادونو په ډله کې  
 « تعلیم نا وړه حالت لري.څلورم ښودل شوی دی چې نجونې په کې د  

هغه وخت مو د دې غم کاوه چې ولې مو د هېواد شرایط د نجونو د  
زدکړو له پاره ناوړه دي، اوس که په ټول هېواد کې د نجونو د زدکړو  

 مخنیوی وشي، څه به کوو؟ 
 

د نجونو له تعلیم سره په ټوله سیمه کې د افغانستان خلک مینه لري،  
او ثبوت هغه پلار دی چې له خپل کوره    مثال د دې مینې ډېر ښه  

له   دولس کیلو متره لرې ښونځي ته خپلې درې لورگانې د زدکړو 
سره خلک خپلې لوڼې ښونځیو ته    پاره بیایي. نو چې دومره په مینې

 لېږي/ بیایي، ولې یې د زدکړو مخه ونیول شي؟  
 

د معارف وزارت پاسنۍ اعلامیې ته په کتو سره تر اوسه په قطعي  
ډول نه دې ویل شوي چې نجونې دې ښونځیو ته نه راځي، هیله ده  
چې د دولت، په تېره د معارف مسؤلین د نجونو د زدکړو مخنیوی  
نه   د  ته د نجونو  ونکړي. سره له دې چې په اعلامیه کې ښونځیو 

 بیا هم عامو خلکو   ورتگ ته اشاره نه ده شوې، خو 
او فرهنگیانو عکس العملونه ښودلي دي. څو بېلگې به یې دلته وړاندې  

 کړم: 
 

 ( دوست  فرهنگي  نه  Waqar Habibیو  نجونو  د  ته  ښوونځي   )
لیکلي    داسېپرېښودلو په برخه کې چې د ده لورگانې هم په کې دي،  

 وو: 
 

 زموږ اوښکې 

 :ایمل ته مې وویل
 

 .سبا دې ښوونځی پیلېږي 
 

 :ملالۍ چیغه کړه 
 

 .ووووووووی څومره ښه

https://www.facebook.com/profile.php?id=100000459281813&__cft__%5b0%5d=AZUqjqXzrr66tVv_8Aiva48XI3wDzXsooQt21v0fEQWVJsjNN6N1bxjvIuAFUy3pV6leq3XOceiOSk5iJz8c0FxORSl9dTJPyl-6bCDXRer9P9fL_TSVEIoTRjioNGw-eLDNzDcWBqdE9euzqM-nOV9uVV7FYCQCJyOP1hbCUhzd2Q&__tn__=-UC%2CP-R
https://www.facebook.com/profile.php?id=100000459281813

 :ورته ومې ویل
 

 . ستاسې نه، یوازې د هلکانو پیلېږي 
 

 .سترګې یې له اوښکو ډکې شوې او کوټې ته ننوته
 

 …ما هم له ډېر وخت وروسته ښه ډېر وژړل
 

یادونه: د افغانستان تر ټولو کوچنۍ لیکواله ملالۍ او خور یې صفیه  
 .سږ کال د میلاد اتل خصوصي لیسې د اووم ټولګي کوونکې وې

 

پوهنتون  که د امارت پالیسي د نجونو پر مخ د ښونځیو دروازې او د  
 ټولگي وتړي، څه ارمانونه او استعدادونه به خاورې شې؟ 

 

 وگورئ:    بېلگه دا دوې  
 

 … زما کشره خور فوزیه وردګ نومیږی»
هغی ان د مکتب د دوهم او دریم صنف په کتابونو او کتابچو باندی  

  خپل نوم ډاکټر فوزیه وردګ لیکلی وو 
 

 د پلار تخلص مو غفوری دی  
می  کله مو چی الکترونیکی تذکری اخیستی د پلارنی تخلص خلاف  

 .… ورته تخلص وردګ ولیکه او دا یو ارمان می یی ور پوره کړ 
دا   ۱.۱.۱تر شپږم صنف یی وردګو کی مکتب ولوست نور نو هلته  

 … پنځلس کاله تر شپږم پورته د نجونو مکتب ته اجازه نه ورکوله 
 … کابل ته مو را تبدیل کړه او اوس اتم صنف کی وه 

 

چی ان زما د کاکا واړه اولادونو  هغی له ډاکټری سره دومره مینه لرله  
 …یی په زور مجبور کړی وو چی هغی ته ډاکټره ووایی 

 

https://www.facebook.com/zabihullah.milad

نن می د ماښام د ډوډی په وخت هغی ته کتل په خندا یی زما د مور  
نه ده چی هغوی ته شاید نور د   سره خبری کولی ځکه هغه خبره 

 … تعلیم او تحصیل اجازه ور نکړل شی
 

نور هماسی نا هیلی له دسترخوان راپورته  دوه مړی ډوډی می وخوړه  
 … شوم 

 

نن می ځان ناتوانه حس کړ ځکه کیدای شی د خپلی وړی خور ارمان  
 … می پوره نشم کړای

 

 « مجبوریت  –ناتوانی  - زړه تنګون
 

دا هم د ښځو او نجونو پرمخ د کار او ښونځیو د تړلو په برخه کې د  
    :نظر مریم امر خیلې 

 

نجونې  » پرېږدئ چې  لګوئ.  مه  بندیز  په ښوونځیو  نجونو  د  لطفا 
 .خپلې زده کړې وکړي 

 

 .افغانه لورکۍ له ښوونځي او پوهنتون مه شړئ، مه یې منع کوئ 
 

 !ښځې په تورو رنګونو کې مه ګنډئ
 

افغان ښځه د  تور رنګ د افغان ښځې نننۍ راتلونکې تیاره کړه که  
تورو تیاره خونو په زولنو او څلورو دیوالونو کې نه وای راحصاره  
کړې. نن به ددې خاورې بچي شعوري روزل کېدل، ادۍ به مینه،  
ژوند او نړۍ سره سیالۍ سبق ورښوده نه چې اوس د ادې له واکه  

 .وتلي په خپل سر جګړه او بدبختي زده کوي 
 

 .ښځې د ټولنې اساس او بنسټ دی
 

 . یثیت لري حبلکې د ملاتیر  ، ځې د ټولنې کمزوري نهښ
 

https://www.facebook.com/maryam.amarkhil.7549

نه کړې او نه به یې په یوازې ځان شل    ۍ بې ښځې به دا وړۍ شړ
کړې نړۍ چې نن څومره پرمختللې ده نو د ښځو او نارینه و په مټ  

 مخته تللې 
 

 . نرواکې ټولنې تل شاته پاتې دي او زموږ تیر یې ښه مثال دی
 

ښځې پرېږدئ چې خپلو دندو ته لاړې شي موږ په هېواد کې ډېرې  
دنده یې خورا په عزت او د  درنې او زیارکښې ښځې دي چې خپله  

 . خپلو بچیانو لپاره حلاله روزي ګټلې
 

یوازینۍ د ګټې   لکه زه زرګوونه افغان نجونې د کورنۍ لګښت او 
وټې غړي دي او هره یوه د وطن خدمت تر څنګ خپل مجبوریتونه  
هم ورله غاړې دي، په ډېره مېړانه خپلې کورنۍ بوج کټ مټ لکه  

 .غاړه اخیستییو زوی یا نارینه په 
 

د قاموسونه دات کم لویې پروژې مسؤل، پرکاره فرهنگي احمد ولي  
 نظر څرگند کړی دی:  داسې اڅکزي 

 

که د خپلو ښځینه ؤ پرده په رشتیا درته مهمه وي، نو د انجونو د  »
لوړو زدکړو مخالفت مه کوئ، ځکه هغوی به ستاسو د باپرده ښځینه  
د   ښوونکي،  ښوونځیو  د  کي  ادارو  ښځینه  ځانګړو  په  پاره  له  ؤ 
پوهنتون استادانې، ډاکټرانې... جوړیږي. که یې د زدکړو مخالفت او  

کړې ور ځنډنۍ کړئ، نو خدای مکړه باپرده  مخنیوی وکړئ یا یې زد 
مېرمنې به مو د ګاونډي هیوادونو پر سرحد په اړولو را اړولو کي  

 « .بې ستره کړئ 
 

 ویلي دي:  داسې ډاکتر بهیج عثماني بیا ترنورو په جدي ډول 
 

د یوه داسې چا په توګه چې د انسان ذهني او رواني جوړښت راته  »
تر یوه بریده مالوم دی په ټول مسئولیت دا خبره کوم چې حتا د یوې  

https://www.facebook.com/qamosona.pashtodictionary
https://www.facebook.com/AbdulHamidOsmaniBahij

برخې  لنډې مودې لپاره له زدکړو او تعلیم څخه د مېرمنو او نجونو بې 
  کول د دې سبب کېږي چې یوه ټولنه د ډېرو کالونو لپاره رنځوره او

 . معیوبه شي
 

په هغه کور کې چې ښځه پوهه او زدکړه ونلري که نرینه د زدکړو  
او   ذهني  له  او  سالم  نلري  امکان  ته هم ختلی وي  اسمان  پوهې  او 
سبا   د  ماشومان  ناروغ  دغه  شي.  ستر  ماشومان  روغ  پلوه  اروایي 
 . پلرونه او میندې دي او په دې ډول دا معیوب تسلسل ادامه پیدا کوي 

 

پېړیو را په دېخوا د وحشت، جګړو او    ،نه ټولنه کې له پېړیو په افغا
 .«ظلمونو یو تر ټولو ستر عامل د ښځو تعلیم او زدکړو ته نه پام دی

 

د نجونو د تعلیم مخنیوي ترخه تجربه خو د ااا مسؤلینو په نویمه لسیزه  
کې کړې وه، دوی ته، خلکو ته او وطن ته یې پایله مالومه شوه چې  

وه، نو بیا هغه ناکامه او ترخه تجربه باید تکرار نه شي. زه  منفي  
فکر کوم چې د ناکامو تجربو د تکرار ټول تاوان خلکو او ټولنې ته  

 رسېـږي، خلک او ټولنه مه تاواني کوئ! 
 
 
 
 
 
 
 
 
 
 
 

 یو ځل بیا د افغان نجونو د تعلیم مسالٔه 

دَنجونوَدَتعلیمَمخنیویَکهَڅوکَدَښځینووَدَسترَدَخوندیتوبَلهََ
پارهَکوي،َداَکارَناسمَدی،َدَنجونوَدَتعلیمَمخهَنیولَپهَحقیقتََ
کېَدَخپلَهېوادَدَښځینووَدَسترَلیلامولَدي.َکهَنجونېَموَتعلیمََ
ونهَکړي،َتاسوَبهَسباَپهَخپلَکورَکېَنهَډاکترَولرئَاوَنهَهمَدََ

برخ داسېَ کومېَ دََبلېَ کورَ دَ ستاَ کارَ هغېَ دَ چېَ متخصصهَ ېَ
َښځینووَسترَخونديَکوي.ََ

َ

کهَتهَپهَخپلَکور،َکلي،َښارَاوَوطنَکېَښځینهَډاکترهَونهَلرې،ََ
سباَبهَستاَدَخپلَکالهَزنانهَناروغهَدَگاونډيَنارینهَډاکترَپرَمیزََ
باندېَپرتهَويَاوَپردیَنارینهَډاکترَبهَبیاَتاَتهَوایيَچېَدَباندېََ

َودرېـږهَچېَزهَخپلَمریضَمعاینهَکوم،َداَیېَیوهَبېلگهَدهَ.
َ

اوسَدېَهغهَښاغليَچېَدَنجونوَدَتعلیمَمخهَنیسي،َخپلهَسوچَََ
پایلېََ ناوړهَ څهَ نورېَ بهَ نیولَ مخهَ تعلیمَ دَ نجونوَ دَ چېَ وکړيَ

َولري؟َ
 )آصف بهاند(                                 

َ

اگست پر پنځلسمه نېټه باندې د  ام کال د    ۲۰۲۱په افغانستان کې د  
او   طالبانوتحریک حاکم شو  د  پایله کې  په  بدلون  نظامي  ــ  سیاسي 
زموږ د ټولنې په ټولو برخو کې ژور او هراړخیز بدلونونه رامنځته  

 شول. 
 

د نوې ادارې واکمنانو ویل/ وایي چې زموږ پالیسي بدله شوې ده او  
موږ به پخوانۍ تېروتنې نه تکراروو، خو په عیني ډول ولیدل شول  
چې په ځینو برخو کې دوی د خپلې لومړنۍ دورې واکمنۍ د پالیسۍ  
په پیروۍ سره ځینې مهمې او اساسي برخې د خپلې پخوانۍ پالیسۍ  

خلکو له پاره یې ترټولو مهمې برخې له    له مخې کنترولوي چې د 
کوره د باندې د ښځمنو د کار او د نجونو د تعلیم مسالٔه ده. دوی عملاً  
ښځمنې کار ته نه پرېـږدي او د نجونو د تعلیم مسالٔه تر اوسه حل نه  
ده. دې دوو مهمو موضوعاتو د دوی حکومتولۍ ته هم خنډونه پېښ  

 هم گڼې ستونزې زېـږولې دي.  کړي دي او په ټول کې یې خلکو ته  
 

د نویو واکدارانو د دې عمل په مقابل کې خلک غلي پاتې نه شول،  
خپل غږ یې په هر ډول چې و، جگ کړ او د نجونو د تعلیم غوښتنه  
یې وکړه. د افغانستان روڼ اندو د نجونو د تعلیم د بیا پیل له پاره  

ه روانه ده. روڼ  مبارزه پیل کړه او اوس هم په مختلفو بڼو دا مبارز
اندو د همدې مبارزې په لړ کې گڼې انتریو گانې وکړې، نظریات یې  

 څرگند کړل، مقالې یې ولیکلې او خپرې یې کړې.  
په دې لړ کې د ځانگړې پاملرنې وړ هڅې قلملار ټولنې ترسره کړې  
دي. د دې ټولنې غړو او ورسره مل د دوی رضاکاره ملگرو دومره  

ي/ کوي یې، چې له تصور نه وتلې خبره ده.  کار او تبلیغات کړي د 
ام کال د    ۲۰۲۱ما یې د نجونو له پاره د تعلیم حق غوښتنې باندې د  

ترسرلیک لاندې    َ«د زدکړو حق غوښتنهَ»سپتمبر پر اولسمه نېټه د  
 راغلي دي:   داسې  یوه مقاله خپره کړه، د هغې مقالې په یوه برخه کې 

http://www.afghan-german.net/upload/Tahlilha_PDF/Bahand_a_z_haq_penpath.pdf


 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

39  

ته وق» داسې موضوع  کمپاین  تعلیمي  دا ځل خپل  ټولنې  ف  قلملار 
کړی دی چې د ټولنې د یوه قشر یعنې نجونو او مېرمنو د زدکړو او  

 تعلیم پر برخلیک باندې راڅرخي. 
 

 
 

قلملار ټولنې د افغانستان د تاریخ په دې حساسه مرحله کې چې یو  
پایله کې   په  بدلونونو  نظامي  ـ  د ورستیو سیاسي  په هېواد کې  خوا 

هغوی د د ښځمنو له کار  واک داسې چا ته په لاس ورغلی دی چې  
او د نجونو له تعلیم سره د مخالفت مخینه لري؛ له بلې خوا همدا نوي  
واکداران له کورني او بهرني فشار سره مخ دي چې ښځو ته د کار  
او نجونو ته د تعلیم حق ورکړل شي او د هغوی حقونه په هراړخیز  

 ډول مراعات شي او درناوی ورته وشي. 
 

لار ټولنې د افغانستان د تاریخ په دې حساس  په همدې وخت کې قلم
پړاو کې، د خپلو پخوانیو تعلیمي هلوځلو په لړ کې د افغانستان د نوي  
نسل، په تېره د نجونو تعلیم ته په ځانگړې پاملرنې سره، نوی کمپاین  
پرمخ   یې  کې  ولایتونو  پېلابېلو  په  افغانستان  د  او  دی  کړی  راپیل 

 بیایي... 

https://www.facebook.com/photo/?fbid=2079533708866503&set=pcb.2079534448866429&__cft__%5b0%5d=AZXUVQ2b3UI_eixWJCt0T0WGl0ZZzW-PLmtYuR9GlJMAYpeS170YnTXrxxGuqEE360SIhMdvo-WZruPCVXD9dkEDJH2B6fvH57FxQLj8TafM3QVShjQ8Td9ds0_-qgEOVcc&__tn__=*bH-R

له پاره د افغانانو د هلوځلو په عمومي بهیر کې، د  د نجونو د تعلیم  
قلملار ټولنې هڅې له پخوا نه ټولو ته مالومې وې، خو اوس یې په  
ښونځیو او پوهنتونونو کې د دوی د تعلیم له پاره یو نوی او ځانگړی  

 کمپاین روان کړی دی. 
 

افغانستان  د قلملار ټولنې مسؤلینو د خپل تعلیمي کمپاین په لړ کې، د  
د   بلکې  له نوي نسل سره،  د وطن  یوازې  نه  بېلابېلو سیمو کې  په 
هغوی د کورنیو له مشرانو، سپینږیرو او د قومونو له مخورو سره  
هم کتلي دي، مشورې یې ورسره کړې دي او د هغوی غوښتنو او  
وړاندیزونو ته یې غوږ ایښی دی او د عملي کولو له پاره یې د خپلو  

 ایره کې عمل هم کړی دی. امکاناتو په د 
 

 د خوېندو لپاره د ښوونځېو د خلاصون غوښتنه  »
 

قلم لار د سپېن ږېرو، مشرانو، ملاېانو سره خبرې او کمپاېن روان  
 . دی

 

ترڅو په ګډه ېو ږغ پورته کړو چې مونږ دنجونو لپاره ښوونځي او  
 . پوهنتون غواړو 

 

هېله   او  کړیدی  ملاتړ  کمپاېن  د  خلکو  همدي  زرګونو  په  ټول  لرو 
 .«  کمپاېن کې ګډون وکړئ همدا هشتګ درسره وکاروئ 

 

#PenPathGirlsEduCampaign 
 

 کندهار سپېن بولدک کې د قلم لار دنجونو تعلېمي کمپاېن  
 

#penpathVolunteers 
#penpatheducationcampaign2021 
#PenPathKandahar 

 

https://www.facebook.com/hashtag/penpathgirlseducampaign?__eep__=6&__cft__%5b0%5d=AZWK_re2RJGSh3qFc85MYmMUk5od0nJnFXLuvfeBYJA1YLekaW37otBwlU4eCvBC54h30D8zGk35bRww4MEV7ZW6U2uuqDZ2pwtk007wZOd10FAx8w4OiSB7OMokwA1qPu4&__tn__=*NK-R
https://www.facebook.com/hashtag/penpathvolunteers?__eep__=6&__cft__%5b0%5d=AZWK_re2RJGSh3qFc85MYmMUk5od0nJnFXLuvfeBYJA1YLekaW37otBwlU4eCvBC54h30D8zGk35bRww4MEV7ZW6U2uuqDZ2pwtk007wZOd10FAx8w4OiSB7OMokwA1qPu4&__tn__=*NK-R
https://www.facebook.com/hashtag/penpatheducationcampaign2021?__eep__=6&__cft__%5b0%5d=AZWK_re2RJGSh3qFc85MYmMUk5od0nJnFXLuvfeBYJA1YLekaW37otBwlU4eCvBC54h30D8zGk35bRww4MEV7ZW6U2uuqDZ2pwtk007wZOd10FAx8w4OiSB7OMokwA1qPu4&__tn__=*NK-R
https://www.facebook.com/hashtag/penpathkandahar?__eep__=6&__cft__%5b0%5d=AZWK_re2RJGSh3qFc85MYmMUk5od0nJnFXLuvfeBYJA1YLekaW37otBwlU4eCvBC54h30D8zGk35bRww4MEV7ZW6U2uuqDZ2pwtk007wZOd10FAx8w4OiSB7OMokwA1qPu4&__tn__=*NK-R

څو   کمپاین  دا هم د نجونو د تعلیم له پاره د قلملار ټولنې د نوي پراخ
 نوې بېلگې: 

 

 د ځوانانو غوښتنه  »
 . د نجونو ښوونځي دي ژر تر ژره خلاص سي 

  زده کړه مو د ټولو بدبختېو خلاصوي
 

#PenPathGirlsEduCampaign 
 

 . بلکه نوي نور جوړ کړئ  ،د نجونو ښوونځي بندوئ مه 
 

مېلونو نجونو    نجونو ښوونځي خلاص سي؛ د   نور دي ژر تر ژره د 
 . اسلامي، بشري حق ورکړئ

 

افغان د تعلېم حق تر  زمونږ سره کمپاېن کې برخه واخلئ ترڅو هر  
  لاسه کړي 

 

#PenPathGirlsEduCampaign 
 

https://www.facebook.com/matiullah.wesa
https://www.facebook.com/hashtag/penpathgirlseducampaign?__eep__=6&__cft__%5b0%5d=AZV8ac-_Kl3OYIlBXA093uPPPGRKe-dhPR-7esdCSHYITAEo0_VoAQWSBo4S_tmh7aKfZhbuUsLR1DeyrhyoX7roax0HjHdp59IvGEdsZ8yCP5VQJxJAyi3IRPN7rjuv7r8&__tn__=*NK-R
https://www.facebook.com/hashtag/penpathgirlseducampaign?__eep__=6&__cft__%5b0%5d=AZW1AFG95z6ubemc_815jyrEOsAQyjM9aOEY7Ez_1FkjZCgl28gwurePxvkG_V_SshRe-odKLY3qrNoHAsgAaUIcf55GfZrBP_-BuGZwm-HIzMF_cha9sQumORkbOg6OpAU&__tn__=*NK-R

د یو پرمختللې سېال افغانستان لپاره همدا ېوه لاره ده چې هر کلي کې  
 . ښوونځي ولرو ټول ملت مو باسواده سي

 

نجونو ښوونځي دي ژر تر ژره خلاص او جنګ ځپلو سېمو کې    د 
  .« پرانستل سيدي نوی ښوونځي 

 

#PenPathGirlsEduCampaign 
 

سره د نجونو د تعلیم او ښونځیو او پو هنتونونو د    رادیو  له مشعل
 پرانستلو په برخه کې د قلملار ټولنې د مسؤلینو څرگندونې:  

 

»پر کابل د طالبانو د واکمنۍ څه باندې دوه نیمې میاشتې پوره شوي  
خ د منځنۍ  خو لا هم د افغانستان په زیاتره ولایتونو کې د نجونو پرم

او لوړو زدکړو دروازې تړل شوي دي. په افغانستان کې "قلم لار  

https://www.facebook.com/hashtag/penpathgirlseducampaign?__eep__=6&__cft__%5b0%5d=AZXou2Cx-UOOXKCOg6oNv8SZ-3T9DDFLUEXIkSZhVtSy78Zdp2_YLtGmyxsopNJ507gJvlGqaA4pTE2tYnCnxSulK-8QUKQ8cjRlPT8TDYYPYaH8FR7cJVGVXboeOWxQ2rw&__tn__=*NK-R
https://www.facebook.com/mashaalradio/
https://www.facebook.com/photo/?fbid=2098968126923061&set=a.208350989318127&__cft__%5b0%5d=AZW1AFG95z6ubemc_815jyrEOsAQyjM9aOEY7Ez_1FkjZCgl28gwurePxvkG_V_SshRe-odKLY3qrNoHAsgAaUIcf55GfZrBP_-BuGZwm-HIzMF_cha9sQumORkbOg6OpAU&__tn__=EH-R

کمپاین   لپاره  پرانیستلو  ښوونځیو  بندو  د  راهیسې  کلونو  له  بنسټ" 
کوي. د دې بنسټ فعالانو د طالبانو په واکمنۍ کې هم د پوهې عامولو  
تر څنګ د نجونو لپاره د ښوونځیو او پوهنتونونو بیا پرانیستلو لپاره  
کمپاین روان کړی دی. احمد شاه اعظمي د دې بنسټ له مشر مطیع  

 الله ویسا سره پر همدې موضوع خبرې کړې.« 
 

په دې څو وروستیو ورځو کې، تر کورنیو او بهرنیو فشارونو لاندې  
نرمش   څه  یو  طالبانو  کې  پایله  په  غوښتنو  بیا  ــ  بیا  د  خلکو  د  او 

علیم مخه نه نیسو او ژر  ښودلای دی او ویلي یې دي چې د نجونو د ت
د   برابره کړو.  دریمه    ۲۰۲۱به زمینه ورته  پر  نوامبر  د   کال  ام 

 کې د طالبانو له خولې داسې ویلي دي:  رپوټ  امریکا غږ په یوه
 

د طالبانو د حکومت مقامات وایي چې ډیر ژر به ښوونځیو ته د  »
نجونو د بیرته تګ په هکله ښه خبرونه اعلان شي، خو د نړیوالې  

 .ټولنې څخه یې ددې بهیر د مالي تمویل غوښتنه هم کړې
 

حکومت د پوهنې وزارت د پروګرامونو او بهرنیو مرستو  د طالبانو د  
مدیر وحیدالله هاشمي د رویترز آژانس ته وویل چې: "انشاءالله مونږ  

 ".به ټول هیواد او ټول ملت ته ښه اعلامیه ولرو 
 

ښاغلي هاشمي وویل چې د طالبانو تحریک د نجونو زده کړو ته ژمن  
ګ لپاره په کار بوخت  دی او اوس بیرته ښوونځیو ته د هغوی د رات

دی. هغه زیاته کړه چې هیڅ یوه ښوونکې له دندې نده لرې شوې او  
دا "نړۍ ته یو مثبت پیغام دی چې مونږ پر یو میکانیزم کار کوو.  
نه   په حذف کولو کار  مونږ د ښوونځیو او پوهنتون څخه د هغوی 

 ".کوو 
 

بیا هم ښاغلي هاشمي زیاته کړه چې د نورو دولتي برخو په څیر د  
ښوونې او روزنې برخه د اګست په میاشت کې د لویدیځ تر ملاتړ  
لاندې حکومت د نسکوریدو وروسته د بهرنیو مرستو د ناڅاپي بندیدو  

https://www.pashtovoa.com/a/afghanistan-s-taliban-promise-progress-on-girls-schooling-soon/6296718.html

په وجه سخت تاوان لیدلی او هغه د مرستو د بیرته پیل کیدو غوښتنه  
که هغوی واقعاً غواړي چې نجوني په ښوونځیو  وکړه. هغه وویل: "

 " .کې وویني، اوس باید له مونږ سره مرسته وکړي 
 

د هلکانو ښوونځي پرانستل خو د شپږم ټولګي  ۱۷طالبالنو د سپتمبر په  
پراخ   چې  ورنکړه  اجازه  تګ  د  ته  ښوونځیو  یې  ته  نجونو  پورته 

 .نړیوال غبرګونونه یې وزیږول
 

دی   کړی  ټینګار  یو  طالبانو  په  دمخه  تګ  بیرته  د  نجونو  د  چې 
طرزالعمل باندې کار کوي چې "د زده کړو یو امن چاپیریال" چې د  

 ...«طالبانو په وینا اسلامي وي، هغوی ته رامنځته کړي
 

خو ستونره دا ده چې طالبان په هر څه کې چې د کار ځنډ رامنځته  
 شي وایي چې د تخنیکي ستونزو له کبله...  

 

 ــ په تجارتي برخه کې تخنیکي ستونزه،  
 

 ــ د دولتي مامورینو د معاشونو په برخه کې تخنیکي ستونزه،  
 

 ــ او...  
 

تیا ده. طالبانو  د طالبانو تخنیکي ستونزه له نوې تکنالوژۍ سره نه بلد 
دیني   په  یوازې  چې  دي  گمارلي  کسان  هغه  کې  پوستونو  مهمو  په 
مسایلو او جگړې بلد دي، له نوې تکنالوژي سره دوی ډېر واټن لري،  
پخواني مامورین او هغه کسان چې له کار او تکنالوژۍ سره بلد دي،  
دوی یې کار ته نه پرېـږدي. دوی باید دا ظرفیت پیدا کړي چې د  

یمه او با تجربه مامورینو او په کارپوه پرسونل نه استفاده وکړي  باتعل 
 چې د ژوند درېدلي او راکد حالت کې بدلون او خوځښت رامځته شي. 

 

د اوس له پاره د خوشالۍ خبره دا ده چې د افغانستان ستونزو ته په  
کتو سره د نړیوالي ټولنې په دریځ کې هم یو څه نرمښت او بدلون  

. د تعلیمي مؤسسو د بشپـړ پرانستل کېدو او نجونو  رامنځته شوی دی 
ته د تعلیم حق د قایلېدو په پار، د ملگرو ملتونو د یونیسف ادارې دا 
شرط   دې  په  به  معاشونه  ښونکو  ټولو  د  افغانستان  د  چې  ده  منلې 
ورکوي چې طالبان به لاسوهنه نه په کې کوي. په همدې باب د بي  

 راغلي دي:  داسې بي سي په یوه تازه رپوټ کې
 

»د ملګرو ملتونو د ماشومانو لپاره وجهي صندوق )یونیسف( یوې  
چارواکې اعلان کړی چې دغه اداره په داسي یوه سیستم کار کوي  

ښوونکو میاشتني معاشونه په مستقیم ډول  چې له مخې یې د افغان  
 .ورکړل شي 

 

د یونیسف دا ګام په داسې حال کې اخیستل کېږي چې نړیوالې ټولنې  
د پخواني حکومت له پرځېدو او د طالبانو له واک ته رسېدو سره  
طالبانو ته د پیسو په لېږد بندیز لګولی او د افغانستان پانګه کنګل ده  

ومت د دولتي کارکوونکو د معاشونو په  چې اوسمهال د طالبانو حک 
 .ورکولو کې له ستونزو سره مخامخ دی 

 

روزنې   او  ښوونې  د  وجهي صندوق  ماشومانو  د  ملتونو  ملګرو  د 
مشرې جینټ ویګلر رویټرز خبري اژانس ته ویلي، چې دا اداره به  
په افغانستان کې د دولتي ښوونځیو ټول ښوونکي په یوه نوي سیستم  

چې له مخې به یې د دوی میاشتني معاشونه د حکومت  کې شامل کړي  
 .له لاسوهنې پرته په مستقیم ډول ورکول کېږی 

 

نوموړې ویلي، "افغانستان کې د نجونو د زدکړې ملاتړ لپاره تر ټولو  
سره   او ښوونځیو  ښوونکو  له  کې  افغانستان  په  چې  ده  دا  لار  ښه 

 ."مرستې وشي
 

افغانستان کې له مرستندویانو    د اغلې ویګلر په وینا دغه سازمان په 
 .غوښتي چې افغان ماشومان هېر نه کړي 

 

https://www.bbc.com/pashto/afghanistan-59154656

د بشري مرستو د سازمانونو په وینا په افغانستان کې د طالبانو له  
پوهنې   او  روغتیا  د  هېواد  دغه  د  سره  کولو  ترلاسه  واک  د  خوا 

 سکتورونه تر ټولو زیات اغېزمن شوي دي...« 
 

کېدو له پاره د نړیوالو دغو امکاناتو  د افغانستان د تعلیمي سیستم د ښه  
نه باید اعظمي استفاده وشي. که د نوې ادارې چارواکي د خپلو وچو  
لوی   ډېر  دا خو  نه کړي،  بیا رامنځته  که څه خنډ  له مخې  اصولو 
چانس دی چې زموږ د وطن نوی نسل یو ځل بیا د ښونځي او ټولگي  

 ه ووهي. په چاپېریال ته ورننوزي او د علم زدکړې ته گونډ 
 

ام کال د سپتمبر پر اتلسمه( د نجونو د   ۲۰۲۱ما څو ورځې مخکې )
هیله ده چې د نجونو د تعلیم مخه څوک  »تعلیم د مهموالي په باب د 

د    مقالې   ترسرلیک لاندې یوه مقاله خپره کړه، د هغې   «ونه نیسي 
 پای دا څو کرښې بیا هم رااخلم: 

 

»د نجونو د تعلیم مخنیوي ترخه تجربه خو د ااا مسؤلینو په نویمه  
لسیزه کې کړې وه، دوی ته، خلکو ته او وطن ته یې پایله مالومه  

و بیا هغه ناکامه او ترخه تجربه باید تکرار نه  شوه چې منفي وه، ن 
شي. زه فکر کوم چې د ناکامو تجربو د تکرار ټول تاوان خلکو او  

 ټولنې ته رسېـږي، خلک او ټولنه مه تاواني کوئ!« 

 د نجونو د تعلیم پرسر ناندرۍ 
 
 

 د نجونو د ښوونځیو د بندولو ورځ 
 

 زموږ لپاره توره ورځ ده. 
 

 لوڼې، خویندې او لمسیانې تعلیم غواړي!زموږ 
 

 

له کله چې په افغانستان کې نوي واکداران د واک پر گدۍ کېناستل،  
د څه باندې اوو میاشتو له تېرېدو سره ـ سره تر اوسه هېڅ هېواد په  
رسمیت نه دې پېژندلي. دوی د خپل واک تر لومړۍ دورې ډېر نرم  

سره ـ سره د افغانستان د    شوي، خو ځینې کړنې یې له دومره احتیاط 
 عامو خلکو او نړیوالې ټولنې له غوښتنو سره په ټکر کې واقع کېـږي. 

 

د نویو واکدارانو له خوا د ټولو نجونو د ښوونځیو د پرانستلو وعدو،  
په هېواد دننه او د نړیوالي ټولنې په کچه د ډېرو خلکو په زړونو کې  

پیل په ورځ په ناڅاپي ډول  امیدونه پیدا کړي وو، خو د ښونځیو د  
وعدې پر ځای نه شوې او له شپـږم تر دولسم ټولگي پورې نجونو  
ته اجازه ورنکړل شوه چې د ښونځیو په دروازو ور ننوزي، په دې  
عمل سره د خلکو په زړونو کې د امید غوټۍ ورژېدې په میلیونونو  

 افغان وگړي له خپگان او ناامیدۍ سره مخ شول. 
 

انو دې کړنې ته په هېواد کې دننه او له هېواده د باندې  د نویو واکدار
په پراخه کچه غبرگونونه وښودل شول، تر دې چې دا تا ویل او ما  

د م.م امنیت  ویل اوس په ناندریو باندې اوښتې دي، ان تر دې چې  »

نن کیدو   ( ۲۰۲۲/ ۰۳/ ۱۵)  شورا  تړل  په  ښوونځیو  نجونو  افغان    د 
 « کوي بحث 

 

د   تعلیم  د  نجونو  د  پاس،  ټولگې  شپږم  له  کې  افغانستان  په  به  دلته 
مخنیوي پرسر د ناندریو او غبرگونونو په لړ کې، لومړی په هېواد  
نویو   د  کچه  نړیواله  په  به  بیا  او  راواخلم  غبرگونونه  دننه څو  کې 

 د کړنې په مقابل کې د نړیوالو غبرگونونو ته تم شو: واکدارانو 
 

هېواد دننه د غبرگونونو تر ټولو مهمې برخې د بي بي سي په پښتو  
ویبپاڼه کې د یو رپوټ په ترڅ راوړل شوي دي. د رپوټ په یوه برخه  

 راغلي دي:  داسېکې 
 

»'د شپې یې څو ځلې اوتو کړي کالي واړول راواړول، ډېره خوشاله  
وه چې سبا ښوونځي ته روانه ده. خو سهار چې له کوره ووتله، لږ  

 .'وروسته سرې سترګې بېرته راغله
 

خپلې کشرۍ خور شبنم په اړه راته    دا خبرې له کابله یوې خور د 
له   ستونزو  امنیتي  د  پېژندګلو  کسانو  ځینو  د  کې  رپوټ  په  وکړې. 

 .وېرې پټه ساتل شوې او نومونه یې مستعار دي 
 

 :"نجونو ژړل او کور ته نه تلې"
نن سهار د زرګونه مکتبي افغان نجونو لپاره د خوښۍ سهار و. له  

خصتیو وروسته یې پر مخ د  شاوخوا شپږ میاشتیني ځنډ او ژمنیو ر
ښوونځي دروازې بېرته پرانېستل کېدلې. هغه هیلې یې بیا په غوړېدو  
وې چې د طالبانو له راتګ سره د ښوونځیو د بندېدو له کبله مړاوې  
شوې وې. ځینې له ډېرې خوشالۍ د ښوونځي له وخته یو څه وختي  

بله په    تللې وې چې خپلو خورلڼو ټولګیوالو سره وګوري او بیا یوه
 .غېږ کې ونیسي او د خپلو ټولګیو له څوکیو ګرد څنډ وهي

 

https://taand.com/main/?p=206588

د کابل د سیدنورمحمد شاه مېنې د نجونو لیسې یوې زدکوونکې راته  
زنګ به وکړنګېږي او ټولې به ټولګیو    وویل، په تمه وه د ښوونځي

  ته ننوځي خو خبره نه وه چې طالبانو خپله ژمنه بدله کړې ده...«
 

په عجیب طنز امیز ډول دې موصوع ته داسې اشاره کړې    قلموالیو  
 ده:

 

 ( متل«)له زاڼوکټوری مه غواړه »
 

   :ته مې ویل   چا
 

 ؟ مکتبونو کیسه څنگه روانه ده د 
 

 !ساده یي ، ویي خندل
 

چې اوس یې چالان کړي. بنگ مې  ،  مخکې له قدرته یې ولې سوزول
 « !!!ویي همداخبره ده ما  له سره والوتل. 

 

 لیکلې دي:  داسې یوه بل فرهنکي بیا 
 

  مخلوقه »... 
پرون دنجونو پر مخ دمکتبونو دروازي نا څاپه او ناببره نه دي تړل  

  شوي 
ددغو تړلو تر شاه هغه عوامل پراته دي چې په پنځولو کې یې موږ  

   ټول شریک یو 
بیا یې  ملتونه چې دخپل تقدیر دځنځیر کړۍ په خپله کوشیر نه کړي  

  نو غمیزې ورته کوشیروي 
  که موږ همداسي دسلطان محمود دلټانو په لټۍ کې لیټۍ خورو

مخ   ورځي  دښې  هم  کې  کالونو  راتلونکو  زرو  په  به  که  خدازده 
 .« ووینو

 

https://www.facebook.com/profile.php?id=100007814686443

د نجونو د ښونځیو دروازې تر نامعلوم وخت پورې بندولو په  پلمه  
یوې اوږدې لیکنې  د نوي نسل د روزلو د یوې فعالې مریم امرخیل د  

  لیکنې   په ترڅ کې خپل نظر څرگند کړی دی. د اغلې مریم امرخیلې د 
 ځینې برخې دا دي: 

 

د یوې ټولنې په پرمختګ کې د نارینه په اندازه ښځه هم د برابرو  
مالکه ده لکه څنګه چې د بشر تکامل د ښځې یا نر څخه پرته  حقونو 

نیمګړی دی همدغه شان د ټولنې پرمختګ او ژوند د ښخې له تعلیم  
 او ټولنییز حیثیت پرته ناممکن دی. 

موږ په داسې یوه زمانه کې ژوند کوو چې نور د ښځې او نر بحث  
کې   خبرو  یې  کلیشه  شوې  شاربل  او  پاتې  شاته  پیړیو  د  کول 

ځي.اوس داسې زمانه ده چې  د انسان کاري ځواک او ځرکتیا ته  را
کتل کیږي ننۍ نړۍ کې تعلیم د هر انسان لپاره دومره مهم دی لکه د  
انسان بدن چې بې اوبو څښلو نه شي پایدلې .تعلیم د اوسني انسان  
اوسنۍ   په  لوییږي  تعلیمه  بې  چې  وګړي  هغه  دی.  اساس  او  اصل 

یوازې د ټولنې بلکې خپله هغوی ته لوی  زمانه کې د هغوی شتون نه  
 سرخوزی دی. 

افغانستان او زموږ په شان غریب هېوادونه چې لسیزو جګړو خوړلي  
د نړۍ په داسې یو عصر کې چې د ځیرکې ټکنالوژۍ خورا چټګ  
ګامونو سره زموږ منډې او ځغلیدل هم تر دوی رسیدل خورا ډېره  

دافغانستان په شان یو وروسته پاتې هېواد د  غواړي. باید  سختي ګالل  
ګامونه   لا چټک  او  نه کړي  تیر  ځایه  بې  هم  یو ساعت  مزل  خپل 
واخلي خو له بده مرغه موږ نه یوازې چټګ څه چې عادي تګ هم  
نه کوو، بلکې د خپل نسل د تعلیم او پرمختګ په لاره کې په خپله  

 ..  .خنډونه رامنځ ته کوو 
 

هه دیرشمه ماده کې راغلي چې د زده کوونکو  د معارف د قانون په ن
هر ډول جسمي او روحي ځورول)حتی د هغوی د تادیب او اصلاح  

https://www.facebook.com/maryam.amarkhil.7549

په منظور( بند دي. د سرغړونکي د قانون د حکمونو مطابق تر عدلي  
 .تعقیب لاندې نیول کیږي

 

افغانستان د میلیونونو ښځینه زده کوونکو سره په ملي   د  خو اوس 
 ده چې خورا بدې پایلې به ولري  کچه ذهني ځورونه پیل 

چې د معارف د قانون له مخې د اسلامي، وطن پالنې، ملي یووالي،  
د خپلواکۍ د ساتنې او له ځمکنۍ بشپړتیا څخه د دفاع، د ملي ګټو،  
نوامیسو او د افغانستان اسلامي  نظام ته د وفادارۍ د ورحیې پیاوتیا  

ي روزنې او ټولنیزې  او د  زده کوونکو اخلاقي، عاطفي، ذهني، بدن
روحیې وده او پرمختیا لپاره دغه ډول چاره لویه بې انصافي او جفا  

 ده.
ددې پرځای باید د پوهنې ودې او ترقۍ لپاره د هغو د مادي او معنوي  
همکاریو د جلبولو د زمینې برابرول ته کار شوی وای او لاندې برخو  

برخ معارف  د  به  دا  شي  واړول  یا  وای  اوښتی  پام  لوی  ته  کې  ه 
 پرمختګ وي...«   

 

 لیکلي دي:  داسېښاغلي ډوکتور بهیج عثماني بیا 
 

تراوسه پورې په پوچو پلمو د نجونو د زده کړو    )طالبانو(   دوی »...  
مخه نیولې او ښځو ته یې اجازه نه ده ورکړې چې په دولتي ادارو  
اجازه   کولو  کار  د  یې  کې  ادارو  هغو  په  یوازې  وکړي.  کار  کې 

 ..« .ورکړې چې ورته زیات ضرورت لري 
 

او وروستی خبر دا چې په کابل کې د ښوونځیو د تړلو په خاطر د  
  رپوټ ښوونځیو یو شمې زدکونکو مظاهرې کړې دي. د تانر په یوه 

 کې داسې راغلي دي: 
 

د   کې  کابل  په  نجونو  په  »لسګونو  کېدو  پرانیستل  نه  د  ښوونځیو 
اعتراض کې مظاهره وکړه، دا چې دا او دې ته ورته مظاهرې به  

 کوم ځای ونیسي که نه...« 

https://taand.com/main/?p=197333
https://taand.com/main/?p=206610

نړیولې ټولنې چې د افغانستان په هره برخه کې پوره رول لوبولای  
شي هم په بېـړه او جدیت سره د نویو واکدارانو دې کړنې ته غبرگون  

 نړیولې ټولنې د غبرگونونو مهم سرلیکونه راواخلم: وښود. دلته به د 
 

    پښتو: بي بي سي 
 

د  » د طالبانو  نجونو راګرځول  د  له ښوونځیو  لوېدیځ خبرداری:  د 
 .« مشروعیت هڅې اغیزمنوي 

 

  تاند: 
 

د م.م امنیت شورا نن د افغان نجونو ښوونځیو په تړل کیدو بحث  »
 .« کوي 

 

   پښتو:  بي بي سي 
 

د ملګرو ملتونو امنیت شورا: طالبان دې ټولو نجونو ته د ښوونځیو  »
 .« دروازې پرانیزي 

 

که طالبان  د امریکا د بهرنیو چارو وزیر هم خپل نظر کې ویلي چې  
کې داسې    رپوټ   . د تاند په یوه خپله پرېکړه وانخلي تاوان به وکړي

 راغلي دي: 
 

مه( د طالبانو له لوري د نجونو د لېسو د نه    ۳تاند)پنجشنبه، د حمل  »
پرانیستلو په غبرګون کې د امریکا د بهرنیو چارو وزیر انتوني بلینکن  
له   وانخلي،  بېرته  پرېکړه  خپله  برخه کې  دې  په  که طالبان  وویل، 

 نړیوالې ټولنې سره د اړیکو د ښه کېدو لپاره هیلې یې زیان ویني. 
 

 : اڼه کښلي ښاغلي بلینکن پر خپله ټویټرپ
 

https://www.bbc.com/pashto/afghanistan-60875153
https://taand.com/main/?p=206588
https://www.bbc.com/pashto/afghanistan-60884874
https://taand.com/main/?p=206545

زده کړې یو بشري حق دی. د امریکا متحد ایالتونه د افغانستان خلکو  
ته له ورکړیو ژمنو چې ټول به نن په ټولو کچو ښوونځیو ته تللی  

 شي، د شاتګ لپاره د طالبانو پلمې نه مني.« 
 

کې ویل شوي دي چې د طالبانو له لوري    رپوټ د بي بي سي په یو  
د نجونو د ښوونځیو د بندولو د عمل په مقابل کې، د امریکا د بهرنیو  

 چارو وزارت له طالبانو د خپلو کېدونکو خبرو پروگرام ودراوه. 
 

ته دې   دي چې   ویلي هم    بښنې نړیوال سازمان د     باید   افغانو نجونو 
 . سملاسي ښوونځیو ته د تګ اجازه ورکړل شي 

 

په افغانستان کې نوي واداران بابد دې ته پام وکړي چې په افغانستان  
کې اوږدې جگړې ډېرې ناخوالې زېـږولي او د جگړې په رامنځته  
ډېرې ربړې زغملي دي، پر   او وطن  کړو ستونزو کې دې خلکو 

 دوی باندې نوره ناروا او ظلم ونه شي.  
 

ډېر اړین دی،  تعلیم د خلکو او وطن د پرمختگ او هوساینې لپاره  
نوی نسل له تعلیم نه پرته ژوند نه شي کولای، نه یوازې دا چې د  
دوی د تعلیم مخه بید ونه نیول شي او ستونزې ورته پېښې نه کړاي  
شي، بلکې اړ دي چې هغوی ته د تعلیم او روزنې له پاره له خپلو  

 ټولو امکاناتو نه په استفاې سره د تعلیم امکانات ورته برابر کړي. 
 
 
 
 
 
 
 
 

https://www.bbc.com/pashto/afghanistan-60882725
https://www.bbc.com/pashto/afghanistan-58917212

 »زما نوی کال په نوي غم پـیـلیـږي« 
 

 غبرګ غوږونه مې کاڼه دي »... 
 

 سږ مې زنګ د ښونځي اورېدای نه شم 
 

 سږ پر لور د رڼا پل ایښودی نه شم 
 

 سږ مې دواړه پښې پرې دي
 

 سږ مې بندې د مکتب شنې دروازې دي 
 

 ...« اخی زړه کې مې د درد ستنې کږې دي
 

 آمنه فنا( )
 

افغانستان کې نوي واک ته رسېدلي خلک د نړیوالو، سیمیزو او  په  
ملي غوښتنو خلاف، د نجونو له پاره له ښپـږم ټولگي لوړې زدکړې  
وځنډولې او د ښوونخیو دروازې یې د زدکونکو پر مخ وروتړلې. د  
مقابل غږ   په  کړنې  دې  د  خلکو  ډېرو  سلنې  نوي  اته  تر  افغانستان 

وند غبرگونونه وښودل. نړیوالو هم په خپل  پورته کړ، چا ارام او چا ت
وار سره د دې کړنې په مقابل کې رنگارنگ غبرگونونه وښودل هیله  
د   نجونو  د  او  شي  رانرم  هم  نور  لږ  طالبان  چې  کړه  څرگنده  یې 

 ښوونځیو دروازې بېرته پرانیزي. 
 

د دې تر څنگ گڼشمېر فرهنگیانو او قلموالو هم د مقالو او شعرونو  
سره خپل غږونه اوچت کړل او په عادي او هنري ډول  په خپرولو  

دغو   د  کړې.  وړاندې  ته  نړیوالو  او  خلکو  خبرې  زړه  خپل  د  یې 
 قلموالو په ډله کې یوه هم آمنه فنا ده.  

  شعرونه زه آمنه فنا نه پېژنم، خو دلته هلته مې یې کله، کله ځینې  
د ښځو    ښځو سملاسي مشاعرې، د  لوستي دي. تېر کال مې کله چې »

ترسرلیک لاندې یوه  «  د زړه غږ او د استعدادونو د غوړېدنې ښه پته
ولیکله، د هغو مشاعرو یوه گډون کونکې همدا آمنه فنا وه چې   مقاله

په یادو مشاعرو کې یې پوره ونډه درلوده. په یادو مشاعرو کې یې د  
 لو بیتونو بېلگې وړاندې کوم: څو راغ

 

 یو سپېڅلی بغاوت مې زړه غوښتلو 
 ما کړې ماتې زولنې درپسې راغلم 

 

 ینې یاره َـړنې مـوغـــا د لـــای زم
 وهم چیغې او نارې درپسې راغلم

 

 ه نه شي ای وجوده ـبېلېدل مې درن
 درپسې راغلم  ، لکه سیوری درپسې

 

 زما د اوښکو باران تم نه کړلې لاړې 
 لم ـې راغَـسـر دروازې درپــژړا ته  ـپ

 

 ها چې ځان دې رانه هېر کړ هغه ته وې؟ 
 لمـسې راغـې درپــڅــه دریـــې د زړه لـچ

 

نومېـږي چې   »د طوبی تر سیوري لاندې« د شعرونو یوه ټولگه یې  
یو ځل مې چېرې یوازې د کتاب پوښ له نظره تېر شوی دی، خو د  

 پیدا کړی. لوستلو چانس مې یې تر اوسه نه دی  
 

https://taand.com/main/?p=203243
http://www.afghan-german.net/upload/Tahlilha_PDF/Bahand_a_samlasy_mosheyra.pdf

په همدې ورځو کې چې د افغانستان او نړۍ د میډیا ډېره برخه، په  
افغانستان کې د نجونو د ښوونځیو پر تړلو غږېـږي، غبرگونونونه  
ښیي او انتقادونه کوي، آمنه فنا هم خپل پروتست او انتقاد کړی دی،  
خپل غږ یې په هنري ډول د شعر په ژبه جگ کړی دی، د ښځو د  

تر پښو لاندې کېدل او له زدکړوڅخه د نجونو راگرځول یې  حقونو  
کې په خورا ښه او هنري ډول    )پرې وزرې(په خپل یو ټوټه شعر  

 انځور کړي دي او د نجونو او ښځو مظلومیت یې ښودلای دی.  
 

د خپل وطن، خلکو په تېره نجونو او ښځو د درد بیان به په دې ډول  
ق د غوښتلو له پاره به تر دې  ډېرو لږو قلموالو کړی وي، د خپل ح

 لوړه او سوځنده چیغه چېرته وي: 
 

 پرې وزرې 
 

 راروانه پسرلیه 
 

 ته به راشې په زرغونو قدمونو 
 

 خو زما سترګې ړندې دي 

 و کې اغزي راټوکېدليگ زما ستر
 

 ټول حواس مې کنګل شوي 
 

 نه دې وینمه رنګونه 
 

 نه دې وږم حس کومه 
 

 راروانه پسرلیه 
 

 لمن موسکا به درسره وي  ،څه لمن
 

 یرو دښتو به یې ویشېـپه سپ
 

 هر ونه به سینګار کړې لکه ناوې 
 

 ور په غاړه به امیل کړې د ګلونو 
 

 جوړ وجود به یې دوکان کړې د عطرونو 
 

 په بورا او په بلبلو به اختر وي 
 

 او د شاتو د مچیو به لښکر وي 
 

 عسلي شېبې به ژوند ته ور ډالۍ کړې 
 

 درمیینه به د سپینې خولې سپوږمۍ کړې 
 

 پر اوږه به دې څادر د بوډۍ ټال وي 
 

 خامک کړی به فطرت درته دستمال وي 
 

 راروانه پسرلیه 

 ما وې زه به غم د تېر کال درته ژاړم 
 

 ته تشومه  مې زړه تا به ماوې زه 
 

 خو زه څه خبره ومه 
 

 ږي ـچې مې نوی کال په نوي غم پیلې
 

 هیلو مې په تنکي فصل د  
 

 ږي ـوحشي ږلۍ ورې
 

 مړی باران د کال وي وزما اوښکې به ل
 

 نړېدلی به مې بل د زړه دېوال وي 
 

 راروانه پسرلیه 
 

 ږې؟ ـته پوهې
 

 ته سپېنې ورځې تکې تورې شپې دي  ما
 

 رانه سپینې د الوت وزرې پرې دي 
 

 ې ها وزرې چې مې هیلې له تیارونه تر رڼا و 
 

 یادومه ها ټیکری سپین د مکتب مې 
 

 ږي ـها چې اوس مې ترې رڼې اوښکې څڅې
 

 ږي ـها چې اوس لکه کفن راته ښکارې
 

 غبرګ غوږونه مې کاڼه دي 
 

 سږ مې زنګ د ښونځي اورېدای نه شم 

 سږ پر لور د رڼا پل ایښودی نه شم 
 

 سږ مې دواړه پښې پرې دي 
 

 سږ مې بندې د مکتب شنې دروازې دي 
 

 اخی زړه کې مې د درد ستنې کږې دي 
 

 !راروانه پسرلیه
 

 ږي ـپه خدای نور مې له خپل ذاته کرکه کې
 

 خدایزده موږ څنګه موجود یو 
 

 چې زموږ له ویښېدو، له پوهېدونه 
 

 ږي ـدا یو څو انسانان دومره ډېر ویرې
 

 که زه پوهه شم که خدای وپېژنمه 
 

 پل ځای وپیژنم خکه خپل ځان او که 
 

 تاوان به وکړي وایه څه   وایه څه جهان به ړنګ شي،
 

 ږي ېـچې په جهل نه، په پوهه مې شرم 
 

 دوی له هغه ذات چې علم یې را فرض کړی 
 

 ږي؟ ېـږي؟ که په دې هم لا نه پوهـښه پوهې
 

 آمنه فنا

 تړلي ښوونځي او پرانستې هیلې
 

 )د نجونو د ښوونځیو د تړل کېدو لومړۍ کلیزه( 

ښوونځیو د تړل کېدو یو کال پوره  څو ورځې وروسته د نجونو د  
کېـږي. په دې یوه کال کې څومره نجونې د زدکړو او ښوونځیو له  
دایـرې د باندې پاتې دي او څه پرې تېر شوي دي؛ دا د نړۍ په کچه  
له نوي نسل   افغانستان  د  بیساری عمل او تاوتریخوالی دی چې  یو 

سره شو، پایلې او  سره او د افغانانو او افغانستان له راتلوکې سره تر
دروند منفي بار به یې له همدا اوسه، بیا تر ډېرې اوږدې مودې پورې  
په منفي ډول سر رااوچتوي او د افغانستان د همدې نسل او راتلونکو  

 نسلو پر اوږو به د یو دروند پـېـټي په ډول بار وي. 
 

تر دې مقالې مخکې مې هم د نجونو د ښونځیو د بندېدو د ستونزې په  
د څو مقالو په ترڅ کې خپل غږ او چت کړی دی، دا یې سرلیکونه    باب 
 دي: 

 

 ، هیله ده چې د نجونو د تعلیم مخه څوک ونه نیسي:  مقاله لومړۍ 
 

 ، یو ځل بیا د افغان نجونو د تعلیم مسالٔه:  مقاله دویمه 
 

 « ...هر انسان د ښوونې او روزنې حق لري «: مقالهدریمه 
 

 ، د نجونو د تعلیم پرسر ناندرۍ:  مقاله څلورمه 
 

 »زما نوی کال په نوي غم پـیـلیـږي«: مقالهپنځمه 
 

له ښوونځیو څخه د نجونو محرومول یوه کال ته وِغځید، ښوونځي  
تړل شوي او یا درېدلي دي، خو د زدکونکو عمر نه درېـږي روان  
دی، دا په دې مانا چې له شپـږم ټولگي نه پاس د افغانستان ښځینه  
زده کوونکو خپل یو کال عمر په وړیا ډول له لاسه ورکړ، نه په ساده  

تشویشونو سره او د نن سبا په تمه یې د زدکړو  ډول، بلکې له ډېرو  
 وخت او استعداد له لاسه ووت.  

 

http://www.afghan-german.net/upload/Tahlilha_PDF/Bahand_a_njony_t_makhnewai.pdf
http://www.afghan-german.net/upload/Tahlilha_PDF/Bahand_a_bya_de_njono_taalim.pdf
http://www.afghan-german.net/upload/Tahlilha_PDF/Bahand_a_de_njono_talim1.pdf
http://www.afghan-german.net/upload/Tahlilha_PDF/Bahand_a_talim_nandrai.pdf
http://www.afghan-german.net/upload/Tahlilha_PDF/Bahand_a_n_k_n_gham.pdf

د دې یوه کال په تېرېدو سره نه یوازې دې ستونزې ته چا حللار ونه  
مونده، بلکې دا ستونزه نوره هم وپـړسول شوه، داسې چې اوس تقریباً  

نجونو    په یوه ناسور زخم بدله شوې ده. کور دننه او په نړیواله کچه د 
د ښوونځیو د پرانستلو له پاره ډېرې هلې ځلې وشوې، خو پایله یې  

 لکه جړ تار سرورکې ده. 
 

عملاً لیدل کېـږي چې د نجونو د تعلیم په برخه کې نوي واکداران په  
یوه خوله او یو خبره نه دي. د طالبانو د ډلې یو مهم سیاسي شخصیت  

د تعلیم پلوي کوي، دا  عباس ستانکزی په خپله هره وینا کې د نجونو 
 :دي  څرگندونې یې ورستۍ 

 

»شېر محمد عباس ستانکزي ویلي، چې د ټولنې د یوې مهمې برخې  
په توګه دوی ښځې له پامه نه شي غورځولی او په وینا یې هغوی  

یاست او اقتصاد په ګډون د ژوند پر هر ډګر فعاله  حق لري، چې د س
 ...ونډه ولري 

 

بهرنیو چارو وزارت سیاسي مرستیال   ... د  په حکومت  د طالبانو 
شېر محمد عباس ستانکزی بیا هغه څېره ده چې په هره غونډه کې د  

 .ښځو د حقونو او د نجونو د زده کړو موضوع راپورته کوي
 

کابل کې یوې غونډې ته د خبرو پر مهال  تازه نوموړي تېره ورځ په  
ویلي چې حکومت یې د ښځو ټولو حقونو ته ژمن دی او هیڅوک د  

 :تعلیم په ګډون د دوي هیڅ یو حق نشي ترې اخیستلای
 :نوموړي وویل 

 

د   " باید  دی،  قشر  مهم  ټولنې  د  دا  ایګنورولای،  نشو  ښځې  موږ 
ست کې، د افغانستان  افغانستان په بیا ودانولو کې، د افغانستان په سیا

په هره برخه کې فعاله ونډه ولري، موږ یې ورکوو، زموږ د نظام په  
 ".سیوري کې به د نارینه وو او ښځو حقونه خوندي وي 

 

https://www.bbc.com/pashto/62074422

نوموړي له دې وړاندې هم د طالبانو یوې لویې غونډې ته خبرو کې  
 د نجونو د ښوونځو د پرانیستلو غوښتنه کړې وه.« 

 

  ستونزه   عامه   یوه   خلاصېدل   نه  ښوونځیو   د   نجونو   د   کې   افغنستان   په 
  بله   داسې  نیمه   یوه  کله   ـ  کله  بیا  کې  ترڅ   په  ستونزې  لویې   دې  د   او  ده

  چې   کوي   راپورته  سر   ډول  تصافي  یا  او   عمدي   په   یا  هم  ستونزه
   کشوي. ته  اړخ  منفي  هم   نوره موضوع 

 

د افغانستان د تعلیمي نظام په دې حساسه مرحله کې بیا یو بل داسې  
څوک راپیدا شوی دی دی چې هېڅ د نجونو له ژوند او تعلیم څخه  
خبر نه دی، خو دا تور یې لگولی دی چې د ښوونځیو نجونې مخدره  

)تابلیت   دې  Kتوکي  او  پاکوه  تور  دا  راځه  نو  اوس  استعمالوي.   )
 خبرې ته جامې وسکڼه. 

 

دې سړي خپله لمن پر خپل سر اړولې ده، که دی افغان وي، نو دا  
ملامتـتیا به یې ټول عمر د غاړې تلک وي چې ده نه د یوې ـ دوو ـ  
دریو کورنیو په نجونو او ښځینوو تور پورې کړی دی، بلکې د ټول  

 افغانستان په نجونو، ښځو او کورنیو باندې یې تور لگولی دی. 
 

 ال خپل نظر داسې څرگند کړی دی: جبار فراز نومي قلمو
 

بې مسوولیته حاکمانو د ښځو پر مخ د ښونځیو دروازې تړلي دي.  »
د هیچا نه اوري. دا شی راغی په همدې مورد یې یوه ډېره توهین  
امېزه ډوزه وویشته. اوس که دا وشاربل سي او په پای کي یوه عملي  

 .هدف ته ورسیږينتیجه هم ورسره ملګرې سي، نو بېله شکه به خپل  
 

لمسۍ   و لور و  په همدې مکاتبو کي زما و ستا خور  دا چي  دریم 
زدکړي کړي دي. داسي خو هم نسي کېدای چي ټولي به په دا شل  
فیصده کي راځي، ځکه اتیا تر شلو څو برابره زیات دي. او دا شي  
په دا دوهمه ویډیو کي په ډاګه کړه چي د نظام په استازیتوب ږغېدلی  

نو که دا رښتیا نه وي، باید حاکمان یې عملن وښیي، کنه    دی، اوس
  .نو واقعن ورسره موافق دي. او دا بېخي جدي غوښتنه ده

پر ډېرو شیانو چوپ پاتېدل ښه دي، مګر پر دې سپکاوي خاموشي  
 « .کفر ده کفر

 

  پیام   اختریز  یو  خپل   په  مشر   طالبانو   د   کې  اړودوړ   په  ستونزو   دې   د 
  پیدا   هیله   سره  پام   په   ته   نرمښت   دې   دی،  ښودلی   نرمښت   څه   یو   کې

  پالیسۍ   خپله  هم   کې   برخه   په   پیل  د   ښوونځیو  د   نجونو  د   چې  کېـږي
 کړي.  بدله

 

کې طالبانو بیا واک ترلاسه کړ،    ام کال په اگست   ۲۰۲۱کله چې د  
هرڅه یې چې کړي، ډېره سلنه یې له ملي او نړیوالو قوانینوسره په  
ټکر او مغایرت کې دي. دوی داسې کسان پر دندو گمارلي دي چې  
دوه سلنه هم په هغه کار نه پوهېـږي، خپل کارونه یې پرېیښي وي او  

 په نورو کارونو کې گوتې وهي.  
 

 مثلاً: 
 

ــ د ولایتونو د اطلاعاتو او فرهنگ مسؤلین د نظامي بریاوو او وژنو  
 رپوټونه ورکوي،  

 

او   دندې  وزیر  د  معارف  د  وزیر  سرپرست  چارو  کورنیو  د  ــ 
 مسؤلیتونو باندې غږېـږي دا یې  

 

 ده:  بېلگهیوه 
 

»سراج الدین حقاني: ژر به د نجونو د ښوونځیو د پرانستلو زېری  
 واورئ« 

 

https://www.bbc.com/pashto/afghanistan-62063118
https://taand.net/?p=208967

د نجونو د ښوونځیو د نه شروع کېدو په پار کورنیو او بهرنیو قلموالو  
او روڼ اندو د نویو واکدارنو پر دې عمل نیوکې کړې دي او خپل  

 نظریات یې په بېلابېلو بڼو څرگند کړي دي:  
 

 داسې ویلي دي:  اومان نیازی
 

 دا جـنـۍ پــه ټـولـګي پـسې خـپــه ده 
 کتابچه کې تـبـاشیر یې انځــور کړی 

 

 تـوره دړه ده مـعـلم ورتـــه ولاړ دی 
 غلی ویر یې انځور کړی کتابچه کې 

 

محمد سمیع صادق نومي قلموال څومره هنرمندانه او ماهرانه د طنز  
 کړي دي:  انځورپه ژبه د نجونو ښوونځیو تړل 

 

  وو.  شړپ   په  باران  ئې   کي انګړ »په
 

  رنګین   زرغونې   و   سرې   آسمان   شین   بیا   کي   لمن  په   غره  د   لېري  لږ
  وو.  کړی

 

  کول. چوټي ور  ان ت وېښ ئې   انا
 

  وه.   ننداره په  ټال د  بوډۍ  د  کړکیه  له کور خټین  خپل   د  نجلۍ پېغله 
 

  ل: یو  وې  یستل،او  لاسونه له  انا  د  ئې   وېښتان
 

  به   هلک   سي  تېر  زرغونې  و  سرې  تر  چي   څوک  ویل  تا  بې   بي   -
  تېرېږم،   تر   زه  راکړه  دي   چترۍ  کېږي...  هلک  به  نجلۍ   او  سي  نجلۍ
  پرېږدي...   ته مکتب  مي خو بیا  سم، به  نارینه 

 

  سوه  خندا په  ئې   انا
 

 ویلی!«  دئ  نه  هم  ما  خو مکتب  ځو، دواړه  زویه درځه -

http://www.afghan-german.net/upload/Tahlilha_PDF/Sammay_s_maktab.pdf

 څرگند کړی دی:  داسې  عصمت قانع په دې برخه کې خپل دریځ
 

 دمسعود پر قبرداتڼ او قرصک له غوغا را ووزئ  »
 راځئ دخپلو لوڼو دتحصیل او تعلیم غم وخورو  

که دنجونو مکتبونه تړلي وي شل کاله وروسته به پنجشیرۍ مور هم  
بېسواده وي اوقندهارۍ مور هم ، پکتیاواله موربه هم رنځوره وي او  

 بلخواله مورهم  
زموږ میندې به بیا دجنګونو خاشاک دقاچاقو توښاک او دافراطیت  

 دتناره دسون خس او بوټي زیږوي  
داوطن به زموږ وي خو لیتیوم به یې دغربي کمپنیېو وي ، داوطن  

 به زموږ وي خو دګازو زخیري به یې پنجابي دلالان خرڅوي  
 داوطن به زموږ وي خو زمرد به یې پاریس ته ځي  

موږ به دپیړیو دځنځیرونو په داسي کړیېو تړلي یو چې نسلونه نسلونه  
 وي  به مو دپانګي په مارکیټ کې ګرو او ګاڼه 

 په خپل وطن کې به سوالګر یو  
 په خپل وطن کې به دربدر یو  

 ټوټه ټوټه تیکه تیکه او پارچه پارچه به یو  
 او هره پارچه به مو دلیلامي بازار متاع وي 

راځئ ملت شو او ددې وطن پر هستۍ اوپانګه دبرابر مالکیت ټغر  
 « وغوړو

 

 دی:  داسېد ښاغلي بهیج عثماني نظر بیا 
 

»همدا وطن او همدا یې خلک. موږ په هېواد کې د لومړني ښوونځي  
له افتتاح وروسته دا دی سل کالونه وروسته هم ښوونځي سوزو، د  

دینۍ ځاله راته ښکاري.  بې فرعون کور یې بولو، د فساد، فحشا او  
په هېواد کې د نجونو د رسمي زدکړو هم کابو سل کالونه کېږي خو  

https://www.facebook.com/esmat.qani.5
https://www.facebook.com/AbdulHamidOsmaniBahij

دیني   ورته  خېټې  له  حتا  او  پرېږدو  نه  ته  ښوونځیو  نجونې  هم  لا 
 روایتونه او کیسې جوړوو. 

 

سل کالونه وروسته لا هم راته د هېواد د خپلواکۍ اتل غازی امان الله  
ۍ او پرمختیا برنامې او پروګرامونه یې  خان دښمن او د وطن د اباد 

د ځان او وطن د تباهۍ پیلامه ښکاري،   خو تمه لرو چې په تېر شل  
کلن جمهوري نظام کې دې پرښتې راغونډې وای او هر څه یې دې  

 .د وطن د هر وګړي په زړه کولای 
 

سیاسي او اداري نظامونه به خپلې ستونزې او خامۍ ولري خو څو  
وي رغېدلي او له انسانانو څخه انسانان نه وي جوړ  چې ملتونه نه  

شوي هېڅ حکومتي نظام هغسې پایله نلري چې په کتابونو کې لیکل  
 شوې وي. 

 

د ځمکې پر مخ به داسې کومه ټولنه او خلک وي چې له نېمې پېړۍ  
جګړې وروسته بیا هم جګړه غواړي او د میلیونونو مړیو او ټپیانو  

زېږي او هره دویمه خبره به یې جګړه،  وروسته بیا هم پر ټوپک نا 
 شهادت، مرګ او ډز الله اکبر وي؟ 

 

شخصي یې مه اخلئ خو په عمومي توګه موږ د ځمکې د مخ تر ټولو  
ناوړه روزل شوي انسانان یو ځکه نو جمهوري نظام به مو هم د نړۍ  
ټولو   تر  د نړۍ  به مو هم  نظام  او اسلامي  فاسد نظام وي  ټولو  تر 

 ظام وي.« وحشي او بد ن
 

او په پای کې د یو شاعر زړه تنگېـږي او د خطرونو په منلو سره د  
نجونو د ښونځیو د تړل کېدو او له تعلیم نه د محرومیت د پایلو په  

 پورته کوي:  داسې باب خپل غږ 
 

 »زما د خور له لاسه دې اخیستې کتابچه ده
 طالبه وروره ولې؟ 

https://www.facebook.com/photo?fbid=186660110378254&set=a.186660143711584

 پر مخ دې بنده کړې د پوهنې دروازه ده
 طالبه وروره ولې؟ 

 

 امیرالمؤمنینه نور زموږ واوره فریاد 
 زموږ ژوند دې کړو برباد 

 له علمه دې محروم کړو موږ به ژوند کې نه شو ښاد 
 دې کړو برباد زموږ ژوند 

 

 نا پوهه به شو لوی زمونږ د ژوند څه معامله ده 
 طالبه وروره ولې؟ 

 

 نړۍ پر مخ روانه ده مونږ وروسته پاتې کیږو 
 له هیچا نه شرمیږو 

 د یو بل په لمسون باندې به څو پورې غولیږو 
 له هیچا نه شرمیږو 

 

 نړۍ پر مونږه خاندي یویشتمه زمانه ده 
 طالبه وروره ولې؟ 

 

  ته ایران  پاکستان وګوره بل خوا  لږ ښکته 
  بیا وګوره جهان

 اسلام چې ترینه خپور شووګوره عربستان 
 بیا وګوره جهان 

 

 اسلام زموږ په حق کې خپله کړې فیصله ده 
 طالبه وروره ولې؟ 

 
 ارمان یې په اوبو باندې لاهو شو اوس کړیږي 

 په سرو سترګو ژړیږي 

 پرې ډاریږي چې مړه نه شي له غمه مور او پلار مې 
 په سرو سترګو ژړیږي 

 

 خوراک نه کړي له غمه ناسته تل خفه خفه ده 
 طالبه وروره ولې؟ 

 

 سزا دې راته غټه ده ټاکلې وس مې نشته 
 که ستا په زړه کې ښه شته 

 تعلیم چې نه وي هلته نه ډوډۍ او نه اوبه شته 
 که ستا په زړه کې ښه شته 

 

 نو ځکه درته کړې ثمرزي دا یو ګیله ده 
 طالبه وروره ولې؟« 

 

زموږ په »ابۍ، ټوله بۍ« هېواد کې د نجونو د تعلیم مسالٔه ډېره مبهمه  
او تیاره ده او د دې تیاره راتلونکې په تیارو کې که له یوې خوا د  
گڼشمېر نجونو عمر عبث تېـرېـږي، ترڅنگه یې د تعلیمي برخلیک د  

یې ډېرې    نه معلومېدو په تیارو کې متضررو نجونو او کورنیو ته
او   اوسمهال  د  وطن  د  خپله  په  دا  چې  پـېـښېـږي  ستونزې  رواني 

 راتلونکې له پاره یوه پرابلماتیکه موضوع ده. 

 «د ښونځي اورېدای نه شم گسږ مې زن»
 

 په بادشاهۍ دی ډزې وشه 
 د مکتبو جینکۍ کور کې ناستې دینه 

 
عمداً   هېواد وي چې  یوازینی  افغانستان  کې  زمانه  اوسنۍ  په  ښایي 

سره له دې چې ترشپـږم ټولگي پورته  ښوونځی په کې تړل کېـږي.  
د نجونو د ښوونځیو د پرانستل کېدو یو څرک لگېدلی دی؛ خو د نوي  

تر  نسل د روزنې پلویان وایي چې په عام ډول په ټول افغانستان کې،  
ټولگي   ده.  شپـږم  گونگه  تراوسه هم  مسالٔه  تعلیم  د  نجونو  د  پورته 

سړی حیران شي چې ولې په یوه جغرافیه کې ــ د واکدارانو له نظره  
ــ په یوه نظام کې څو ډلې، څو فکرونه او څو سرونه؟ په یوه سیمه  
کې تر شپـږم ټولگي پورته نجونې ښوونځي ته تلای شي، او په بله  

 لی دی. سیمه کې بیا بندیز پرې لگېد 
 

نجونې   پورته  ټولگي  ترشپـږم  چې  واوښتې  ورځې  څو  یوکال  تر 
ښونځي ته له تگ منع کړای شوې دي. په یاده موده کې د زدکونکو  
رسمي   غیر  او  رسمي  نړیوالو  منتقدینو،  د  واکدارانو  د  کورنیو،  د 
د   چې  وشوې  غوښتنې  بېشمېره  خوا  له  هېوادونو  گڼو  او  بنسټونو، 

ل شي؛ خو ستونزه نه یوازې حل  نجونو د ښوونځیو دروازې پرانست
نه شوه، بلکې ورځ تربلې یې نور اړخونه پیدا کړل او نوره هم پسې  
په دې تاویل ماویل کې د هېواد د نوي نسل د یوې   پېچلې شوه او 

 برخې د زدکړو، تریوکال ډېر وخت تلف شو.   

افغانان او نړیوال هره ورځ سترگې پر لار وي چې واکداران به د  
لا یوه  به  حل  دروازې  تړلې  ښوونځیو  د  نجونو  د  او  کړي  پیدا  ره 

 پرانستل شي، خو... 
 

په همدې تېره لنډه موده کې خلک او نړیوال د کندهار غونډې پورې  
په کندهار کې د طالبانو کومه لویه غونډه  خپلې هیلې غوټه کړې وې،  

مه( نېټه جوړوه شوې وه،    ۱۸ام کال اگست پر اتلسمه )   ۲۰۲۲چې د  
کې هم د نجونو د ښونځیو د پرانستلو   لیک پرېکړه نډې په  د هغې غو

مسالٔه نه ده یاده شوې او دا موضوع همداسې گونگه پرېښودل شوې  
 ده:  

 

بیا هم خلک ناهیلي شول او د چیز فهمه قلموالو خو فریادونه لکه د  
 ده:  بېلگه  اور لوگي مخ په بره لاړل، دا یې یوه 

 
 پرې وزرې 

 
 ږې؟ ـته پوهې
 

 ته سپېنې ورځې تکې تورې شپې دي  ما
 

 رانه سپینې د الوت وزرې پرې دي 
 

 ها وزرې چې مې هیلې له تیارونه تر رڼا وې 
 

 سپین د مکتب مې یادومه ها ټیکری 
 

 ږي ـها چې اوس مې ترې رڼې اوښکې څڅې
 

 ږي ـها چې اوس لکه کفن راته ښکارې
 

 غوږونه مې کاڼه دي   گ غبر

https://www.bbc.com/pashto/afghanistan-62585761
http://www.afghan-german.net/upload/Tahlilha_PDF/Fana_a_pry_wazary.pdf

 د ښونځي اورېدای نه شم  گ سږ مې زن
 

 ښودی نه شم ېـسږ پر لور د رڼا پل ا 
 

 رې دي ـسږ مې دواړه پښې پ
 

 سږ مې بندې د مکتب شنې دروازې دي 
 

 ...درد ستنې کږې دي  اخی زړه کې مې د 
 

 آمنه فنا
 

که د نجونو د ښوونځیو دروازې همداسې بندې پاتې شي، لرې نه ده  
په چې ملي او نړاله کچه به افغانان وروسته پاتې او په هره نړیواله  
سیالۍ کې زېړ رنگي وي او ځان به کم احساسوي. استاد محمد تنها  

ثبت کړی دي چې    حال په دې برخه کې یو ښه د سترگو لیدلی هغه  
 پر ده باندې په یوه نړیواله غونده کې تېر شوي دي: 

 

و ساینس او ټکنالوژي تطبیقاتو دویم نړیوال  گ دلته د هستوي او وړان»
له   کي  سره    ۹۰کانفرانس  څېړنې  خپلې  ساینسوال  څخه  هیوادونو 

   .شریکوي، د افغانستان په استازولۍ هیڅوک نشته 
 

پخواني   آژانس  انرژي  اټومي  نړیوال  د  چې  غواړي  زور  ډېر 
راغلی   استازیتوب  په  افغانستان  د  پوښتي چي  درڅخه  کارکوونکي 

   . یې؟ او زه څټ وګروم چي نه
 

یا دي چي نجوني  گکشمکش کې لهلته څلورواکي لا تر اوسه هم پدې  
 دې ښوونځي ته ولاړې شي او کنه؟  

 

   گوره.«نړۍ ګوره او مونږ    -
 

https://www.facebook.com/photo/?fbid=5402791266454213&set=a.371917419541648

خو اوس له دومره ممانعتونو سره ـ سره یو څه هیلې پیدا شوې دي  
چې تر شپـږم ټولگي پورته به د نجونو ښوونځي پرانستل کېـږي. له  
پرون نه را په دېخوا په میډیا کې د نجونو د ښوونځیو د پرانستل کېدو  

 څو ناتاییٔد شوو خبرونو سر راښکاره کړ.    
 

دي چې د »یو بام او دوې هواوې«  په ناتاید شوي خبرونو کې راغلي  
پالیسۍ له مخې د هېواد په ځینو سیمو کې تر شپـږم ټولگي پورته د  

 نجونو ښوونځیو د پرانستل کېدو اجازه شوې ده: 
 

 : حلیميسمیع الله 
 

 د پکتیا ولایت په څمکنیو ولسوالۍ کې دانجونو د »
 )سمین اکبري( عالي لېسه  
زده  ټولګیو پورې د   ( 12څخه تر   7 ) درې ورځې کیږي چې د 
 .« کړې اجازه ورکړل شوه

 

                      لېوال:عبدالجلیل 
 

»تکرار یې وایم: ټولنه یوازې مردسالاري نه شي بدلولی؛ د ټولنې  
 !-په فکري بدلون کې ښځه لویه ونډه لري

بلې زه خوشحاله یم. زما لپاره د نن ښه خبر همدا دی چې په ویاړمنې  
 -نځي پرانستل شوپکتیا کې له شپږم پورته د نجونو پرمخ ښوو 

زه هره شیبه ځان ته ډاډ ورکوم. او باوري یم چې یوه ورځ به دې  
 .سرتاسري خویندو پرمخ ښوونځي پرانستل شي 

 هو! یوازې لږ انتظار...« 
 

 : ځدراڼجنتمیر 
 

 :زما لپاره د تېر څه د پاسه یو کال راهیسې د خوشحالۍ خبر»
 .پکتیا کې تر دوولسم ټولګي پورې ټول د نجونو ښونځي پیل شول 

https://www.facebook.com/photo/?fbid=4292159467589681&set=a.1652932004845787
https://www.facebook.com/photo/?fbid=625810089152069&set=a.130819508651132
https://www.facebook.com/photo/?fbid=3301881366755107&set=a.1450017601941502

 سر چینه 
 « ریاست  ې پکتیا دپوهن

 

د ناتاییٔد شوو خبرونو نه لږ ځنډ وروسته دا ناتاییٔد شوي خبرونه تاییٔد  
شول، نړیوالو معتبرو اژانسونو او ویبپاڼو ولیکل چې د افغانستان په  
ځینو سیمو کې ترشپـږم پورته د نجونو ښوونځي پرانستل شول. دا د  

 ځینو ویبپاڼو لنډ رپوټ دی: 
 

    پښتو: بي بي سي 
 

بېرته   ښوونځي  ځینې  نجونو  د  پورته  شپږم  تر  کې  ولایت  »پکتیا 
 پرانیستل شوي 

 

تر شاوخوا یو کلن ځنډ وروسته د افغانستان د پکتیا ولایت په ځینو  
ر شپږم د پورته ټولګیو نجونو پر مخ بېرته  سیمو کې څو ښوونځي ت

 .دي پرانیستل شوي 
 

دا خبره لږ تر لږه د پکتیا مرکز ګردېز او څمکنیو ولسوالۍ ځینو  
 .ځایي خلکو بي بي سي ته منلې ده 

 

وایي،   فاروق  اوسېدونکی عبدالحق  یو  پکتیا ولایت مرکز ګردیز  د 
 .ښوونځیو ته روانې دي خوښ دی چې د کور نجونې یې بېرته خپلو  

 

صنف   شپږم  له  ماشومان  زموږ  دي،  خلاص  "مکتبونه  وایي،  دی 
پورته ټول ډېر په خوشالۍ باندې خپل مکتب ته ځي. خوشاله یو. دهر  
دا امید وي چې اولادونه یې د علم په زیور   پلار او هرې کورنۍ 
سمبال وي. زموږ لپاره، زموږ د ماشومانو لپاره او زما د هېواد د  

نده لپاره دا موږ ټولو ته د ویاړ خبره ده. دا کار چې هر چا کړی  ای
 ".وي، دې کې د ټول افغانستان خیر دی

 

https://www.bbc.com/pashto/afghanistan-62800638

د پکتیا دوو نورو اوسېدونکو ایمل ښمر او فرید احمدزي هم بي بي  
د نجونو پر مخ تړلي ښوونځي   یې  په سیمه کې  ته وویل چې  سي 

 .دوام وکړي پرانیستل شوي دي او هیله یې ښودلې چې دا لړۍ به 
 

دوی د خوښۍ د څرګندولو تر څنګ دا وېره هم ښودلې چې هسې نه  
 .د طالبانو حکومت چارواکي د دغو ښوونځیو د بیا تړلو امر وکړي

 

د پژواک خبري اژانس هم پکتیا کې د ځایي چارواکو له خولې له  
شپږم ټولګي پورته د نجونو د ښوونځیو د خلاصېدو خبر ورکړی  

 دی...« 
 

   تاند: 
 

 حقاني شبکې د پکتیا د نجونو تړل شوي ښوونځي بېرته پرانېستل
 

په ټولنیزو رسنیو کې ډېرو افغانانو    تاند:)سې شنبه،د سنبلې پینځلسمه(
زده   ښځینه  د  ته  ټولګیو  پورته  څخه  ټولګي  شپږم  له  کې  پکتیا  په 

ی او په دې اړه یې د ولس  کوونکو د زده کړو د بیرته هرکلی کړ
 غوښتنو ته د ځایي طالب چارواکو د غاړه ایښودلو ستاینه کړې ده. 

 

د پکتیا له یو شمېر سیمو څخه په خپرو شویو راپورونو کې د طالبانو  
ځایي چارواکو ویلي،چې د ښوونځیو د بېرته پرانیستل کیدو پریکړه  

 ځایي خلکو او د ښوونځیو مسوولینو کړې ده. 
پکتیا د اطلاعاتو او فرهنګ ریاست لپاره د طالبانو رییس خالق یار  د  

احمدزي هم تایید کړې چې د دغه ولایت د نجونو پر مخ د ښوونځیو  
 دروازې بیرته پرانیستل شوي دي. 

 

پکتیا ولایت   ته ویلي حقانیان، چې پر  تاند  یو شمیر ځایي سرچینو 
د پرانیستلو ملاتړ    حاکمیت لري، د نجونو د ښوونځیو د تړلو ښوونځیو 

 کړی دی. 
 

https://taand.net/?p=213683

ویل شوي چې د طالبانو د یو محدود شمېر مشرانو له منفي نظر پرته  
د دوی یوه لویه برخه مشران د نجونو د ښوونځیو د پرانیستلو ملاتړ  

 کوي. 
 

د ډېرو نورو سیمو خلکو په ټولنیزو رسنیو کې د طالبانو له مشرانو  
نړیوالو د خوشالۍ او د هېواد  غوښتي چې په عمومي ډول د خلکو او  

 « د پرمختګ لپاره د نجونو د زده کړو اجازه ورکړي.
 

خو زما ویره دا ده چې د نجونو د ښوونځیو د پرانستل کېدو هیلې، د  
واکدارانو د خپلمنځي تضادونو ښکار نه شي او د تعلیم دا سپینه کوتره  

د   یې  بېرته  په هوا کې وزرې غوړولې دي،  د څو سیمو  کوم  چې 
 ټوپک میل سینې ته ورسیخ نه شي. 

 
 
 
 
 
 
 
 
 
 
 
 
 
 
 
 
 
 
 

 درته څه ویلي؟  وږ»... م

 « .شر یوو، ښځې یوو ـوږ خو مظلوم قم
 

 )د نجونو د تړلو ښوونځیو ستونزه( 
 

 
 لطفاً ما ښوونځي ته پرېـږدئ!

 

 دا له ژړا او درد سره مل څو جملې:  
 

 وکړې؟ »زموږ له احساساتو سره مو ولې داسې لوبې  
 

 ولې مو ناهیلې بېرته خپلو کورونو ته واستولو؟ 
 

 موږ درته څه ویلي؟ 

 .« موږ خو مظلوم قشر یوو، ښځې یوو
 

په   چې  دي  پوښتنې  څو  راوتلې  خولې  له  مکتبۍ  هغې  د 
« نېټه د افغانستان په پکتیا ولایت کې ښوونځي ته  ۰۹/۲۰۲۲/ ۱۰»

 شته؟ نه ده پرېښودل شوې. ایا له چا سره یې ځواب 
 

تر موږ بدمرغه خلک به چېرې وي چې لمسیانې، خویندې، لورگانې  
او نوی نسل مو د پوهې زدکړې له پاره ښوونځي ته تلل غواړي؛ خو  

 موږ ټوپک او کوتک په لاس ورته ولاړ یو او نه یې پرېـږدو. 
 

په ترڅ کې    مقالې  د نجونو د ښوونځیو خوشالۍ په هلالا کې ما د یوې 
خو زما ویره دا ده چې د نجونو د ښوونځیو د  لیکلی وو چې: »...  

  پرانستل کېدو هیلې، د واکدارانو د خپلمنځي تضادونو ښکار نه شي 
او د تعلیم دا سپینه کوتره چې د څو سیمو په هوا کې وزرې غوړولې  

 دي، بېرته یې د کوم ټوپک میل سینې ته ورسیخ نه شي.« 
 

څوورځې نه، بلکې څو ساعته وروسته د نویو واکدارانو ویاند ښاغلي  
مجاهد خبریالانو ته وویل چې موږ نه یو خبر چې دا امر چا کړی  

 باب پوښتنې وکړو او...  دی، موږ به د دې موضوع په 
 

 په دې رپوټ کې:  تاند   نور تفصیل د 
 

اړه   په  پرانیستې  د خپلسرې  نجونو ښوونځیو  د  پکتیا کې  »مجاهد: 
 څېړنې کوو.« 

 

 دغه راز په همدې برخه کې یوه بله خبرې منبع )دوچولې ـ پښتو(  
 

خپور کړی دی چې طالبانو ویلي دي چې په پکتیا کې    رپوټ هم یو  
 د ښوونځیو د پرانستلو په باب به څېـړنه وکړي: 

 

 »طالبان وایي، پکتیا کې د ښوونځیو پرانستلو په اړه څېړنه کوي.« 
 

http://www.afghan-german.net/upload/Tahlilha_PDF/Bahand_de_showanzy_z.pdf
https://taand.net/?p=213703
https://www.dw.com/ps/%D9%BE%DA%A9%D8%AA%DB%8C%D8%A7-%DA%A9%DB%90-%D8%AF-%D9%86%D8%AC%D9%88%D9%86%D9%88-%DA%9A%D9%88%D9%88%D9%86%DA%81%D9%8A-%D9%BE%D8%B1%D8%A7%D9%86%D8%B3%D8%AA%D9%84-%D8%B4%D9%88%D9%8A-%D8%B7%D8%A7%D9%84%D8%A8%D8%A7%D9%86-%D9%88%D8%A7%D9%8A%D9%8A-%DA%85%DB%90%DA%93%D9%86%D9%87-%DA%A9%D9%88%D9%8A-%DA%86%DB%90-%DA%86%D8%A7-%D9%BE%D8%B1%D8%A7%D9%86%D8%B3%D8%AA%D9%8A/a-63038275

« چې:  وکړ  ټینگار  خبرې  دې  خپلې  پر  بیا  ـ  بیا  محاهد  د  ښاغلي 
 « ښوونځیو د خپلسرې پرانیستې حق څوک نه لري

 

د مجاهد صاحب د یادې څېـړنې د پایلو له راڅرگندېدو پرته ښوونځي  
ږم  ـله شپوتړل شول او د میډیا پر مخونو دا توري راڅرگند شول چې  

د قومي مشرانو او د  هغه ښوونځي چې  د نجونو  پورته  ټولګي څخه  
پرانستل شوي  په پکتیا کې    نوښت معارف د سیمه ییزو چارواکو په  

شوي دي او د ښونځیو د بیا تړل کېدو په اعتراض  وو، بېرته تړل  
نجونو له دې کبله لاریون    و ونگردېز ښار کې سلگد پکتیا په مرکز    کې

او د خپلو ښوونځیو د بېرته پرانستل کېدو غوښتنه یې کړې ده.    کړی
 په په لاندې لنډ رپوټ کې:   تاند نور حال د 

 

د پکتیا سلګونه نجونو له ښوونځیو د ویستل کیدو په غبرګون کې  »
 .« لاریون وکړ 

 

د پکتیا په مرکز ګردېز ښار کې سلګونه    تاند:) شنبه،د سنبلې نولسمه(
دي   نه  ته  ښوونځیو  طالبانو  کړی،چې  لاریون  کبله  دې  له  نجونو 

 .پریښي 
باندې یوې اونۍ راهیسې د قومي مشرانو او د  خبري سرچینو له څه 

معارف د سیمه ییزو چارواکو په ابتکار په پکتیا کې له شپږم ټولګي  
 .څخه د نجونو د پورته ټولګیو د پرانیستلو خبر ورکړی و 

په کابل کې د طالبانو د حاکمې ادارې ویاند ذبیح الله مجاهد په دې اړه  
وونځیو د خپلسرې پرانیستې  د څېړنو خبر ورکړی او ویلي و،چې د ښ 

 .حق څوک نه لري 
نن له پکتیا څخه خپاره شوي ویډیو ګانو ښودلې،چې سلګونه نجونو  
د لاریون په بڼه له شپږم څخه پورته ټولګیو ته د دوی د پریښودلو  

 .لپاره ښار ته راوتي

https://taand.net/?p=213797

په ټولنیزو رسنیو کې ډېرو افغانانو د یادو نجونو ملاتړ کړی او له  
ښتي چې نور د نجونو د زده کړو پر وړاندې خنډ نه  طالبانو ېې غو 

 .شي
 .طالبانو په دې اړه کوم غبرګون نه دی ښودلی

په ورته وخت کې نا تایید شوي راپورونه څرګندوي،چې د طالبانو  
استخباراتو د دغو نجونو د ښوونځیو پرانیستونکي مسوولین بندیان  

 « .کړي او نجونې د هغوی په ملاتړ ښار ته وتلي
 

داسې ویل کېـږي چې په یادو مظاهرو کې وهل ټکول او توقیفول هم  
شوي دي، ځینې مظاهره کونکې نجونې د طالبانو له خوا توقیف شوې  

 غږ کړی دی:   خلاصون دي چې د معارف ځینې خواخوږي یې د  
 

د پکتیا د مظاهرو د نیول شویو نجونو زده کوونکو او ښوونکو د  »
سهیلا د احمدالله لور او د پیرانو    .خوشي کیدو لپاره غږ اوچت کړئ

د لېسې ښوونکې، نجینه د مصطفی لور او د شاه قمبر لېسې د دولسم  
  ټولګي زده کونکې او دوه نورې میرمنې تر اوسه د ط البانو په زندان 

 « .کې دي 
 

هغه څوک چې د نجونو له تعلیم سره مخالفت کوي، هغوی په دې نه  
پوهېـږي چې ټولو خلکو، څو نسلونو او حتی بشریت ته داسې زیان  
ور اړوي چې جبیره کول یې یا ستونزمن دي او یا ناشوني دي؛ ځکه  
نو موږ له ټولو هغو اشخاصو نه عاجزانه غوښتنه کوو چې بې دلیل  

منطقه دې د نجونو د زدکړو له پاره خنډونه نه جوړي او په  او بې  
 لوی لاس دې د ټولنې نیمایي د بربادۍ کندې ته نه ورپورې وهي. 

 

له ښوونځي راگرځول شوې یوه نجلۍ په سرو سترگو او چیغو ـ چیغو  
خپل شکایت او غوښتنه ټولو ته اوروي. کوم غږ چې زموږ د وطن  

ځیو د پرانستلو کومه غوښتنه چې  دې پیغلو جگ کړی دی او د ښوون
د ټولو   افغانستان  د  دا  ده،  دوی په خپله مظاهره کې  مطرح کړې 

https://www.facebook.com/alamgul.sahar

( په  ۲۰۲۲/ ۰۹/ ۱۰خلکو غږ او غوښتنه ده. د دې نجلۍ ویدیو نن ) 
پورته   ښکته  ډول  په  چغې  یوې  د  غوښتنې  حق  د  کې  میډیا  افغان 

 لیکلي دي:  داسېکېـږي، دې ویدیو ته یو افغان فیسبوک کارن 
 

دې وطن نجونې یو وخت په تعلیم او    تاریخ به دا هم ولیکي چې د »
 .رڼا پسې په سرو سترګو ژړل

 ! نو ګیله مې ځکه وکړه 
 

 « .ورانه کړه ای د عدالته ربه! دا لوبه خو  
 

برید پورې زمینه   امکاناتو تروروستي  د  ته  نوره نړۍ کې زدکړو 
نازول   کارکونکي  معارف  د  او  ښوونکي  زدکونکي.  برابرېـږي، 
خو   کېـږي؛  پرانستل  ورته  نوې لارې  پرمختگ  او  ودې  د  کېـږي 
زموږ په هېواد کې ډزې ورباندې کېـږي، وهل کېـږي، رټل کېـږي  

 کېـږي. او زندان ته اچول 
 

 دا جملې څومره دردونکې دي:  رپوټ وگورئ د یوه 
 

له څمکنیو ولسوالۍ بیا یوه ځایي ښوونکي بي بي سي ته وویل    »...
چې نن د طالبانو یو شمېر امنیتي کسان د سمین اکبري لیسې په مخکې  
ولاړ وو او تر شپـږم ټولګي پورته نجونو ته یې لیسې ته د ننوتلو  

 رکوله... اجازه نه و
 

د ده په خبره، "د طالبانو یو سرګروپ و، د لیسې په مخکې ولاړ و،  
 په لوړ غږ یې ویل چې سبا یکشنبه ده او موږ ښوونځي تړو."  

 

تر دې وروسته داسې رپوټونه هم وو چې د دغو ښوونځیو مدیران د  
 .پوښتنو گروېـږنو لپاره طالب چارواکو ورغوښتي دي

 

https://www.facebook.com/100008222679241/videos/6219943201365357
https://www.bbc.com/pashto/afghanistan-62862551

نن یوې سرچینې بي بي سي ته هم وویل، د ښوونځیو هغه مدیران د  
یې   ښوونځي  دغه  چې  کړي  بندیان  ریاست  استخباراتو  طالبانو 

 پرانیستي وو...«  
 

د خپلو ښوونځیو د بیا تړل کېدو په مقابل کې د دغو نجونو دا مظاهره  
سره له دې چې وړه او د لږې مودې لپاره وه، خو دا غږ جگول به  

انستان په تاریخ کې د حق غوښتنې د یوې ریښتنې چغې په ډول  د افغ
ثبت شي، دا او راتلونکي نسلونه به په دې وپوهېـږي چې دغو نجونو  
او کلکو   د جگو  ټولنې  دودیزې  د  او  بدو شرایطو کې  په  اختناق  د 
دیوالونو سره ـ سره د حق غوښتنې چیغه جگه کړه. د دوی دا زړورتیا  

 راتلونکي نسلونه په ویاړ سره یادوي. او سرښندنه به دا او 
 

د نجونو د تعلیم په برخه کې د نویو واکدارانو دا پالیسي کې بدلون  
ونه مومي او دوی په همدې ډول په ټینگاره سره د نجونو د ښوونځیو  
دروازې تړلې وساتي؛ د نورو منفي عواقبو ترڅنگه به په افغانستان  

ل شي او ټولې هغه کورنۍ به  کې د لېـږد یا مهاجرت یو بل پـړاو پی
له هېواده د وتلو په هڅه کې شي چې د خپلو اولادونو د راتلوکې له  
پاره د هغوی تعلیم غواړي چې دا به د افغانستان او افغانانو له پاره  

 یوې بلې لویې غمیزې پیل وي.  
 

د نجونو د ښوونځیو د نه خلاصون د پایلو په باب د داسې یو چا د  
ټکې راواخلم چې د ژوند ډېره برخه یې د وطن د  اعتراض یو څو  

نوي نسل د روزلو او د تړلو ښوونځیو د خلاصولو له پاره حتی د  
ډېر عملي کار کړی دی، ښاغلی مطیع الله   تر وزارته هم  معارف 
ویسا د افغانستان د نوي نسل د روزلو او تړلو ښوونځیو د پرانستلو  

العې د ډېوې رسولو د یو  او د افغانستان هر کلي ته د سواد او مط 
سرسپارلي سرتېري په ډول؛ د نجونو د ښوونځیو د بېرته تړل کېدو  

 ویلي دي:   داسې د پایلو په باب 
 

https://www.facebook.com/matiullah.wesa

 : پکتیا کې بیرته د نجونو ښوونځي بندول دا نتیجه ورکوي »
 

 ، تیارو کې ساتل اً خپل ولس قصد 
 

 ،خپل ولس د نورو احتېاج کول
 

 ،پرمختګ نه ګرځول خپل ولس د 
 

 ،ځانه لیري کول  خپل ولس د 
 

 ، کول مهاجرت ته اړ اً خپل ولس قصد 
 

 ، د خپل ولس څخه اسلامي، انساني حق اخیستل
 

 ،خپل ولس ته بي باوره کیدل
 

 . خپل ولس په مایوسي او خفګان کې اچول
 

د  کېدل  ویل  هم ختمه سوه کوم چې  بهانه  د   نجونو  هاغه    ښوونځي 
  ، اوس خو ولس ښوونځي غواړي  .له امله بند دي  کلتوري ستونزو

 . ږيـنو بیا ولې نه ورکول کې ، ولس لارېون کوي
 

نور بهاني    ،غېر عادلانه پریکړه ده  ه ښوونځیو بندول یو  د نجونو د 
لاص کړئ کنه  نجونو ښوونځي خ  د   ،کول د وخت ضاېع کول دي

 .«پایلي به بد تاثېرات ولري 
 

یوه   په  په ژبه  د طنز  پایلې کوم چآ  بندولو  د  د ښوونځیو  دغه راز 
فیسبوکي ډله کې چې »مبارز ځوانان« نومېږي داسې په مقایسوي  
ډول لیکلي دي چې له خندا او ژړا نه به دې بډوډي او سترگې په درد  

 رالېـږل شوی دی، ولولئ: شی، دا متن ما ته په مسنجر کې 
 

 »د نورو خبرونه اور همارا:
 ــ  ــــــــــــــــــــــــــــــــــــ

 .ــ متحده عربي امارات مصنوعي سپوږمکۍ جوړوي
 .افغانستان کې له شپږم پورته جونې زده کړو ته نه پرېښودل کیږي

 

 .ــ پاکستان د غوري په نوم نوی میزایل جوړ کړ 
 .په یوه جومات کې چاودنه شوې کابل کې د اهل تشیع  

 

 .ــ ملګري ملتونه: افغانستان له بشري ناورین سره مخ دی
 .افغانستان: امریکا مو ماته کړې

 

 .ــ ایران: امریکا دې ګواښونه نه کوي 
تړون   دوحې  له  چې  نقض کړی  حریم  هوایي  زموږ  امریکا  کابل: 

 .ښکاره سرغړونه ده 
 

 .ــ قطر نوې ډرون طیاره جوړه کړې
 .مالیې وزارت له دولتي کارکوونکو څخه لمونځونه اوروي 

 

 .ــ فنلېډ د نړۍ خوشاله هېواد اعلان شو
تنو ځان وژنه    ۴۲افغانستان: تېر یو کال کې د بېلابېلو لاملونو له کبله  

 .کړې
 

 .ــ پاکستان پنجاب کې د مصنوعي باران ورولو تجربه کوي 
 .اجازه نه راکوي افغان ناروغان: پاکستاني ځواکونه د اوښتو 

 

 .ــ د چین میټاورس کمپنۍ یو روبوټ خپل اجرایه ریس ټاکلی
 .جلال اباد: د هلکانو په یوه ښوونځي کې چاودنه شوې 

 

 .ــ سعودي کې د هندي فلمونو ستر فیسټیوال جوړیږي 
 .د ساز و سرود له وجې، ط. ننګرهار کې د واده پر محفل ډزې کړي 

 

 .سپوږمۍ محاصره کړيــ ناسا: چین هڅه کوي 

افغانستان: د مکتبونو پرانیستو په طرحه کار روان دی، ډېر ژر به  
 خلاص شي.« 

 

 لیکلی دی:  ظاهر عمار ښاغلي  مطلب   یو بل دې ته ورته انتقادي 
 

چین د ځمکې په مدار کې یوه مصنوعي سپوږمۍ ځای پر ځای  »
کوي چې د شپې په تیاره کې خپل ښارونه او سړکونه پرې روښانه  
کړي. د دې مصنوعي سپوږمۍ رڼا به تر اصلي سپوږمۍ اته چنده  

له پاره د برق په انرژۍ د خپلو  زیاته وي او چین به د ډېر وخت  
غمه  ښارونو او سړکونو د رڼا کولو له میلیارد ډالري مصرفونو بې 

 .شي
 

یوه   ډالرو  میلیارده  پنځه  په  کې  ځمکه  په  بیا  امارات  عرب  متحده 
مصنوعي سپوږمۍ جوړوي چې د نړۍ سیلانیان ورته رامات کړي  

 .او هر کال میلیاردونه ډالره ګټه ترې ترلاسه کړي 
باید   بیا ټول بحث پر دې دی چې ږیره  په وطن کې  د نوادرو  خو 
څومره اوږده وي؟ لوڅ سر لمونځ کیږي که نه؟ پتلون اغوستل روا  
د ښځو   نه؟  که  ته ولاړې شي  دې ښوونځي  نجونې  ناروا؟  که  دي 

 اصلي حجاب چادري ده که نقاب؟ 
 

نړۍ  موږ ته بویه د بحثونو محور او مرکز مو دا وای چې ولې په  
واله سیاسي، اقتصادي او اجتماعي انزوا کې پراته یو؟ نړۍ مو ولې  
په رسمیت نه پېژني؟ ولې د سیاسي نظام تعریف شوی چوکاټ او  
اساسي قانون نه لرو؟ ولې مو میلیونونه هېوادوال نورو هېوادونو ته  
مهاجر شول او میلیونونه نور له هېواده د وتلو په فکر کې دي؟ ولې  

وانان نهیلي او وزګار دي؟ ولې د راتلونکو نسلونو په اړه  میلیونونه ځ 
 « ...د مسئولیت پذیرۍ احساس نه کوو؟ او 

 

https://www.facebook.com/zahirkhanammar

سلنه   نوي  پنځه  چې  وایي  هم  مولویان  پلوي  طالب  یا  طالبان  خپله 
طالبان د نجونو د ښوونځیو د پرانستو پلوي دي، یوازې پنځه سلنه  

کسه ولاړ   پنځهطالبان یې پر ضد ولاړ دي چې د ټولو په سر کې دا  
 ي:  د 
 

مولوي نور محمد  ،  ، د طالبانو قاضي القضات ملا شیخ عبدالحکیم»
مولوي محمود، دا ډیر  ،  ثاقب، د لغمان ولایت یو سخت دریځه ملا

دی کلیوال سړی  او  ګیری  د طالبانو  ،  سپین  اخند،  ملا محمد حسن 
 .« شیخ هبت الله اخوند زاده او  اوسنی صدراعظم دی

 

لاسه هم د دوي خپل نظام ته خطر  د دغو پنځو افراطي اشخاصو له  
پېښ دی او هم ټول افغانستان ته چې نوی نسل یې له زدکړو پاټې  

 کېـږي. 
 

د نوې ادارې د معارف سرپرست وزیر دعوا کوي چې: »په اوسنیو  
 شرایطو کې خلک نه غواړي خپلې لوڼې ښونځیو ته واستوي.« 

 

https://taand.net/?p=213821

کوم   چې  شي  ویلای  صاحب  وزیر  سرپریت  ښاغلی  نه  ایا  خلک 
غواړي چې خپلې لوڼې ښوونځیو ته واستوي؟ دا خلک څوک دي؟  
چېرې اوسېـږي او څنگه یې خپل عرض یا غږ ترتاسو جناب پورې  

 رسولی دی؟ 
 

وزیر صاحب ته باید عرض وشي چې: پام مو وي چې د خدای په  
دربار کې د دروغجن مخ تور وي، دا او هغه دونیا یې هم خرابه  

 یا خلکو پورې دروغ وایې او که نه. وي؛ نور دې خوښه چې ب 
 

سرپرست وزیر صاحب روزگان ته د سفر پر مهال د نورو گلانو تر  
څنگ دا گل هم کرلي دي چې خلک نه غواړي چې لوڼې یې ښوونځیو  
ته ولاړې شي، د د روزگان  خلک  بیا وایي چې موږ  د افغانستان د  
ټولو ولایتونو په څیر خپلو لوڼو ته تعلیم  غواړ. دا لاندې لینک کې د  

شئ:  لیدلای  او  اورېدلای  نظریات  خلکو  د   روزگان 
 

https://www.facebook.com/nargis.hassanzai/vid
eos/480457963928760    

 

لپاره   دې  د  کې  ولایتونو  ټولو  په  افغانستان  د  چې  ویسا  الله  مطیع 
گرځېدلی دی چې د علم رڼا تر هر کوره ورسوي او تړلي ښوونخي  
خلاص کړي؛ د نجونو د زدکړو او بندو ښوونځیو د پرانستلو په باب  

 ویلي دي:  داسې ( کې ۲۰۲۲/ ۰۹/ ۱۲په خپلو ورستیو څرگندونو )
 

 نجونو ښوونځي د افغانانو غوښتنه او حق دی   د »
زه دي یو کال کې تر سلو پوري ډېرو ولسوالیو ته ولاړم دزرګونو  

و ښوونځي  خلکو سره مو ولیدل دهر افغان همدا غوښتنه وه چې دنجون 
 . دي خلاص سي

حتی هلمند او کندهار کې ځینو خلکو راته وویل که دنجونوښوونځي  
خلاص نسي مونږ افغانستان پریږدو یو بل هیواد ته دخپلولوڼو دزده  

 .کړو پخاطر مهاجرت کوو
بیا پرلپسي   په خپل سر دنجونو ښوونځیو خلاصول او  دپکتېا ولس 

خلک   چې  کوي  ښکاره  همدا  غواړي  لاریونونه  ښوونځي  دنجونو 
 . دنجونوښوونځي یی سره کرښه ده

دپکتیا ولس دغوښتني ملاتړ وکړئ دنجونو ښوونځي زمونږ اسلامي  
 «.حق دی خامخا یې غواړو 

#PenPathGirlsEduCampaign 
#supportpaktia 
#LetAfghanGirlLearn 

 

د   خو  کوي،  غوښتنه  پرانستلو  د  او ښوونځیو  زدکړو  د  ټول خلک 
د   خلکو  د  چې  دي  کسان  نامالوم  شمېر  چې  ده  دا  خبره  خواشینۍ 

https://www.facebook.com/nargis.hassanzai/videos/480457963928760
https://www.facebook.com/nargis.hassanzai/videos/480457963928760
https://www.facebook.com/matiullah.wesa
https://www.facebook.com/hashtag/penpathgirlseducampaign?__eep__=6&__cft__%5b0%5d=AZUE6kt44ZsEyV36YpCa83N7EefCgotIAXzxjArG4NOOTQb7kKtI3aBmbkKZlDvYvMvYt3e2DFf8wnUu6wNXM5_1ijvilp5mr648nmPFVYmBMSuVb_nFSkcna1hLVhIkAvvyM0xi8JnJOf4I693MH0IJBDsehEDmFAdVkmLyOSpuvA&__tn__=*NK-R
https://www.facebook.com/hashtag/supportpaktia?__eep__=6&__cft__%5b0%5d=AZUE6kt44ZsEyV36YpCa83N7EefCgotIAXzxjArG4NOOTQb7kKtI3aBmbkKZlDvYvMvYt3e2DFf8wnUu6wNXM5_1ijvilp5mr648nmPFVYmBMSuVb_nFSkcna1hLVhIkAvvyM0xi8JnJOf4I693MH0IJBDsehEDmFAdVkmLyOSpuvA&__tn__=*NK-R
https://www.facebook.com/hashtag/letafghangirllearn?__eep__=6&__cft__%5b0%5d=AZUE6kt44ZsEyV36YpCa83N7EefCgotIAXzxjArG4NOOTQb7kKtI3aBmbkKZlDvYvMvYt3e2DFf8wnUu6wNXM5_1ijvilp5mr648nmPFVYmBMSuVb_nFSkcna1hLVhIkAvvyM0xi8JnJOf4I693MH0IJBDsehEDmFAdVkmLyOSpuvA&__tn__=*NK-R

پلمه یې دومره تېرایستل  دې ِغوښتنې مخیوی کوي او د نن سبا په  
 چې ترکال هم ډېر وخت پرې واوښت. 

 

هغه اشخاص چې په سر کې د نجونو د تعلیم د مخالفت فکر لري، که  
 هر څومره ورته وویل شي، بیا هم دوی غوږ نه پرې خلاصوي: 

 

 نصیحت پـه غـافـلانـو اثـر نـه کا 
 د سړې وسپنې خوشې ټکول دي 

 

ورته   مثالونه  ډول  هر  او  وشي  استدلال  هرډول  که  سره  دوی  له 
نه تر دې ښه مستند   وړاندې شي، نه یې مني او نه یې اوري؛ که 

 : به چېرې وي   استدلال
 

  :دختران و حق تحصیل »
 

الهام و سهام دختران دکتور یوسف قرضاوی بزرگترین فقیه ؛ دانشمند  
 و مجتهد جهان اسلام اند ؛  

الهام با درجهء عالی ؛ لیسانس اش را در رشته فیزیک گرفت و پس  
از اعزام به دانشگاه لندن مدرک کارشناسی ارشد )ماستری( خویش  

 . اورد را در فیزیک اتومی بدست 
سهام دختر دیگرش فارغ رشتهء شیمی ) کیمیا ( است و پس از اعزام  
به دانشگاه انگلیس مدرک دکترای خود را در رشته کیمیای عضوی  

 . دریافت کرد و اکنون هر دو استاد دانشگاه علوم در قطر هستند 
فقیه و مجتهدی به وزن و مقیاس قرضاوی که از خیلی ها مسلمان  

انشمند تر است به دخترانش اجازه میدهد که تحصیل  تر ؛ مومن تر و د 
کنند و به مدارج بلند علمی برسند ؛ پس ما کی هستیم که مانع تعلیم  

  : و تربیت دختران شویم !؟ در حالیکه پیامبر خدا )ص( میفرمایند 
 « طلب العلم فریضة على كل مسلم، ومسلمة»

 .اموختن علم بر مرد و زن فرض است 
 ل میکند، یک مرد آگاه بوجود می آید؛وقتی یک مرد تحصی

https://www.facebook.com/photo/?fbid=3238341539818952&set=a.1390493681270423

  !اما وقتی یک زن تحصیل میکند، یک نسل آگاه بوجود می آید 
 

 جامعه گردد ز دو تن سر بلند 
 «رامي و زن هوشمند ـرد گـم

 )مقنن(
 

خبرې ډېرې، سر یې یو، کوم څه چې اوس په افغنستان کې له تعلمي  
نظام سره روان دي، لیدل کېږي چې په عمدي ډول د دې وطن د  
تعلیمي نظام ورانول دي. کله چې د یو هېواد تعلیمي نظام وپاشل شي،  

 هغه هېواد له هره اړخه پاشلی گڼه.  
 

روان دی، ښایي    کوم عمل چې اوس د افغانستان له تعلیمي نظام سره
دا د کوم ټاکلي پروگرام له مخې وي چې عمداً هر څه په نطفه کې  
وچ کړي. که د افغانستان پر هېواد او معارف مین بچي یې غم ونه  
 خوري، د هېواد او خلکو راتلونکې به داسې توره وي لکه توره شپه. 

 
 
 
 
 
 
 
 
 
 
 
 
 
 
 

 خلک یې نه غواړي،

 خلک یې غواړي 
 

 تړلو ښوونځیو ستونزه( )د نجونو د 
 

 
 

خلک خپلو اولادونو ته تعلیم غواړي، د طالبانو ځینې چارواکي وایي  
نه   یې  ته  ښوونځیو  او  غواړي  نه  تعلیم  ته  لوڼو  خپلو  خلک  چې 

 پرېـږدي.  

د طالبانو د د لوړو زدکړو وزیر په خپلو نوو څرگندونو کې فرمایلي  
دي چې د نجونو زدکړه فحاشي او عیاشۍ ته لار اوارول دي. د بي  

 کې داسې راغلي دي:  رپوټ بي سي په یوه 
 

وزیر  سره    »طالبانو  نړۍ  خان  غبرګونونه؛''امان الله  ته  څرګندونو 
 سیالي غوښته''

 

ښاغلی ندیم په دغې ویډیو کې پر پاچا امان الله خان نیوکې کوي او  
وایي " امان الله خان څه وکړل، ولاړ پر غریبانو او کافرانو وګرځېد  
او له هغې خوا یې دا فورموله راوړه چې ښځې ولې په کورونو کې  

 ".او مکتبونو ته نه ځي ناستې دي 
 

هغه د امان الله خان له خوا زدکړو ته د ښځو هڅونه "افغانستان ته  
او وایي محمد ظاهر شاه هم  عیاشي او فحاشۍ نسخې راوړل'' بللي  

وړاندې   پر  یې  عالمان  یې  وینا  په  چې  یوړه،  ته  مخ  تګلاره  همدا 
 .ودرېدل

 

وایي، وېډیو کې  دغه  په  هم    نوموړی  نه  طالبان  ډول زدکړې  دغه 
مني، ځکه د هغه په وینا "زموږ له اسلام، افغانیت او غیرت سره په  

 ..« ".ټکر کې دي 
 

دي چې: »طالبانو    راغلي دغه راز په »اماج نیوز« نومې رسنۍ کې  
د پوهنې وزیر نورالله منیر وایي چې خلک نه غواړي اوسنیو شرایطو  

 کې یې لوڼې ښوونځیو ته ولاړې شي...« 
 

په افغانستان کې د ښځو د کار کولو او د نجونو د ښوونځیو د پرانستل  
اندې بدله شوې ده چې  کېدو او زدکړو مسالٔه، په داسې یو ناسور ټپ ب

له   تجربې  او  نسخې  طبیبانو  د  نړۍ  ټولې  د  یې  باندې  رغولو  پر 
ناکامېدو سره مخ شوې دي. له هر ډول فکر او لارې نه په استفادې  
سره افغانان او نړیوال و نه توانېدل چې طالبان قانع کړي چې ښځې  

https://www.bbc.com/pashto/63832868
https://aamajnews24.com/ps/girls-schools-7/

د کار کولو حق او نجونې د تعلیم حق لري. له دې دواړو کارونو  
ره د نویو واکدارانو مخالفت تر دې برید پورې رارسېدلی دی چې  س

 د نجونو تعلیم لویه گناه او ان کفر او فحشا سره مساوي گڼي.  
 

زدکړو   لوړو  د  حکومت  نوي  د  کې  ورځو  څو  تېرو  همدې  په 
سرپرست وزیر په نویو ارشاداتو کې داسې خبرې شوې دي چې له  

برابرې نه دي. د ښځو د کار  هېڅ ډول ملي او نړیوالو قوانینو سره  
کولو او د نجونو د تعلیم په برخه کې نه یوازې د طالبانو په چلن او  
یادو دواړو برخو کې یې لهجه او   فکر کې بدلون رانغی، بلکې په 
عمل نور هم داسې توند شوي دي چې خلک یې د بشپـړې ناهیلۍ پر  

 پوله باندې درولي دي. 
کې د افغانانو د یادې ناهیلۍ په  د بي بي سي په یوه وروستي رپوټ  

 راغلي دي:  داسې باب 
 

»... خلک وروسته له هغه لا ډېر ناهیلي شوي چې طالبانو له شپږم  
 .و اجازه ورنکړهد پورته ټولګیونجونو ته ښوونځیو ته د بېرته ستنېد 

سلنې ویلي، ماشومان    ۱۱تېر اګست کې د پوښتل شویو وګړو یوازې  
یې دغه هېواد کې د زده کړې او ودې فرصت لري. د خپل هېواد  
ښوونیز نظام د کیفیت په اړه د افغانانو ناهیلي د ګالوپ د رپوټ بل  

 .مهم ټکی دی
 

د رپوټ په وینا اوس په ریکاډ کچه افغانان افغانستان کې د معارف  
نظام له ګډوډۍ    له کیفیته ناراضي دي او داسې انګېري چې ښوونیز 

سره مخ دی. یوازې شل سلنه خلکو داسې باور ښودلي چې ګواکې د  
 هېواد له ښوونیز نظامه خوښ دي...« 

اکثریت   راهیسې  راګرځېدو  له  طالبانو  د  ته  واک  کې  افغانستان 
ولایتونو کې له شپـږم ټولګي پورته د نجونو ښوونځي تړلي چې په  

خو طالبانو   تلو غوښتنې کېـږي. کور دننه او بهر یې بیا، بیا د پرانیس
 دې ټولو غوښتنو ته منفي ځواب ورکړی دی. 

https://www.bbc.com/pashto/afghanistan-63830902

نویو حاکمانو خو د علم زدکړه له »فرض« نه »مباح« ته راټیټ کړ،  
اوس نو د دې ډار هم رامنځته شوی دی چې د حراموالي فتوا ورته  

 را ونباسي. 
ستان  تر شپـږم پورته ټولگیو د نجونو د تعلیم مسالٔه اوس هم په افغان

کې د یوې ناسپـړل شوې غوټې بڼه لري، اوس چې د طالب چاواکو  
د نظرونو اختلاف مالگه مرچ هم پرې ودوړول شول، ښایي موضوع  
یا نوره هم پېچلې شي او که په طالب چارواکو کې د نجونو د تعلیم  
پلوي ډله برلاسې شي، نو بیا به موضوع د علم پلوو په گټه راوڅرخي  

 نځیو تړلې دروازې به بیا پرانستل شي.  او د نجونو د ښوو
د نجونو د ښوونځیو پر موضوع باندې د طالب چارواکو اختلاف د  
بي بي سي پاینده څرگند څېـړلې ده، د هغه د لیکنې په یوه برخه کې  

 راغلي دي:  داسې
د طالبانو حکومت د بهرنیو چارو وزارت سیاسي مرستیال شېر   »...

محمد عباس ستانکزی چې پخوا د دوی د مرکچي پلاوي مشر و، له  
هغو ګوتو په شمار طالب مشرانو یو دی چې دا مسله یې په زغرده  

 .ننګولې ده 
هغه پرون په کابل کې د 'ګرځندوی صنعت' په اړه یوې غونډې ته  
وویل، تعلیم پر نر او ښځه فرض دی او په دې برخه کې باید د هېچا  

 .شخصي نظر مهم نه وي 
هغه د نجونو د زدکړې پر مخالفینو دا غږ هم وکړ چې که کوم دلیل  

 .لري راوړاندې دې شي
ښاغلي ستانکزي د ډېرو جزیاتو په وړاندې کولو سره هڅه وکړه د  

 .هر ډول استدلال مخه ډپ کړي
هغه وروسته په همدې غونډه کې د طالبانو د امر بالمعروف  خو تر  

وزیر شیخ محمد خالد حنفي وویل، دنیاوي تعلیم مباح، او که څوک  
 .یې د اسلامي نظام لپاره کوي نو مستحب دی 

https://www.bbc.com/pashto/afghanistan-63056980

برتانیا کې د عالمانو او امامانو شورا غړي سید مستقیم شاه د ښاغلي  
سي ته وویل چې تعلیم    حنفي او ستانکزي د څرګندونو په تړاو بي بي

هغه   بللی،  وینا څه چې ښاغلي حنفي حدیث  په  ده  د  او  دی  فرض 
 .حدیث نه دی بلکې د امام شافعي قول دی 

د ښاغلي حنفي او ستانکزي خبرو پر خواله رسنیو هم غوغا جوړه  
 .کړې

پرون ماښام د بي بي سي خبر او نظر خپرونه کې هم ډېرو ګډونوالو  
 .و په پلوي برخه واخیستهد ښاغلي ستانکزي د خبر 

جګپوړي   نور  ډېر  طالبانو  د  وایي  څارونکي  شمېر  یو  حالاتو  د 
چارواکي هم د نجونو ښوونځیو د پرانیستل کېدو پلویان دي خو په  

 .زغرده د دې خبرې کولو زړه نه لري 
د طالبانو په یوه کلنې واکمنۍ کې د دفاع چارسمبالی وزیر ملا محمد  

کمیسیون  تصفیې  د  بهرنیو    یعقوب،  د  لطیف حکیمي،  مولوي  مشر 
چارو وزارت سیاسي مرستیال شېرمحمد عباس ستانکزی او څو نور  
کسان، حکومت کې دننه د ځینو اړینو ګامونو د اوچتېدو پر اهمیت  
او هغو بایدونو غږېدلي، چې د دوي په خبره د حکومت او ملت ترمنځ  

 .واټن کموي 
افغانان  ګڼو  او  سازمانونو  نړیوالو  د  د  خو  ته  اړخ  بل  باور  په  و 

هغه   طالبانو حکومت  د  وزارت  المنکر  عن  نهی  او  امربالمعروف 
د طالبانو   پخپله  ان  یې  کې  دورو  دواړو  په  دوی  د  دی چې  بنسټ 

 «.ترمنځ نارضایتۍ پیدا کړي 
ورستیو   خپلو  په  وزیر  سرپرست  معارف  د  واکدارانو  نویو  د 

لورگان  چې  غواړي  نه  خلک  چې  وو  ویلي  کې  یې  څرگندونو  ې 
د   په غبرگون کې  د څرگندونو  ده  د  ته ولاړې شي؛ خو  ښوونځیو 
ټولو   خپلو  د  موږ  چې  وویل  خلکو  کې  سیمو  بېلابېلو  په  افغانستان 
د   له پاره ښوونځي او تعلیم غواړو، په تېره  اولادونو او نوي نسل 
نجونو له پاره. دلته به یې څو مستندې بېلگې وړاندې کړم چې خلک  

او   دي  شوي  ښوونځي  راټول  موږ  چې  وهي  نارې  خوله  خپله  په 
 غواوړو او موږ د نجونو د ښونځیو پرانستل او پیل کېدل غواړو: 

   تاند: 
پکتیا کې د نجونو لاریون د خبري پوښښ له کبله یو شمېر خبریالان  »

 .« توهین شوي
    سمندر: وفا 

پکتیکاوپکتیاوخوست، په نوي پاڅون سره، تر سپوږمۍ، تېزه رڼا،  »
 : انسان پر خزان خزان ذهن او زړه راخوره کړه د افغان 
 ټولنه:  قلملار

 ! ولس د نجونو ښوونځي غواړي »
 تعلیم په نر او ښځه فرض دی  

 .په ټولو اسلامي هیوادونو کې نجوني ښوونځیوته ځي
  ولس یو کال زغم او حوصله وکړه نور حوصله نسي کولي دخپلو 

 .لوڼو، خویندولپاره ښوونځي غواړي 
نور بهاني کول د وخت ضایع کول دي پوره کال تیر سو خو دنجونو  

 .ښوونځیو خلاصون فیصله ونسوه
 .که اراده موجوده وي دا یو ورځي کار دی

اقدام وکړو   که ولس هر  بیا  نسي  دنجونو ښوونځي ژر خلاص  که 
 . مسولیت به د وزارت او مسولینو وي

 . غواړي د خپل خویندو علاج یی ښځېنه په خپل وطن کې وکړيولس نور 

 .ولس غواړي لوڼي یی د تعلیم اسلامي فرضي حق تر لاسه کړي 
 . ولس غواړي د پردیو د احتیاج نه ځان د تل لپاره خلاص کړي 

پاته کیدل د خپل   لپاره ږغ پورته کړئ نور چپ  دنجونو ښوونځیو 
ا دولس ملاتړ وکړئ او  ولس سره ظلم دی همدا یې وخت دی دپکتی

ټول ولس وهڅوئ چې دنجونوښوونځیو خلاصون لپاره نور راووزي  
 .« او ږغ پورته کړي 

#PenPathGirlsEduCampaign 
#supportpaktia 

https://taand.net/?p=213858
https://www.facebook.com/photo/?fbid=10228935445313021&set=a.10210850883050267
https://www.facebook.com/matiullah.wesa
https://www.facebook.com/hashtag/penpathgirlseducampaign?__eep__=6&__cft__%5b0%5d=AZW0jb3TCSlarziTGh13Gh54gspXVa2OcBmlRcPjYWPY_-IoCYFCPEjI7027p__w7ctDDLkS3mRekihP2Q_huuqkh9VUSOUPi5zd9S7C9nKOxDN9elJa0TpbmwxiIMi0Kpk_X_mQmZd5_J9q9kT1bbVkXnKkBjlpcLmUTWg-9HlT_EHsBvpMH50jk5rS7UE2PejdLmBkSB5GVWL__Eo2jRY4&__tn__=*NK-R
https://www.facebook.com/hashtag/supportpaktia?__eep__=6&__cft__%5b0%5d=AZW0jb3TCSlarziTGh13Gh54gspXVa2OcBmlRcPjYWPY_-IoCYFCPEjI7027p__w7ctDDLkS3mRekihP2Q_huuqkh9VUSOUPi5zd9S7C9nKOxDN9elJa0TpbmwxiIMi0Kpk_X_mQmZd5_J9q9kT1bbVkXnKkBjlpcLmUTWg-9HlT_EHsBvpMH50jk5rS7UE2PejdLmBkSB5GVWL__Eo2jRY4&__tn__=*NK-R

#LetAfghanGirlLearn 
دا سړی میاخان کاکا نومېـږي چې دولس کیلو متره لار یې وهله، څو  
لورگانې ښوونځي ته ورسوي او ما )آصف بهاند( د ده پء دې کار  

دغ ولیکله؛  هم  مقاله  باندې  فداکارۍ  لورگانې  او  خپلې  ښاغلي  ه 
ښوونځي ته د زدکړو له پاره روانې کړېدي، نه کومې میلې ته. اوس  
لورگانو   د  خلک  چې  کړي  خبر  څوک  صاحب  سرپرست 

 زدکړې ِغواړي که نه؟ 
 

 

https://www.facebook.com/hashtag/letafghangirllearn?__eep__=6&__cft__%5b0%5d=AZW0jb3TCSlarziTGh13Gh54gspXVa2OcBmlRcPjYWPY_-IoCYFCPEjI7027p__w7ctDDLkS3mRekihP2Q_huuqkh9VUSOUPi5zd9S7C9nKOxDN9elJa0TpbmwxiIMi0Kpk_X_mQmZd5_J9q9kT1bbVkXnKkBjlpcLmUTWg-9HlT_EHsBvpMH50jk5rS7UE2PejdLmBkSB5GVWL__Eo2jRY4&__tn__=*NK-R

په افغانستان کې له ستونزو سره ـ سره، له زدکړو محروم زدکونکي،  

نه کیني او له  د هغوی کورنۍ او د نوي نسل دروزلو پلویان کرار  
ډېر لږو امکاناتو نه په استفادې سره هڅې روانې دي چې نوی نسل  
خپلو زدکړو ته دوام ورکړي او پرمخ ولاړ شي. د دې هڅو په لړ  
کې له زدکړو محرومو زدکونکو ته د رادیو له لارې د زکړو زمینه  
برابره شوې ده. »بیگم« او »ارمان« په نامه هغه رادیوگانې دي چې  

ي ځل لپاره یې دا لړۍ په دري او پښتو ژبو پیل کړې ده، دا  د لومړ
 یې لینک دی: 

 

https://www.youtube.com/embed/0_ltPuL8XRQ    

د نجونو د ښوونځیو پر نه خلاصون باندې د نویو واکدارانو ټینگار،  
خبره دې برید ته رسولې ده چې د افغانستان ښوونیز نظام د سقوط  

په یوه رپوټ کې داسې    تاند خطر ته نږدې شوی دی. په دې باب د  
 راغلي دي: 

 

میزان  » ،د  شنبه  نړیوال    مه( ۱۲تاند:)سې  ژغورنې  د  ماشومانو  د 
سازمان په یوه تازه ارزونه کې د افغانستان د ښوونیز نظام د تر ټولو  
بد وضعیت خبرداری ورکړی او ویلي،چې په نړیواله کچه تر ټولو  

 .سقوط ته ډېر نیږدې ښوونیز نظام دی

https://www.youtube.com/embed/0_ltPuL8XRQ
https://taand.net/?p=214792

میلادي کال په ارزونه کې د افغان ښوونیز  یاد شوي سازمان د تېر    د  
ته   مقام  لومړي  سږکال  خو  و،  څلورم  مقام  خطرناک  دغه  نظام 

 .رسېدلی
سوډان، سومالیا او مالي له افغانستان څخه وروسته د نړۍ درې نور  
هېوادونه دي،چې ښوونیز نظامونه یې په نړیواله کچه تر ټولو بد او  

 .سقوط ته نیږدې وضعیت کې دي 
میلیونه ماشومان د کرونا  ۴۹څلور واړو هېوادونو کې ټولټال    په دغو

خطرناک   په  کبله  له  اغېزو  د  بدلون  اقلیمي  او  جګړې  ویروس، 
 .وضعیت کې دي او د زده کړو لازم شرایط نه لري

د ماشومانو د ژغورنې نړیوال صندوق سږکال په دویم ځل د نړۍ د  
 .هېوادونو د ښوونیزو نظامونو ارزونه کړې ده ۱۸۲

په سږنۍ ارزونه کولمبیا هغه هېواد دی،چې ښوونیز نظام یې تر بل  
هر هېواد ډیره مثبته وده کړې او ورپېښ ګواښونه یې منځنۍ کچې  

 .ته ښکته شوي
په افغانستان کې د طالبانو له بیا واکمنیدو وروسته، څه باندې یو کال  
  کیږي چې نجونو ته له شپږم څخه په پورته ټولګیو کې د زده کړو 

 .اجازه نه ورکول کېږي 
طالبانو دغه چلند د ځینو منځلارو طالب مشرانو ترڅنګ د دیني    د 

مخ   سره  اعتراضونو  سختو  له  ادرسونو  نړیوالو  او  ملي  عالمانو، 
 .شوی 

تېره اونۍ د افغانستان په مختلفو ښارونو کې د نجونو د زده کړو پر  
زرګونه   لپاره  ختمولو  د  خنډونو  شته  د  مظاهرې  وړاندې  نجونو 

 .وکړې 
د طالبانو چارواکو د خپلې یادې پرېکړې په اړه بېلابېلې څرګندونې  
کړي، چې خلکو د قناعت وړ نه دي ګڼلي او د نجونو د تړل شویو  

 ه.«    ښوونځیو د ژر پرانیستل کیدو غوښتنه یې کړې د 

په هره پلمه او هرمناسبت چې وي، خلک او نړیواله ټولنه له مسؤلینو  
ام کال    ۲۰۲۲نجونو د ښوونځیو د بیا پرانستلو هیله کوي. د    څخه د 

ملگرو   مناسبت  په  نړیوالې ورځې  د  نجونو  د  یولسمه  پر  اکتوبر  د 
ملتونو یو ځل بیا ل طالبانو څځه غوښتنه وکړه چې د نجونو تړلي  

  رپوټ ښوونځی پرانیزي. په همدې مناسبت د بي بي سي پښتو په یو 
 کې داسې راغلي دي: 

 

مشر انتونیو ګوتېرېش یو ځل بیا له طالبانو    »د ملګرو ملتونو عمومي 
 ".غوښتنه کړې چې "نجونو ته د زدکړو اجازه ورکړي

کې ویلي "په افغانستان کې له ښوونځیو  ګوتېرېش په یوه ټویټ    ښاغلي 
دا کار نجونو او دغه هېواد ته    د نجونو پر ایستلو ډېر اندېښمن یم. 

خورا ډېر زیان رسوي. زه بیا له طالبانو غواړم چې نجونې ښوونځیو  
 ".ته پرېږدي 

 

ملګري ملتونه وایي، افغانستان د نړۍ یوازینی هېواد دی چې له شپږم  
 .پورته نجونې یې ښوونځیو ته له تللو منع شوې ديټولګي 

ورځې کېږي چې افغانستان کې له شپږم پورته    ۳۸۵اوس څه باندې  
بي  کېږي.  پرېښودل  نه  ته  ډېرو    سي   بي   نجونې ښوونځیو  ته  پښتو 

پیدا شوې   ستونزې  رواني  ډول  یو  یې  ته  نجونو  ویلو چې  کورنیو 
 دي...« 

 

نه   د نجونو د ښوونځیو  یوه وروستي رپوټ کې،  په  بي سي  بي  د 
ښودل شوې    داسې ناهیلي    پرانستل کېدو په باب د خلکو خواشیني او 

 ده:
 

»... خلک وروسته له هغه لا ډېر ناهیلي شوي چې طالبانو له شپږم  
 .د پورته ټولګیونجونو ته ښوونځیو ته د بېرته ستنېدو اجازه ورنکړه

 

سلنې ویلي، ماشومان    ۱۱تېر اګست کې د پوښتل شویو وګړو یوازې  
یې دغه هېواد کې د زده کړې او ودې فرصت لري. د خپل هېواد  

https://www.bbc.com/pashto/afghanistan-63215575
https://www.bbc.com/pashto/afghanistan-63830902

ښوونیز نظام د کیفیت په اړه د افغانانو ناهیلي د ګالوپ د رپوټ بل  
 .مهم ټکی دی

 

د رپوټ په وینا اوس په ریکاډ کچه افغانان افغانستان کې د معارف  
یته ناراضي دي او داسې انګېري چې ښوونیز نظام له ګډوډۍ  له کیف 

سره مخ دی. یوازې شل سلنه خلکو داسې باور ښودلي چې ګواکې د  
 هېواد له ښوونیز نظامه خوښ دي...« 

 

په افغانستان کې د ښځو د کار کولو او نجونو د زدکړو مسالٔه په یوه  
په دې حالت    تیاره او گنگُ حالت کې په معلق ډول ساتل شوې ده او 

سره د افغانستان په میلیونونه ښځې او نجونې په یوه بد رواني حالت  
کې ساتل کېـږي، که دا حالت په مثبت ډول حل نه شي، په ځانگړي  
ډول د دې ښځو ــ نجونو لپاره او په عام ډول د ټول افغانستان د اوس  

 او راتلونکې لپاره به ډېرې بدې پایلې ولري. 

 له تعلیم نه د محرومو افغان نجونو په ټولي کې 
 

 یو بله محرومه ډله هم وراضافه شوه 
 

 )د نجونو د تړلو ښوونځیو ستونزه( 
 

 
 په خواشینئ او لمدو سترگو د کور پر لور

 

په افغانستان کې تر شپږم ټولگي پورته د نجونو د ښوونځیو بند پاتې  
کېدلو غمیزه  د هرې ورځې ـ هرې میاشتې او هرکال په تېرېدو سره  
نوې مرحلې رامنځته کوي چې   د ستونزو  او  نوي غمونه زېـږوي 
همدا اوس د افغانستان په ډېری کورنیو کې د ژورو رواني ستونزو  

پـږم ټولگي پورته له تعلیم نه د نجونو محروم  یو لوی لامل همدا ترش 
 پاتې کېدل دي. 

 

د نړیوالو له ټولو هلوځلو سره ـ سره له تعلیم نه د محرومو افغان  
د سږني   وراضافه شوه.  هم  ډله  محرومه  بله  یو  کې  ډله  په  نجونو 

( تعلیمي کال په پای کې گڼشمیر هغه افغان نجونې چې له  ۱۴۰۱)



 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

103  

بریالۍ شوې دي، دوی به هم د خپلو نورو    شپـږم نه اووم ټولگي ته
له تعلیم نه محرومو نجونو غوندې، له تعلیم نه بې برخې او د کور  

 کې:  رپوټ بندیانې به وي. نور حال د بي بي سي په دې 
 

افغانستان کې له شپږم اووم ټولګي ته تازه بریالۍ شوې نجونې  »په  
وایي، خپه دي چې د دوی پر مخ هم نور د ښوونځي ورونه تړلي دي  
له هغه   کېنول شي.  پر کور  نجونو غوندې  نورو  د  به هم  دوی  او 
له اووم تر دولسم ټولګي د نجونو   راهیسې چې د طالبانو حکومت 

بند کړي، اوس به زرګون په  ښوونځي  ه هغه نورې زدکوونکې هم 
ورته برخلیک اخته شي چې سږنیو کلنیو ازموینو کې له شپږم ټولګي  
اووم ته بریالۍ شوې دي. د دوی مېندې او پلرونه وایي، له مجبورۍ  
ډاډ ورکوي چې ښایي د طالبانو حکومت خپله   ته کاذب  خپلو لوڼو 

اسې څه  پرېکړه بدله کړي، خو د شاوخوا یونیم کال په اوښتو لا د 
نښې نه ښکاري. په دې رپوټ کې مو دې موضوع ته کتنه کړې او  
ځینې مرکه شوي کسان د خوندیتوب لپاره په مستعار نوم یاد شوي  

 .دي
 

هسې مو امتحان ورکړ، سوالونه به مو نه حل کول چې ناکامه شوې  "
 "وای، بېرته به شپږم کې ناستې وای، نور خو مو مکتب ته نه پرېږدي

 

ې د سیدنور محمد شاه مېنې د نجونو لیسې زدکوونکې هیلې  دا کابل ک
ته   اووم  ټولګي  له شپږم  کلنیو ازموینو کې  په  تازه  خبرې دي چې 

 .اولنمره ور بریالۍ شوې ده 
 

خو د بري پر ځای د ناکامۍ ارمان ځکه کوي چې وایي، له اووم تر  
دوولسمه د طالبانو حکومت د نجونو پر مخ ښوونځي تړلي دي او دا  

 .ه هم د هغوی په څېر له یوه نامالوم برخلیک سره مخ شيب
 

د هیلې له طب سره جوړه ده خو اوس د طالبانو تر واکمنۍ لاندې  
 .افغانستان کې خپلې دې هیلې ته رسېدل ورته ګران دي

https://www.bbc.com/pashto/afghanistan-64002618


 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

104  

 

 "داسې خدای پاماني مو سره وکړه، لکه فارغې شوې چې یو" 
نجونو په کلنیو ازموینو کې  هیله وایي، "زموږ ټولګي کې دا ځل درو  

الف درجه اخیستې وه. خو ټولې خپه وې. ځکه چې شپږم نه پورته  
به په کور کېني. اطلاع نامې یې چې راکړې نو خدای پاماني مو سره  
وکړه، لکه فارغې شوې چې یو او په ژړا خپلو کورونو ته راغلو."  

 »... 
 

پیل  له  کېدو  برخې  بې  د  نجونو  افغان  د  نه  تعلیم  او    له  افغانانو  نه 
ټولگي   ترشپـږم  او  دی  کړی  اوچت  غږ  خپل  نړیوالو  یې  ترڅنگ 
پورته یې د نجونو د تړلو ښوونځیو د بیا پرانستو غوښتنې کړې وې  
او اوس هم دا لړۍ روانه ده. دا غوښتنې به په پیل کې ډېر په احتیاط  
سره مطرح کېدلې چې د وخت په تېرېدو سره یې تنده بڼه غوره کړه،  

دا غمیزه چې له یوه کال نه هم پسې اوږده شوه، د ځینو فرهنگیانو  خو  
د   ته ورسېده او د نجونو د ښوونځیو  پای  او سیاسیونو حوصله هم 
بېرته پرانستل کېدو غوښتنو یې جدي او ډانگ پیلې بڼه غوره کړه او  

 د زړه خبره او غوښتنه یې پرته له ډاره مطرح کړه.  
 

په دې لړ کې ښاغلي خوشحال روهي ترټولو سیاسیونو، قلموالو او  
 فرهنگیانو قدم وړاندې کېښود، سپینه او ډانگ پېیلي یې وویل چې:  

 

 »د نجونو تعلیم د ملت لپاره سره کرښه ده.« 
 

 دا دی:  متند ښاغلي خوشحال روهي د لنډ پیام 
 

»د نجونو تعلیم د ملت لپاره سره کرښه ده، که څوک له دې کرښې  
نه کوي.   تمه  او ملاتړ  د مشروعیت  دې  له ولس څخه  نو  تېرېږي 
افغانان د رڼا په لټه د مهاجرت کړاوونه پر غاړه اخلي، خو چمتو  

 .ندي چې بیا د تیارې او ناپوهۍ زولنو ته غاړه کېږدي 
 

https://dawatmedia24.com/?p=152892

تاسې کولای شئ له جګړې څخه یو ستړی ولس تر یو وخته یرغمل  
کړئ، خو ځان پرې منلی نه شئ. د افغانستان همدې وروستي تاریخ  
ټینګې   ندي  یې پښې  بیا  اړولی  نه چې ولس مخ  چا  له  ثابته کړې، 
شوې. که څوک له افغان ملت څخه د مشروعیت او ملاتړ تمه لري،  

 قونو ته یې درناوی وکړي.« نو باید چې غږ یې واوري او ح 
 

داسې لیدل کېږي چې نویو واکدارانو ته د خلکو او ولس سرې او  
مهمې کرښې ارزښت نه لري، څه یې چې زړه وي او څه یې چې  
پروگرام وي، هغه پرمخ بیایي او په دې کې خواره خواري بیا د هغو  

 خلکو ده چې لوڼې یې له زدکړو پاتې کېـږي. 
 

جونو د تړلو ښوونځیو د بېرته پیل لپاره د بهرنیانو  په افغانستان کې د ن
د هلوځلو په لړ کې داسې هېوادونه هم شته چې له طالبانو سره یو څه  
اندونیزیا او   ښې اړیکي هم لري او اسلامي هېوادونه هم دي، لکه 
قطر. د دوی په گډ کوربتوب سره هلې ځلې پیل شوې، دې هېوادونو  

 کوربتوب وکړ   کنفرانسد داسې یو 
 

چې هلته د نورو موضوعاتو تر څنگ د افغان نجونو د تړلو ښوونځیو  
د بېرته پرانستلو غوښتنه هم شوې ده. هلته په ټینگار سره ویل شوي  

 دي چې:  
 

»د ښځو له ونډې پرته هېڅ هیواد هم پرمختګ نه شي کولی او دا  
 کنفرانس د افغان نجونو د زدکړو په برخه کې مهم بولي.« 

 

 وسه پورې محسوسه نه ده. خو پایله یې ترا 
 

دا چې د نړیوالو او افغانانو دا غوښتنې او هلې ځلې څومره مؤثرې  
طالبان   حاکم  باندې  افغانستان  پر  او  ده  نه  مالومه  دا  کېـږي،  واقع 
څومره دې وړاندیزونو او غوښتنو ته ارزښت ورکوي او عملي به  

 یې کړي، لا مالومه نه ده.  

https://www.bbc.com/pashto/63909653

ترشپـږم ټولگي پورته د نجونو د ښوونځیو د تړلو  په افغانستان کې  
پر غمیزه باندې لږڅه کم اولس میاشتې واوښتې، افغانانو او بهرنیانو  
په بېلابېلو ژبو او په پېلابېلو ډولونو د افغانستان نویو واکدارانو ته د  
او   پایلو  منفي  مهاله  اوږد  او  لنډمهاله  د  پرانستو  نه  د  ښوونځیو 

برو، لکچرونو، مقالو، کتابونو او... په ترڅ کې  ضررونو په باب د خ 
توزیحات ورکړل؛ خو مسؤلین یا نه پوهېـږي او یا ځان نه پوه کوي  
او موضوع یې همداسې په معلق ډول پرېیښې ده، زه نه پوهېـږم چې  
د دې موضوع د حل لپاره له څه ډول ژبې او کوم ډول چلن نه په  

 استفادې سره دوی پوه کړای شي؟ 
 
 
 
 
 
 
 

 
 
 
 
 

 ...«د خپلو لـوڼـو معلمي کـومـه»
 

 )نجونو د تړلو ښوونځیو ستونزه د(
 

 په کړاوونو کې خندا وباسم 
 نور د غمونو نه ژړا وباسم 

 چې ارزښتونه مې زندۍ وي پکې 
 زه مې د هغې ساه نه ساه وباسم 

 

 د خپلو لـوڼـو معلمي کـومـه 
 م کور نه د تور جهل بلا وباس

 

 کوټې نه کېنم زبون په کنج کې د 
 قام نه د وېرې مړه بلا وباسم 

 

 ( باور)
 

له شپـږم نه تردولسم ټولگي پورې د نجونو د ښوونځیو تړلو د ناسور  
په اوج کې، بې تجربې واکدارانو، د نجونو پرمخ د پوهنځیو دروازې  
هم بندې کړلې او یو بل داسې ټپ یې د افغان ټولنې پر زخمي بدن  

 اټکل هم نه کاوه. وراضافه کړ، چې چا یې 
 

نوي واکداران په دې نه پوهېدل چې د دوی دا تصمیم نورې څومره  
ستونزې رامنځته کوي چې ښایي د دوی واکمنۍ ته هم یو نه څو جدي  
گواښونه او خطرونه متوجه کړي. د دوی د یادو منفي پرېکړو په  
مقابل کې کور دننه او بهر غبرگونونه پیل شول. کور دننه د بېلابېلو  
پوهنتونونو د استادانو مستعفي کېدل او بیا د نارینه محصلینو ټولگیو  

 ته نه تگ یې ښې او سولیزې بېلگې دي. 
 

د   کې،  اعتراض  په  تړلو  مؤسسو  لوړوزدکړو  د  پرمخ  نجونو  د 
بند   ته تگ  پوهنتونونو نارینه محصلینو د اعتراض په ډول ټولکیو 

ټولو لپاره وي او یا  کړی دی او ویلي یې دي چې یا به زدکړې د  
و. ما یې په ټولنیزه میډیا کې د اعتراضیه  و موږ هم خپلې زدکړې بند 

هم یې یو  ده چې    بېلگهلیکونو دېر متنونه ولیدل، دا لاندې یې یوه  
 نظر او هم یې د مینې یوه لاره گڼلی شو: 

 

https://www.facebook.com/photo?fbid=5725003297620020&set=pcb.5725003387620011

»څومره درنه پرېوځي، چې د بل لخوا، ستا پر ذهن پنجرې راتاو  
 شي؛

 او عاطفه دې پنجرې راتاو شي؛ پر احساس 
 غوږو او سترګو ته دې فلتر ولګول شي؛ 

 !او ژوند دې، قفس قفس شي 
ددې سراسر زندان څخه ازادېدلو لپاره، ښایي لازمه وي، چې همدا  

 :اوس، همدا شېبه
 له خپل زړه، ذهن، احساس، دریځ او کړنو څخه،   

 ټول هغه فکرونه، باورونه، اخلاق او انګېرنې پاکې کړو،  
چې د بل انسان )ژوند، فکر، احساس، عاطفی او عقیدې( ته، دوزخ  

 !ګرځیدای شي
دا چاره مو پخپل لاس ده. پرته له دې چې د چا پزه خوږ شي، په  

 !یوازې ځان یې سرته رسولای شو او هغه هم همدا اوس
 :یادونه

فکري قفس  قفس  دې  کې    -که  دریځ  او  ذهن  فضا، زموږ  ټولنیزې 
نه  واکمن  رېښه  راباندی  نه وای  بخت  تیاره  داسې  نو ښایي  لرلای، 
 شوی!« 

 د نر زامنو، اعتراض دغسې وي 

 

د طالبانو لوړو زدکړو وزیر، چې هیڅ ځاي او هېڅ خبره یې د لوړو  
په   دي  ویلي  کېـږي؛  پاتې  نه  ته  وزیر  مو    څلوروزدکړو  دلایلو 

رست  پوهنتونو کې د نجونو زدکړې ځنډولیي دي. د لوړو زدکړو سرپ
تړلو   پوهنتونونو  د  پرمخ  نجونو  د  ندیم  ندامحمد  مولوي  وزیر شیخ 
کې   مرکه  یوه  په  تلویزیون سره  ملي  له  کې  ویدیو  لاندې  په  دلایل 
قوانینو   د شرعي  او  ته سپاري  او هره خبره شرعیت  توزیح کوي 

 توزیح او شرحه هم له خپله ادرسه کوي: 
 

https://www.youtube.com/watch?v=qJ0MtZL5wkE&ab_c
hannel=RTAPashto   
د نجونو محصلینو پرمخ د پوهنتون دروازې تړلو په مقابل د زدکونکو  

غبرگون ښودل به د پروتست یو ډول وي، خو د چارواکو  او خلکو  
 غوږنه پر دې شیانو نه خلاصېـږي. 

 

https://www.bbc.com/pashto/64070778
https://www.youtube.com/watch?v=qJ0MtZL5wkE&ab_channel=RTAPashto
https://www.youtube.com/watch?v=qJ0MtZL5wkE&ab_channel=RTAPashto

د نجونو لپاره د پوهنتونونو د دروازو تر بندېدو وروسته د یوې افغان  
 دی:  داسې فرهنگۍ او شاعرې آمنه فنا د زړه حال 

 

نجونې وې چې  » نسل  لمړی  دا  به  کې  کورنیو  زیاتره  په  پښتنو  د 
د   په کورنۍ کې زما خویندو وي چې  تلې لکه زمونږ  ته  پوهنتون 
کانکور ازموینه کې بریالۍ شوې او پوهنتون یې پیل کړ د یوې خور  

  مې نن وروستی امتحان و 
 

امتحان ته یې درس ویلو خو له بده  بیګاه یې ټوله شپه رڼه تېره کړه  
مرغه نن یې مخکې له امتحانه پارچې ترې ټولې کړې پوهنتون ور   
په   ورځ  ننې  راغله.  کورته  سترګې  سرې  او  زړه  مات  نن  وتاړه 
افغانولوڼو داسې تېره شوه لکه شپه چې وي لکه هېڅ چې سهار نه  

  وي راغلی، لمر نه وي راختلي
 

دومره   مو  راهیسې  بیګاه  بخته  له  بد  څومره  مونږ  خدایه  یه  ژړلي 
 مخلوق یو.« 

 

د نجونو پرمخ د زدکړو د مرکزونو دروازې بندولو په مقابل کې د  
 ندې شوې دي: نظریات هم ړا داسې پروتستونو او نظریاتو په لړ کې 

 

افغانان عجب کمپیوز خلک دي، پر یوه سر شرعي نظام غواړي،  »
 .پر بل سر یې بیا له فرمانونو ناخوښه وي

 

 .هلکه خو همدا شرعي نظام دئ
کېدایسي سبا د شریعت مطابق بل فرمان ورکړي چي که د هر چا  
او اعلان   بیرغ ودروي  پر سر  د کور  باید  پیغله سوه  یا خور  لور 

 .چي که یې څوک غواړي راځئوکړي 
نجلۍ   یوې  د  هم  دا  نجوني ښخولې، خو  لحاظ  فزیکي  په  به  عربو 
کار   نه  کولایسي،  تعلیم  نه  وتلایسي،  کوره  له  نه  چي  دي  ښخول 

 .کولایسي او نه یې د خپل حق دعوه ممکنه وي

https://www.facebook.com/aminah.fana.9
https://www.facebook.com/profile.php?id=100086144611287

 .« د دین سیاسي کول نو دا میده میده نوکاري لري 
د نړۍ اوو سترو صنعتي هېوادونو )بریتانیا، کاناډا، ایټالیا، فرانسه،  
غوږه   له  طالبانو  د  بڼه  نرمه  په  ایالتونه(  متحده  او  جاپان  جرمني، 
دروازو   پوهنتونونو  د  پرمخ  نجونو محصلینو  د  کړېده چې  ورتېره 

گنې ښې پایلې به ونه لري او ښایي د    واخليتړلو پرېکړه دې بېرته  
 دوی له لوري د طالبانو دا عمل »بشرضد جنایت« و شمېرل شي.  

دا اخطارونه، نرمې یا تندې څرگندونې، د دیپلوماتیک دود یوه برخه  
ده چې همدې ځوا دا  هغه  که راوسپـړل شي  کمنو  ده، اصلي خبره 

هېوادونو نویو واکدارانو ته د ځواک جلب په لاس کې ورکړی دی،  
اوس دې مسؤلیت هم همدا ځواکمن هېوادونه ومني او په زغرده کې  
ورته ووایي چې نجونو، ښځو او خلکو ته وطن او کور مه زندان  
له خره راښکته   ټینگار  د خپل  ولېدل شي چې طالبان  به  بیا  کوئ. 

 مخ پروړاندې زغلوي.  کېـږي او که یې هماغسې
په پای کې باید داسې وشي چې د »نه« په ویلو سره د ستمگرو د  
ښاغلي   ودرېـږي.  خلک  کې  مقابل  په  پرېکړو  انساني  غیر  ټولو 

مطرح    داسېمحمدانور وفا سمندر په یوه فیسبوکي پیام کې دا وړاندیز  
 کړ:» 
 « !»نه

 .یوه سراسري »نه!« په کار ده
ټول خفه، په زړه دردمن، له ژړا ډک، ناراضه، په غوسه؛ خو له  

 !!تړلي  -ذهنونه او عقلونه  -پلاره پلاره غلامانو په څېر 
 !!شو کوای د یوې ګډې»نه!« زړه نه  

 !ښایي زموږ برخلیک دغه »نه!« وټاکي
 !»نه!« وېل، د فکري بلوغ نښه ده 

 .احساسات د ماشومانو د څېرو ښایست دي

https://www.bbc.com/pashto/afghanistan-64073010
https://www.facebook.com/photo/?fbid=10229793111514140&set=a.10210850883050267

نارینتوب رانه غواړي، چې د ځان او خدای ترمینځ، ولاړ دروغجن  
کسه  وسه او بې پولیسان او قاضیان، په یوې زړورې »نه!« سره، بې 

  !کړو
او روان، راچا  پر خپل ذهن  باید  او  ږ  ډبرین طلسم مات کړو،  پېر 

 !ژوند ته ور خوشې شو 
 !ښایي زموږ تاریخ له همدې »نه!« پېل شي

 « .وره خور؛ یو امتحان یې په کار دی لکه دا زړه 
 

 
 

یو ځل په میډیا کې پر افغنستان باندې د واکمنو ځینو امرینو په حواله  
د کورنیو مشران   افغانستان کې  په  داسې څه خپاره شول چې گنې 
خپله نه غواړي چې خویندې او لوڼې یې ښوونځي ته لاړ شي او یا  

  مقاله لوړې زدکړې وکړي چې ما پر همدې موضوع باندې هم یوه  
 ولیکله )خلک یې نه غواړي، خلک یې غواړي(    

 

http://www.afghan-german.net/upload/Tahlilha_PDF/Bahand_a_khalak_yea_ghwary.pdf

اوس په همدې موضوع پورې یو بل ژوندی مثال په مخه راغی چې  
خلک د خپلو لوڼو او خویندو له پاره ښوونځی او پوهنځی غواړي،  

 ده:  بېلگه دغه یې یوه ژوندۍ  
 

 !»نوریه خور مې پخیر له پوهنتونه فارغه شوه.مبارک 
ماته یې څلور کاله مخکې هغه شېبې ښې یادې شي چې په ټلیفون یې  
راته وویل »ګل لالا اومبارک شه، زه د ننګرهار پوهنتون ژورنالیزم  
پوهنځي ته کامیابه شوې یم« ما ویل مبارک شه.په ډېرې عاجزۍ یې  

ه کړه، ویل یې» ګل لالا یوه خبره مې کوله، ما  دویمه خبره راغبرګ 
به پرېږئ چې پوهنتون ووایم کنه؟ ځکه هغه خو بل ولایت دی…«  
ما د خپلی خوږې خورکۍ ارمان حس کړ او په ډېر ویاړ مې وویل،  

 .حتمآ به یې وایې پخیر، هیڅ تشویش مه کوه
ر  نن هغه دې زما د خور او ټولې کورنۍ یو ارمان پوره شو، هغه پخی

فارغه شوه. خویندې څومره خواریکښې وي، په اته واړه سمسترونو  
 .کې یې له اولې، دویمې او درېمې درجې ښکته نومرې نه دي اخیستي

ورونو د خپلې خور د فراغت لپاره کیک اخیستی او پلار جان مې  
یې په څنګ کې ناست دی، مور او نورې خویندې مې خوشاله دي  

 .چې د خوښۍ دا شېبې نمانځي
علم فحشا نه ده، بلکې حیا او رڼایي ده. علم مباح نه دی، بلکې فرض  

 .دی
دریغه که اوسني واکمن زما د کشرۍ خور نازو د ښوونځي دروازې  
له هېلو سره لوبې   په تمه یې  ته د تګ  پرانیزې چې یولسم ټولګي 

 روانې دي… امین« 
 

په ښوونځیو او پوهنتونو کې د نجونو پر تعلیم باندې بندیز مسالٔه کې  
د طالب چارواکو اختلاف اوس کومه پټه خبره نه ده، دوی په په دې  

له د نجونو تعلیم غواړي او بله  لري، یوه ډ   نظرونه برخه کې دوه جلا  
 ډله یې مخنیوی کوي. 

https://www.facebook.com/photo/?fbid=1495803250829969&set=a.114394398970868
https://www.bbc.com/pashto/afghanistan-64087383

د نجونو د ښوونځیو او پو هنځیو بندېدو د ستونزې په برخه کې یو  
نظر داسې دی چې: د پاکستاني مقاماتو په لاسوهنې سره د افغانستان  
د ښوونځیو او پوهنتونونو د تعلیمي نوي نصاب باندې کار روان دی؛  

د مدرن علمي نصاب ټولې برخې په    دوی غواړي چې د افغانستان
مدرسه یې نصاب باندې واړوي. که هغوی بریالي شي چې خپل د  
خوښي وړ نصاب جوړ او د طالب مقاماتو په مرسته یې د اسلامې  
افغانستان   د  به  بیا  تطبیق کړي،  او  پردې لاندې جاري  شریعت تر 
بیا چیغې وهو چې به  هلته  برباد وي؛  مفاخر  ملي  تېره  په    هرڅه، 

 ښوونځي او پوهنځي تړلي ښه و، نه پرانستي. 
لاندې عکس ته په لیدو سره دې هرڅوک قضاوت وکړي چې افغانان  

 ښوونځی او پوهنځي غواړي که یې نه غواړي: 
 

 
 

اقتدار پر گدۍ سپاره واکداران چې هرډول حکمونه کوي، کوي   د 
دي، خلک هم غلي نه کیني د خپلو امکاناتو او پوهې نه په استفادې  

سره د ناخوالو او ستونزو په مقابل کې درېـږي، مبارزه کوي او مخته  
 یې دا ده:   بېلگهراغلو ستونزو ته حللارې لټوي. یوه 

 
 د خپلو لـوڼـو معلمي کـومـه 

 
 په کړاوونو کې خندا وباسم 
 نور د غمونو نه ژړا وباسم 

 

 چې ارزښتونه مې زندۍ وي پکې 
 زه مې د هغې ساه نه ساه وباسم 

 

 د خپلو لـوڼـو معلمي کـومـه 
 م وباسکور نه د تور جهل بلا  

 

 زبون په کنج کې د کوټې نه کېنم 
 قام نه د وېرې مړه بلا وباسم 

 

 باور 
 

د عبدالوهاب باور دې شعر ته په کامنټ کې ما )آصف بهاند( داسې  
 ولیکل: 

 

د نجونو د تعلیم مخنیوی اوس په افغانستان کې د یو ناسور ټپ او  
مبارزې په  لویې ستونزې بڼه غوره کړې ده، له دې ستونزې سره د  

بیانیو او شعارونو مؤثر واقع کېدای   دا شعر ترسلو سیاسي  لړ کې 
 شي،

 مننه باور صاحب!« 
 

کړېده: »د طالبانو    څرگندهاوس تازه یوه طالب چارواکي داسې هیله  
د حاکمې ادارې د کانونو او پټرولیم وزیر مولوي شهاب الدین دلاور  

https://www.facebook.com/abdulwahab.bawar
https://taand.net/?p=218645

لپاره   پوهنتونونو  او  ښوونځیو  د  به  میاشتې  تر  وري  د  ،چې  ویلي 
 مناسب شرایط برابر او ښوونیز بهیر به پیل شي...« 

 

طرح شي چې د د کانونو او  که منطق موجود وي، باید دا پوښتنه م
پټرولیم وزیر یې په ښوونځیو څه کار، د دوی د پوهنې وزیر ولې دا  

 څرگندونې نه کوي او... 
 

خلک داسې وایي چې بیا هم سمه ده که د معدنونو وزیر وایي او که  
یې کوم بل وزیر، په خوله او خبره یې برکت، موږ زردالو غواړو،  

ردلو له ونې، پر موږ یې باک نه  که له چنار نه یې راکوي که د ز
 شته؛ اوس دې خدای دا خبره را ریښتیا کړي. 

 

 د هغې ورځې په هیله! 

 همدې ته وایي په پوهنتونونو کې د نجونو جنازې 
 

 »طالبانو ټولو دولتي او خصوصي پوهنتونو کې 
 

 د نجونو زدکړې وځنډولې« 
 

د افغانستان    ل،ړت  ېاو پوهنتونونو درواز   وځیوونښ د نجونو پرمخ د  
 ده.  ځ توره ور ې دونکې رېنه ه   وهی او افغانانو لپاره 

 

 
 

د دې غمجنو کرښو په پیل کې باید عرض وکړم چې د افغانستان د  
وروسته پاتېوالي یو اصلي لامل، زموږ په خلکو کې د تعلیم د کچې  

لوړوالي لپاره  ټیټوالی دی، اوس نه یوازې د خلکو د تعلمي سطحې د  
کار نه کېږي، بلکې د وخت په تېرېدو سره یې نور هم د تعلیم مخه  

 نیول کېـږي. 
 

( ترټولو خواشینونکی خبر دا و چې  ۲۰۲۲/ ۱۲/ ۲۰د پرون ورځې ) 
نویو واکدارانو په ټولو پوهنتونونو کې د نجونو د زدکړو د درولو  

 راغلي دي:  داسې امر کړی دی. په بي بی سي پښتو کې 
 

'د نجونو زدکړې   »طالبانو ټولو دولتي او خصوصي پوهنتونو کې 
 وځنډولې'

 

له افغانستانه رپوټونه وایي، د طالبانو حکومت د لوړو زدکړو وزارت  
و او د لوړو زدکړو موسسو  او خصوصي پوهنتون   ویلي، ټولو دولتي 

 ." پورې ځڼدېدلیثاني  کې د "نجونو تحصیل تر امري 
 

یاد وزارت ته په منسوب یوه مکتوب کې چې د لوړو زدکړو وزارت  
کال د    ۱۳۴۳د ویاند پر ټوېټر پاڼه خپور شوی، ویل شوي چې "د  

مې ګڼې مصوبې پر اساس تاسې ټولو ته خبر درکول کېږي چې   ۲۸
 ".د اناثو تحصیل تر امر ثاني پورې معطل دی

 

سپارښتنه   کېدو"  عملي  "ژر  د  پرېکړې  دې  د  کې  مکتوب  دغه  په 
 .شوې 

 

پښتو پاڼې    سي  بي   د طالبانو د لوړو زدکړو وزارت یوه چارواکي بي 
 زارت د ویاند ضیا هاشمي ته ومنله چې دغه اکونټ د لوړو زدکړو د و

 .دی
 

د دې مکتوب په پای کې د طالبانو لوړو زدکړو وزیر ندا محمد ندیم  
قمري کال د جمادي الاول    ۱۴۴۴لاسلیک او په سر کې یې بیا د  

 .مه نېټه لیکل شوې ده ۲۶میاشتې  
 

https://www.bbc.com/pashto/afghanistan-64040224

  سي   بي   پوهنتون استاد هم بي   کې د یوه دولتي   د افغانستان په ختیځ 
وویل چې دغه مکتوب پرون "دوشنبه" ناوخته دوی ته    پښتو پاڼې ته 
 ..« رسېدلی دی. 

 

 
 همدې ته وایي په پوهنتونونو کې د نجونو جنازې

 

»ما سورگل ژاړه چې تورگل یې پرخره سپور راوړ« موږ له شپـږم  
نه تر دولسم پورې د نجونو د تړلو ښوونځیو لپاره مبارزه او هڅې  

پوهنتون دروازې هم د نجونو پر مخ وتړلې. اوس  کولې، واکدارانو د  

په کومه ژبه، څه ډول او چا ته عرض کوې چې دا کار له هېڅ ډول  
 قوانینو سره نه دی برابر. 

 

سره له دې چې خلکو، میډیا کور دننه او بهر خپلې ژبې او قلمونه  
 چلوي، عرضونه، نیوکې او رپوټونه پیل شوې دي؛ خو... 

 

کې د نجونو پر مخ د ټولو پوهنتونونو د دروازو  د تاند په یوه رپوټ  
 راغلي دي:  داسېد تړلو اړوند 

 

د طالبانو حکومت په یوه تازه    —مه(  ۲۹»تاند )سې شنبه/ د قوس  
افغان نجونو پر مخ د  او بدوي اقدام کې د نامعلومې مودې په مخه د  

 .پوهنتونو او لوړو زده کړو د موسساتو دروازې وتړلې 
 

د طالبانو د لوړو زده کړو وزارت له خوا خپره شوې یوه اعلامیه  
کې چې تاند ته را رسېدلې، او د دغه وزارت سرپرست وزیر شیخ  
او   )دولتي(  امارتي  ټول  چې  راغلي  کړې،  لاسلیک  محمد  ندا 

موسسات دې د نجونو د تحصیلاتو د تعطیل    خصوصي پوهنتونونه او 
 .حکم په عاجل ډول عملي کړي او وزارت ته دې اطمینان ورکړي

 

طالبانو په خپله لومړۍ دوره کې هم ویلي وو چې نجونې یې له زده  
څخه تر    ۱۳۷۵کړو څخه تر امر ثاني پورې منع کړي دي، خو له  

واکمني    ۱۳۸۰ یې  له خوا  ائتلاف  وال  د نړۍ  نسکوره  پورې چې 
شوله، طالبانو نجونو ته د زده کړو اجازه ورنه کړله. د اناثو تحصېل  

 معطل دې تر امر ثانې پورې 
 

د   افغانستان کې  ډله په  د طالبانو یو شمېر مخالفان وایي، چې دغه 
مدني او عصري پروګرامونو د مخنیوي حکم له پاکستاني استخباراتي  

ي او نور په دې نظر دي  ادارو څخه ترلاسه کوي او بیا یې عملي کو
چې پخپله د طالبانو په ډله کې یو شمېر ملایان منجمد فکر لري او  

https://taand.net/?p=218352

غواړي چې افغانستان د هغوی په لنډ فکر سره نه یوازې د مېږي په  
 .مزله مخکې لاړ شي بلکې په ناخبرۍ کې هېواد شاته بیایي

 

میلادي    ۸۵۹د تاریخي اسنادو له مخې، د نړۍ لومړنی پوهنتون په  
کاله پخوا مسلمانانو په مراکش کې    ۱۱۶۳کال کې یعنې له اوس نه  

جوړ کړ چې د اسلام طلایي دوره کې یې ګڼ شمېر کدرونه او پوهان  
 .وروزل 

 

له هغه وروسته، تر ننه پورې د نړۍ په لسګونو اسلامي هېوادونو  
کې هېڅ هېواد هم د نجونو پر مخ د ښوونځیو او پوهنتونونو دروازې  

 .یوې ورځې لپاره هم نه دي بندې کړي حتی د 
 

کې    ۱۹۳۲په افغانستان کې کابل پوهنتون لومړنی پوهنتون و چې په  
نه   اوس  له  د    ۹۰یعنې  نادرشاه  محمد  اعلیحضرت  د  مخکې  کاله 

واکمنۍ پر وخت چې افغانستان له سقوي ورانکارۍ څخه وروسته د  
بیارغونې په لور حرکت پیل کړ، جوړ شو او تر اوسه یې په لسګونو  
زره نارینه او ښځینه کدرونه ټولنې ته وړاندې کړي، خو دا لا معلومه  

ونه به تر کله د نجونو پر مخ  نه ده چې دا او د افغانستان نور پوهنتون
 « تړلی پاتې شي. 

 

د طالبانو له بیا ځلي راتگ سره د چیز فهمه خلکو وړاندوینه دا وه  
چې د نجونو د زدکړو په برخه کې به نوي واکداران نه یوازې دا  
چې نرمش غوره نه کړي، بلکې ورځ تربلې به د ښځینوو، په تېره د  

د ښځینه زدکونکو مخه ډب شي.    ښوونځیو زدکونوکو او د پوهنتونونو
 همداسې هم وشول او دا پروسه نوره هم پرمخ بېول کېـږي. 

 

پر پوهنتون او او لوړو زدکړو باندې د نویو واکدارانو تمسخر هلته  
پیل شو چې یو عادي د علمي صلاحیت نه لرونکی انسان یې د یو  

ټاکه  باتجربه  او لوړو زکړو خاند پوهاند پرځای، د پوهنتون ریسٔ و
 او پوهاند ډوکتور بابري یې د د هغه سلامي ته ودراوه: 

 او ورسره عکس العملونه دي:  خبر دا یې د تقرر
 

ښاغلی غیرت دوه ورځې وړاندې د کابل پوهنتون سرپرست رئیس  »
 وټاکل شو 

 

د کابل پوهنتون نوي سرپرست رئیس محمد اشرف غیرت بي بي سي  
دی اوسمهال پر خواله رسنیو هېڅ کومه پاڼه نه لري او ده    ته وویل، 

 دي.  منسوب ټویټونه او څرګندونې ټول جعلي ته 
 

د ده پخوانۍ فېسبوک پاڼه تړل شوې او یوازې تېرو    نوموړی وایي، 
 څو ورځو کې یې په نامه لږ تر لږ لس جعلي پانې جوړې شوې دي. 

 

ښاغلي غیرت همدا راز وویل، هغه ټویټ هم ده پورې اړه نه لري  
 ده. چې پکې د خبریالانو د وژنې سپارښتنه شوې 

 

غیرت بي بي سي ته وویل: "پخوا زه یو غیر رسمي کس او  ښاغلي 
ډېرو    د خپلې ایدیولوژۍ او نظام لپاره مې مبارزه کوله.   مبارز وم. 

https://www.bbc.com/pashto/afghanistan-58665563

  رسنیو پخوا طالب ته د ترهګر خطاب کاوه. خو اوس یې نظام بولي. 
هغه وخت ځینو ژورنالېستانو او خلکو په طالب پسې تبلیغات کول.  

مقابل   په  کول. خو  تبلیغات  هم  دستګاه  مبارزې  د  طالب  د  یې    کې 
مسؤلیتونه او کاري ساحه متفاوته    نن زموږ دنده،  شرایطو تغیر کړی. 

 دي".  شوې ده. تېر هېر شوي 
 

دا د ده صلاحیت نه دی چې    محمد اشرف غیرت همدا راز وایي، 
بلکې دا کار نظام او د ټولنې عیني شرایطو    نصاب کې بدلون راولي، 

 په کتلو سره ترسره کېږي.   ته
 

نوموړی وایي، په دې اړه یې کوم ټویټ نه دی کړی او نه یې هم  
 ..« کومې رسنۍ ته څه ویلي دي. 

 

د پوهنتون د ریاست او لوړو زدکړو وزارت د نورو علمي بستونو  
له پاره د غیر مسلکې خلکو ټاکلو په عکس العمل کې د پوهنتون د  

 وخت دا اعلامیه خپره کړه: استادانو اتحادیې هماغه 
 

 بسم الله الرحمن الرحیم »
 

 !د افغانستان پوهنتونونو د استادانو سرتاسري اتحادیې اعلامیه 
 

ا...)النساءَ ان اتَِإلِ ىَأ هْلِه  َاللّه َی أمُْرُكُمَْأ نَتؤُدُّواَْالأ م  َآیتَ(۵۸إنَِّ
 

 د عدل او انصاف خالق، لوی خدای )ج( په سپېڅلي نامه
 

او د حضرت محمد مصطفی صلی الله علیه و آله و سلم روح ته په  
  .درود ویلو سره

 

هم په اسلامي    څرنګه چي ټولو ته څرګنده ده، چي په ټوله نړۍ کي
هیوادونو او هم په غیر اسلامي هیوادونه کي په لوړه کچه د وزارتونو  

په پوستونو کي د حکومتولۍ او مدیریت لپاره د حاکم قدرت او نظام  
  د پالیسیو سره سم معمولاً سیاسي افراد او اشخاص ګمارل کیږي؛

 

زده لوړو  او  پوهنتونونو  بستونو،  اکاډمیکو  په  مؤسسو  کړو  خو 
)ریاستونه او معاونیتونه چي اکاډمیک بستونه دي( کي په کار پوه،  

کړي او  متخصص، تجربه لرونکي او مسلکي کسان چي لوړي زده
کړو ملکي قانون سره سم،  علمي رتبې لري، د هیوادونو د لوړو زده 

کي   پوهنتونونو  په  ترڅو  مقرریږي،  ډول  انتصابي  یا  انتخابي  په 
او اکاډمیک ډول او د وخت له غوښتنو سره    تحصیلي بهیر په علمي

سم وده او پرمختګ وکړي، خو له بده مرغه چي زموږ په هیواد کې  
 .دا چاره سرچپه روانه ده 

 

والي په  ا له چارواکو څخه غوښته کیږي چي د چارو ښه   - ا    -نو د ا
موخه او د پوهنتونونو حقوقي حیثیت په پام کي نیولو سره، چي د علم  

ړني او هیواد بچیانو د سالمي روزني ځای دئ، له هر  پوهي، څې  -
ډول سیاست، لوبو او سیاسي رژیمونو تړاو څخه پاک او لري دئ،  

په علمي معیارونو برابر او مناسب  -په علمي اکاډمیکو بستونو کي 
 .کسان تعیین او توظیف سي 

 

په پای کي د افغانستان د ټولو پوهنتونونو ښاغلو  استادانو ته خبر  
ا د یوې اوونۍ په ترڅ کي د )لوړو    -ا  - ل کیږي چي که د اورکو

خپلو  زده پر  کي  برخه  پوهنتونونو(  ولایتونو  او  مرکز  او  کړو 
کړي؛ نو د افغانستان پوهنتونونو  تصمیمونو او کړنو له سره غَوَر ونه 

  .د استادانو سرتاسري اتحادیې راتلونکي تصمیم ته دي په تمه وي
 !و من الله التوفیق

 

 « افغانستان پوهنتونونو د استادانو سرتاسري اتحادیه د
 

د استادانو د دې اعلامیې پر موادو او غوښتنو او نورو نیوکو باندې  
 چارواکو غوږ هم ونه گراووه. 

دا هم د نویو واکدارانو د لوړو زدکړو د لومړني سرپرست وزیر په  
، چې د دوه زره یوویشتم کال د اکتوبر پر  لیکنامه د یو افغان ځوان  

 خپور شوی دی: ( باندې په ټولنیزه میډیا کې  ۲۰۲۱/ ۱۰/ ۰۶شپـږمه ) 
 
 : د لوړو زدکړو سرپرست وزیر ته د کامران احمدزي لیک »
 

 !وزیر صیب سلامونه 
پوهېږم غږ به مې در ونه رسیږي؛ ځکه ته د یو داسې ملت په پوهونه  
بوخت یې، چې ستا پر منطق یې تېر شل کاله په جهالت کې تېر کړي؛  

 :خو بیا هم هغه د الفت صیب خبره 
 "چې ارام مې نه پریږدي یو پټ غلی احساس دی  "

ضمیر مې مجبور کړی یم، چې ځینې خبرې درته له هر ډول ویرې  
 .پرته وکړم 

منم په تېر نظام کې داسې سیمې وې، چې مکاتب یې شاړ/نیمه شاړ/  
او یا هم د جګړو سنګرونه ول؛ خو پر همدې سیمو ستاسې واکمني  

 .وه
یې   مکتبونه  چې  و،  کوونکي  زده  ځینې  کې  تېر  چې  درست  منم، 

کورنۍ   د  او  پلرونه  چې  و،  خلک  هغه  دا  خو  ویلای؛  ونشوی 
سرپرستان یې، یا له تاسې سره په جګړه کې ووژل شو او یا ستاسې  
په لیکو کې؛ نو د بې سرپرسته کورنۍ سرپرستۍ ورته په داسې عمر  

 !ورپاتې شوه، چې ان خدای پاک هم پرې حق نه درلود 
. سمه ده، چې تاسې په شل  زه به ستاسې پر منطق درسره خبره وکړم

کلن هلمندی    ۱۱هېوادونو ته ماتې ورکړه؛ خو ښایي    ۴۲کلونو کې  
هیوادونو ته    ۴۰صبغت الله دې هېر وي، چې په ریاضیاتو کې یې  

 .ماتې ورکړه 

https://www.facebook.com/whb.lkcp

ممکن د هراتۍ نجونو روباټونه دې هېر وي او همداسې په سلګونه  
له، چې دا هر  بېلګې شته، چې د روښانه افغانستان استازولي یې کو

 .څه تېر نظام کې د تعلیم لاسته راوړنې وې 
سلګونه   ته  هېوادونو  بهر  کال  هر  وزارت  زدکړو  لوړو  د  زمونږ 
محصلین لېږل او هر کال به په یو نه، یو هېواد کې افغان بچي ویاړ  
ګټلی و؛ هر کال به زمونږ جوپې جوپې افغانان له بهره ډکې منګولې  

 .مور وطن ته را ستنېدل 
ي تېر کلونه به تاته په هېواد کې د کفر اوج ښکاره کېده؛ خو دلته  ښای

زرګونه جوماتونه جوړ شول، مدرسې جوړې شوې، د قرانکریم لوی  
لوی تفسیرونه ولیکل شول؛ له دې ور هاخوا، د مکتب په دوران کې  
مو د اسلام ټول لومړني مسائل ولوستل، د پوهنتون په دوره کې مو  

صادي، سیاسي او اخلاقي نظامونه؛ قران پوهنه،  د اسلام، کورنی، اقت
نبوي سیرت.... ولوستل او بلاخره د عصري علومو ترڅنګ مو ښې  
ډېرې دینې زدکړې وکړې، چې همدا اوس هم اکثره ملایانو ته په  

 .دیني مسائلو کې د مناظرې چیلنج ورکوم 
ډېره  واکمني  بیا ځل  تالېبانو  د  افغانستان  پر  کوم؛  نه  ګیله  درنه    زه 
ناڅاپي او د توقع خلاف وه؛ شاید ته به هم همدومره ناڅاپي د خپلې  

 .تمې خلاف وزیر شوی یې؛ خو یوه هیله درنه ضرور لرم
 !لاړ شه او زمونږ د پوهنې او لوړو زدکړو نصاب وګوره

که مې منې؛ نو راځه له پېغورونو څه نه جوړیږي، معاصره نړۍ  
 .هغه څه غواړي، چې په تېر کې روان ول

واني کادرونه د سلګۍ باران په څېر وستایه، له فکرونو یې ګټه  پخ
واخله، وجودونه یې مه محوه کوه، مه پرېږده چې افغان ماسټر دې  
یو ځل بیا د پاکستانیو پر ډیران پراته کاغذونه د خرڅ لپاره راټول  
کړي، ترکیه کې دې مېږې وڅروي، ایران کې دې د غواګانو فارمونه  

 ....صفا کړي 

و زدکړو ته احترام وکړه، یو لوی مسؤلیت در سپارل شوی، د  د خلک
نړۍ درته پام دی، راشه له خپل دریځ واوړه، افغان محصل په غېږ  
کې کلک کړه، پوهنتون ته یې د تګ لپاره یو وار بیا وجوداً او ذهناً  
اماده کړه، افغان دوکتور ته قلم ورکړه، د تختې مخ ته یې ودروه او  

 تان پر لور ګړندي ګامونه واخله، تر څو؛د یو اباد افغانس 
 !چې دا کاڼي لالونه شي او دا بوټي لونګ شي 

 ګني بیا به؛ 
 یو باتور ملت غرقیږي 
 یو مظبوط وطن نړیږي 

 « وما علینا الالبلاغ
 

دې او دې ورته د نورو غږونو جگول نه یوازې گټه ونګړه، بلکې  
 نور هم دوام ورکړ. نویو واکدارانو خپلو نویو غیرعلمي پالیسیو ته  

 

په تفصیل   د نویو واکدارانو کړنې  په برخه کې که  د لوړو زدکړو 
به   دلته  له چوکاټه ووزي،  مقالې  یوې  د  به  خبره  کړو،  یادې  سره 
یوازې د ځینو هغو کړنو سرلیکونونه راواخلم چې د لوړوزدکړو په  

 برخه کې د دوی د جفاگانو ښکاره بېلگې بلل کېدای شي: 
 

   تاند: 
 

رتبې  » علمي  ته  ملایانو  ط  د  پلان،  تازه  وزیر  کړو  زده  لوړو  د 
 .« ورکوي

 

   : تاند 
 

 .« د کابل پوهنتون رییس: ښځینه استادانې دې پوهنتون ته نه راځي»
 

                            رادیو:ازادي 
 

https://taand.net/?p=198562
https://taand.net/?p=196600
https://pa.azadiradio.com/a/31565905.html?nocache=1&fbclid=IwAR39UeLRSsBjKxo8EbKxD7IQHrrOSXqY3OgRGhyHDKsxR8N9IDORlgmptZE

تړ» کبله  له  ستونزو  اقتصادي  د  پوهنتونونه  دولتي  پاته  طالبان:  لي 
 « .دي

 

   پښتو: بي بي سي 
 

له  » افغانستان  د  موندنې:  سي  بي  بي  کابو    ۳د    ۲۲۹پوهنتونونو 
 .« استادان له هېواده وتلي 

 

   تاند: 
 

مولانا حقاني د کابل پوهنتون استادانو ته له سپکاوي ډکه وینا کړې  »
 .«ده
 

  : پښتوبي بي سي 
 

»طالبانو ښځینه زدکوونکې په بېلا بېلو برخو کې له ماسټرۍ کولو  
 منع کړې دي.« 

 

    پښتو:  بي بي سي 
 

»د طالبانو لوړو زدکړو وزیر؛ په طالبانو کې "چې هر چا ډېر ماینونه  
 پټاو کړي وي، هغه ډېر ممتاز دی"« 

 

د نجونو پرمخ د لوړو زدکړو د مؤسسو دروازو تړل د ټولو ملي او  
نړیوالو قوانینو پر خلاف داسې عمل دی چې هېڅ توجه نه شي لرلای  

 و د دې عمل ترسره کونکو پر ډېرو اصولو پښه واړوله.  ا
 

ډولونو   بېلابېلو  په  خلکو  ډېر  کې  مقابل  په  عمل  دې  د  طالبانو  د 
او   غبرگونونه وښودل، دلته به د څو تنو فرهنگیانو عکس العملونه 

 پیامونه راواخلم: 
 

    محبوب: محبوب شاه 
 

https://www.bbc.com/pashto/afghanistan-60232029
https://taand.net/?p=206275
https://www.bbc.com/pashto/afghanistan-63349363
https://www.bbc.com/pashto/articles/cz40n085742o
https://www.facebook.com/photo/?fbid=2350392968454102&set=a.228789567281130

قطر،   ایران،  ترکیه،  سعودي،  هېوادونه  اسلامي  ټول  نړۍ  »د 
مالیزیا… او حتا د ت|لبانو معنوي پلار پاکستان هم پر جونو د تعلیم  

نه تړي مګر زموږ والو بیا نوی اسلام کشف کړی پر جونو    دروازې
 .یې د ښوونځیو او اوس د پوهنتون دروازې هم وتړلې 

 

هم   نه  او  دی  افغانیت  نه  تړل  دروازو  د  رڼا  د  لوڼو  پر  وطن  د 
  اسلامیت!؟ 

 په ما صرفه دې د هر ظلم هغه ګران نه کوي 
 خو چې سبا په ټیټو سترګو بیا ارمان نه کوي« 

 
 : ویسا مطیع الله 

 
د نجونو ښوونځي ، پوهنتونه بندول یوازي همدي نتیجي ته رسوي  »

چې د پردیو محتاج ، خپل ولس خفه کول، دخپل ولس نه د زده کړو  
س په تارکیوکې ساتل ، نور  اسلامي ، انساني حق اخیستل ، خپل ول 

نسو   بیا  جبران  پریکړو  دداسي  به  راتلونکي  او  نلری  نتیجه  هیڅ 
 . ورکولی 

   «لطفا ښوونځي او پوهنتونونه مه بندوئ 
 

 :                         : قانع عصمت 
 

  »شیر مست حوالدار دملا میرزا اخند دزیارت منجاور وو 
  په خرپ چرسي ، بنګي نیشه یى او ډانګه یى  وو 

یې لمونځ کاوه نه یې روژه نیوله نه یې کلیمه ویله او نه ددین په  نه  
 ټکي خبر وو خو اته ګزه دسپین ململ لنګوټه به یې تړله

  دهرې جمعي په شپه به یېً په زیارت کې دبنګ اب میله کوله
  یوه ورځ یې بې توله نشه کړي وه

مې   خبره  مخلوقه  ویل  ودرید  خواته  دمحراب  او  راغى  ته  جومات 
  ورئوا

https://www.facebook.com/matiullah.wesa
https://www.facebook.com/photo?fbid=1843457069349296&set=a.101893323505688

  لمونځ مه کوئ روژه مه نیسئ
ذکات مکات هم مه ورکوئ  کلیمه مې هم دربښلي ده ما ماښام  پیران  
مو   ګناهونه  ټول  چې  وخورئ  بنګاوه  یې  ویل  ولید  خوب  په  پیر 

  ومینځي 
  وطنوالو 

  افغانستان دڅلور و پنځو  منجاورانو په لاس ورغلى دى
  څاه ته ور غورځوي ددین په نامه یې دنیشي په حالت کې دبیدینۍ 

  درڼا پرځاى یې دتاریکي قهقرا ته ورلړه کوي 
ملت مړ دى او وطن هدیره ده منجاورانو پر ټولو دیني اوامرو بندیز  

 لګولى دى 
 وخ وخ 

هم یهودو ته هم نصاراوو ته هم هندوانو ته او هم بت پرستانو ته ټیټې  
  سترګي ګورو

 خدایه توبه مو قبوله کړي« 
 

 :                            باور عبدالوهاب  
 

 !»د جـنـازې اعـلان دې وشـو د مـلا نــه یاره
 !تـا دې خدای و بښي شـهـیـد افغانستانه یاره

 

 !اقـراء  کـافـره شـوه او ډزه مسلمانـه یـاره 
 !د زنده ګۍ نـه یې ساه و ویسته ایمانه یاره 

 

 تـه بـه نـو کله اسرافیله دا شپېلـۍ پو کوې؟ 
 !ته به نو کله پر موږ ګړز وهې اسمانه یاره

 

 د یلدا ـپه ده ښه اوږده ښه کلک تصمیم و نیسه 
 !افغـانـه یاره نور دلتـه شپـې سـبا کـېدای نشـي 

 

 بـاوره! ټـول دې پېشَکي فـاتحـه واخـلـي خـپـلـه 

https://www.facebook.com/photo/?fbid=1646687362415997&set=a.139312829820132

 ښـار د ژونـدیـو شو بـتـر لـه قـبـرسـتـانـه یـاره!« 
 

د نجونو پر مخ د ښوونځیو او پوهنځیو د دروازو د تړلو عمل داسې مثال لري  
چې د دې عمل ترسره کونکو بیلچې اخیستې دي او د ځان د بربادۍ لپاره کندې  

 شکوي.
ټول  او  پېغلې  ـ  نجونې  تېره  په  افغانستان خلک، ځوانان؛  د  زه باوري یم چې 
ښځینه به له ټولو ستونزو سره ـ سره بریالۍ کېـږي او ځانونه به تر رڼا او انساني  

 ژوند پورې رسوي.

 
 
 
 
 
 

 

 شعارونه، نصیحتونه او د نجونو مکتبونه 
 

 زدکړو ستونزه( )په ښوونځیو او پوهنتونونو کې د نجونو د 
 
 

( مادې په  ۲۶د بشري حقونو د نړیوالې اعلامیې د شپـږویشتمې ) 
 لومړي بند کې داسې راغلي دي: 

»هر انسان د ښوونې او روزنې حق لري، ښوونه او روزنه، په  
او اجباري وي، د   باید وړیا  بنسټیزې زدکړې  او  لومړنۍ  بیا  تېره 

)امکانات( باید د ټولو پر  څانگـیـزې )حرفوي( ښوونې شونتیاوې  
مخ پرانستې وي، د پوهنتونونو او نورو لوړو زدکړو مؤسسو ور  
او وس په   پرانستی وي، چې د خپل استعداد  پرمخ  باید د هر چا 

 اندازه له هغو څخه گټه واخیستلی شي.« 
 

 

ملگري ملتونه لکه یو ناروغ او بېواکه سپـینږیری، د نړۍ په یو کونج  
خپل  او  دی  ناست  دوام  کې  تل  لکه  ته  نصیحتونو  او  شعاورونو  و 

ورکوي. اوس یې بیا داسې څه له مبارکې خولې راوتلي دي چې لکه  
تل به د یو شعار او نصیحت بڼه ولري او له زدکړو بې برخې کړای  
تاثیر   ډول  هېڅ  به  ژوند  تحصیلي  او  عادي  پر  نجونو  افغان  شوو 

 ونکړي. 
 

شلمه بي بي سي پښتو تر دې  ام کال د جنورۍ میاشتې پر    ۲۰۲۳د  
 سرلیک لاندې یو رپوټ خپور کړ: 

 

»د پوهنې نړیواله ورځ؛ ملګرو ملتونو له زدکړو منع کړای شویو  
 افغان نجونو او ښځو ته ځانګړې کړې« 

 

تر پاسني سرلیک لاندې یوازې د ملگرو ملتونو د »یونیسکو« ادارې  
د ځینو تېرو کړنو رپوت ته اشاره شوې ده او څو نصیت ډوله خبرې  
چې زدکړې د انسانانو حق دی؛ نور داسې برېکړنده څه نه شته پکې  
چې هغه ته د افغانان او د افغانستان له زدکړو بې برخې کړای شوې  

  داسې ترگه وگوري. د بي بي سي په رپوټ کې  نجونې د امید په س
 راغلي دي: 

 

https://www.bbc.com/pashto/articles/cyxw2rx6qy2o

»د ملګرو ملتونو علمي او کلتوري سازمان یونېسکو د پوهنې نړیواله  
هغو نجونو    لمانځل کېږي افغانستان کې  ۲۴ورځ چې د جنورۍ پر  

  .او ښځو ته ځانګړې کړې چې له زدکړو منع کړای شوې دي
 

دغه سازمان چې په تېرو شلو کالو کې په افغانستان کې د زده کړو  
له طالبانو غوښتنه کړې چې له قېد او شرط    په برخه کې ښکیل و،

لېري   بندیز  لګول شوی  زدکړو  لوړو  او  منځنیو  پر  نجونو  د  پرته 
  .کړي

 

تونو علمي او کلتوري سازمان یا یونېسکو ویلي زده کړې  د ملګرو مل
انسانانو حق، د خلکو خیر او عامه مسوولیت دی او دوی هڅې   د 
کوي چې نجونو او هلکانو ته نه یوازې په افغانستان بلکې د نړۍ په  

 .هر ځای کې د مساوي زدکړو حق ورکړل شي
 

بندیز پرېکړه    یونېسکو ویلي د افغان نجونو پر زدکړو د محدیتونو او 
د افغانستان د لویو لاسته راوړنو د نابودۍ لامل کي کېږي او له دې  
سره افغانستان په نړۍ کې یوازېنی هېواد دی چې نجونو ته د منځنیو  

 او لوړو زدکړو حق په کې نه ورکول کېږي. 
 

او   بللې  اړینې  او ښځو زدکړې  نجونو  لپاره د  د پرمختګ  یونسکو 
افغانستان او بل هر هېواد په داسې حال کې پرمختګ نه شي  وایي،  

له پوهنې او ټولنیز ژونده بې   نیمایه برخه یې  نفوس  کولای چې د 
 برخې کړای شي. 

 

تر یو میلیون ډېرې نجونې له زدکړو بې برخې دي؛ دوه نیم میلیونه  "
  "نورې لاس رسی نه ورته لري

ر شپږم پورته ټولګي  یاد سازمان وایي، له هغه مهال راهیسې چې ت
د نجونو پر مخ وتړل شول یو اعشاریه یو میلیون نجونې له زدکړو  

 . بې برخې شوي 

 GETTY IMAGES:  د عکس سرچینه 

 
همدا راز یې زیاته کړې، اتیا سلنه نجونې چې د ښوونځي پیلولو عمر  
ته رسېدلي او شمېر یې دوه اعشاریه پنځه میلیونه ته رسېږي زدکړو  

نژدي   او  لري  نه  لاسرسی  لومړنیو    ۳۰ته  هېڅکله  نجونې  سلنه 
 .ښوونځیو کې نه دي شاملې کړای شوې 

 

کال په ډسمبر کې د ښځو پر لوړو زدکړو    ۲۰۲۲سربیره پر دې د تېر  
د بندیز له امله سل زره نجونې او ښځې چې په شخصي او دولتي  

 .پوهنتونو کې یې زده کړې کولې، له پوهنې بې برخې شوې دي 
په   سازمان  کلتوري  او  علمي  ملتونو  ملګرو  د  چې  ده  یادونې  د 

 .افغانستان کې د زدکړو په برخه کې ښکېل پاتی شوی 
ملتونو د دغه بنسټ په وینا، په تېرو شلو کلونو کې یې په    د ملګرو

بریالیتوب سره د سواد زدکړې پروګرام عملي کړی چې له امله یې  
څه باندې شپږ سوه زره کسانو لیک لوست زده کړی. له دې ډلې یې  

  .شپته سلنه ښځې وې

یونېسکو افغانستان کې د طالبانو له واکمنېدو مخکې وخت ته هم په  
کال پورې لس میلیونه نجونو په    ۲۰۱۸نه تر    ۲۰۰۱ویلي، له    اشاره

افغانستان کې زدکړې کولې او په پوهنتونو کې د ښځینه محصلانو  
کال پورې سلو  ۲۰۲۱کال کې له پنځو زرو نه تر    ۲۰۰۱شمېر هم په  

 « زرو ته لوړ شوی و.
د دې رپوټ ډېری برخې هغه معلومات دی چې له زدکړو د افغان  
محرمو نجونو او د هغوی د مجبوره کورنیو پر ټپونو باندې د مالگې  
دوړوي، نه د ستونزو د اروارۍ لپاره لار ښیي او نه د دردونو د  
درملنې لپاره کومه دوایي. ملگري ملتونه باید حللارې وښیي او عمل  

 پرې وکړي.  
 

ساسي ډول فکر وشي او په افغانستان کې د اوسنیو ستونزو  که په ا
ریښو او دلایلو پسې وگرځو، ایا همدا ملگري ملتونه او نړیواله ټولنه  
نه پوهېدل چې د افغانستان په مسالٔه کې واکمن دیدخله ځواکونه قدرت  
او واک داسې چا ته سپاري چې هغوی هرڅه ته له تنگو او تورو  

»اسلامي شریعت« نوم پرې ږدي چې د ټولو    عینکو گوري او بیا د 
خلکو خولې بندي کړي، ملگرو ملتونو د نجونو د زدکړو مخالفو ډلو  
ته د واک د لېـږد په وخت کې ولې غږ نه کاوه، چې اوس په شعاري  

مه(  افغان نجونو او ښځو    ۲۴ډول د پوهنې نړیواله ورځ )د جنورۍ  
 ته ځانګړې کوي.  

ورښکاره کړې، څو څیـږ سرلیکونه به د  هره ورځ چې میډیا ته سر  
رپوټونو په ډول خپاره شوي وي چې پر افغان نجونو او ښځو باندې  

 داسې بندیزونه ولگېدل، داسې یې مخنیوی وشو او... 
 

 دا یې څو بېلگې دي: 
 

   تاند: 
 

 »ملګري ملتونه: پر ښځو بندیزونه افغانستان بې ثباتۍ ته کاږي« 
 

https://taand.net/?p=218687

   پښتو:  بي بي سي 
 

»پوهنتونو کې د نجونو پر زدکړو بندیز ته غبرګونونه؛ بشري حقونه  
 وایي "د شرم وړ" پرېکړه ده«

 

 تاند: 
 

»د میرویس نیکه پوهنتون ښځینه محصلانو بل څه له لاسه نه کېدل،  
 نو په چیغو چیغو یې وژړل«

 

   پښتو:  بي بي سي 
 

»له پوهنتونه را ګرځول شوې محصلانې؛ "ټول پوهنتون د نجونو  
 ژړا په سر اخیستی و« 

 

   پښتو: بي بي سي 
 

ورځې؛ "هره شېبه مې شمېرلې او    ۴۰۰»د نجونو د تړلو ښوونځیو 
 ورته ژړلې مې دي« 

 

   پښتو: بي بي سي 
 

لپاره کورونو کې  » کابل ښاروالۍ: ښځینه کارکوونکې دې د اوس 
 « پاتې شي

 

    تاند: 
 

 « د کابل پوهنتون رییس: ښځینه استادانې دې پوهنتون ته نه راځي»
 

    فارسي:بي بي سي 
 

گزارش آژانس زنان سازمان ملل: نگران نقض صریح حقوق زنان  »
 « و دختران افغان زیر سلطه طالبان هستیم

https://www.bbc.com/pashto/64050433
https://taand.net/?p=218402
https://www.bbc.com/pashto/64030370
https://www.bbc.com/pashto/afghanistan-63276784
https://www.bbc.com/pashto/afghanistan-58616628
https://taand.com/main/?p=196600
https://www.bbc.com/persian/afghanistan-59578278

    پښتو: بي بي سي 
 

»طالبان: ښځې له شرعي محرم او عام خلک له عذر پرته بهرنیو  
 هېوادونو ته سفر نشي کولی«

 

    پښتو: بي بي سي 
 

 »افغان ښځې: له چا خپل حق وغواړو؟« 
 

ټوله نړۍ چیغې وهي چې نجونې او مېرمنې له زدکړو او کار نه  
محرومول، غیرقانوني او غیر انساني عملونه دي، خو یو تن نه لیکي  
چې: وخلکو کله چې په افغانستان کې واک له یوې غیر قانوي او  
وژونکې ډلې څځه، بلې غیر قانوي او وژونکې ډلې ته سپارل کېده،  

په لوی لاس داسې چا ته واک ورکړ    تاسو ولې غلي وئ؟ ولې مو
چې اوس نه یوازې د افغانستان خلک، بلکې خپله هغه انډیولان چې  
د واک جلب یې دوی ته په لاس کې ورکړی دي، ورسره په عذاب  

 هلته ملگري ملتونه او یونسکو چېرې وه؟ دي؛ 
 

د افغانانو خو چې څومره په توان کې وو او څه یې زده وو، هغه یې  
 هېڅ ځای یې ونه نیو او دا ثابته شوه چې:   وکړل، خو

 
 »نصیحت پـر غـافـلانـو اثـر نه کا
 د سړې وسپنې خوشې ټکول دی« 

 
او په دې ډول چاړه تر هډوکو پورې ورسېده، اوس به گورو چې  

 نړیواله ټولنه څه کوي.   
 
 
 

https://www.bbc.com/pashto/afghanistan-60547620
https://www.bbc.com/pashto/afghanistan-61404344


 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

138  

 
 
 
 
 
 
 
 
 
 
 
 
 
 
 
 
 

 د ښوونځي ورمې تړلی دی دا ډېره موده
 

 پر ځوړ وضعیت د نجونو د تعلیم مخ  
 

زموږ په هېواد کې د ښوونځیو تړل کومه نوې خبره نه ده. څو کاله  
د ننګرهار په جلال آباد ښار  ټوپکي ډلو گواښ کړی و چې  مخکې هم  

نه ځي. ما هماغه    او شاوخوا ولسوالیو ته  نجونې ښونځیو  کې دې 
د   دي« وخت  بربادول  نسل  نوي  او  وطن  د  تړل  ښونځیو    »د 

ترسرلیک لاندې یوه مقاله ولیکله او په میډیا کې مې خپره کړه. زه  
به دلته د هغې مقالې ځینې برخې د دې لپاره را اخلم چې پته ولگېـږي  
له ښوونځی او تعلیم سره ضدیت پخوانۍ ریښې لري، خو اوس دې  

د   پاڼې هم ورکړل شوې دي او زموږ  ته نورې څانگې او  ضدیت 
نیان او ځوانان یې له تعلیم نه بې برخې کړي  هېواد نیمایي برخه کوچ

دي. دا د هغې مقاله یوه برخه ده چې تر طالبانو پخوا د نجونو له  
 تعلیم سره د مخالفت یوه بېلگه کېدای شي: 

 

 د ښونځیو تړل،
 

 د وطن او نوي نسل بربادول دي 
 

 ښونځي بندول، 
 

 نوی نسل له سواد او زدکړو محرومول،
 

 پوهې ته نه ویل، علم، تمدن او 
 

 دا له ځان سره،
 

 له وطن سره، 
 

 له نوي نسل سره 
 

 او له ټول بشریت سره 
 

 ستره جفا ده، 
 

 ستر بشري جنایت دی. 
 

چې   دی  کړی  گواښ  ډلو  او  ټوپکي  ښار  آباد  په جلال  ننګرهار  د 
کې دې نجونې ښونځیو ته نه ځي، گواښ یې عملي    شاوخوا ولسوالیو

 شوی هم دی. 
 

دغه راز یوې بلې  وسله والې ډلې د پکتیا په دوو ولسوالیو کې دوه  
ښوونځي بند کړي دي. په څو وروستیو ورځو کې د  (  ۲۲ویشت ) 

ښونځیو د تړل کیدو په تړاو، د میډیا ځینې خواشینونکي سر لیکونه  
 په دې ډول دي: 

 

ــ د داعش له خبرداري وروسته په ننګرهار کې لسګونه ښوونځي  
 بي سي(   بي)تړل شوي 

 

د داعش له خبرداري وروسته په ننګرهار کې اکثره ښوونځي تړل  ــ  
 ( تاند ) شوي 

 

  ښوونځي بند کړي   ۲۲ولسوالیو کې    ۲وسله والو طالبانو د پکتیا په  ــ  
 ( تاند )
 

ها مدرسه دخترانه در شرق افغانستان  ــ به دنبال 'تهدید داعش' ده
 بي سي(  بي ) تعطیل شد 

 

کانې   چنگیز  د  ورسیدل،  ته  پای  څه  هر  اوس  کې  وطن  په  زموږ 
دا هم غواړي وتړي او د پوهې ډیوه    وشوې، پاتې یو ښوونځي و،

 داسې مړه کړي چې نښه یې پاتې نه شي. 
په عـذرونو هم نه کیږي چې د معارف پلویان ننواتې ورته وکړي،  

 جرگه ورولیږي او ورته ووایي چې:  
او   ماشومانو  د  وطن  دې  د  او  تړئ  مه  ښونځي  دی  پار  خدای  د 

لاره ده، دا د بربادۍ لاره  کوچنیانو د تعلیم مخه مه نیسئ، دا د تباهۍ  
 ده، د دې وطن بچیان د بربادۍ لارې باندې مه روانوئ او... 

 نو باید ورته و ویل شي: 
وروره نظامي یې، نظامي کارونه دې کوه، له مکتب او مکتبي سره  

 څه کار لرې، ولې د رڼا کړکۍ د هېواد د نوي نسل پر مخ تړې؟ 
همدا نن مې د افغانستان د نوي نسل د روزلو د یو خواخوږي په پاڼه  

 له نظره تیر شو:  پوست کې دا  
 د خپل دوښمن ماهیت وپېژنئ، »

http://www.bbc.com/pashto/afghanistan-44372301
http://www.taand.com/archives/109034
http://www.taand.com/archives/109019

او  ستاسو  ډېر،  پوهې    ترهرڅه  له  بچیانو  د  شعوره  ستاسو  لوړ  او 
 .«  ډاریږي

د همدې ټوپکي واک په دوره کې، د یوې لویې ټوپکي ډلې مشر د  
 خپلو همفکره ملگرو په یوه مهمه غونډه کې هغوی ته وویل: 

هوښیار شئ، دا د نوې تکنالوژۍ نسل، دا فیسبوکیان مو را چپه کوي  
 او...« 

و نوې  ټوپکیان په ټول کې د نوي نسل له باسواده کیدو، هوښیاریدو ا
تکنالوژۍ ته رسیدو نه زښته ډیر ډار لري او پر دې ښه پوهیږي چې  
که نوی نسل باسواده شي، او نوې تکنالوژي په لاس ورشي له هر  
څه خبریږي، په هر څه پوهیږي هلته ده چې بیا د ټوپکیانو او زړو  

 پالو ببولالو ته غوږ نه نیسي او... 
د  ټوپکیان او جگړه غوښتونکي گڼې څیرې او   ډلې لري، خو ټول 

بیرغونو   بیلو  تر  دی، خو  یو  یې  پلان  دي.  دوه مخونه  یوې سکې 
 لاندې ورانی کوي. 

یوه په ننگرهار کې ښوونځي وتړل، بل یې په پکتیا کې مکتبونه بند  
 کړل. دوی د رڼا په ځای تیاره غواړي. 

اوسني ټوپکیان چې دا کار کوي، د دې کار تومنه او تجربه یې له  
ل نه را اخیستې ده. همدا اوس چې کومې ټوپکي ډلې د  خپل تیر نس

جهاد او مقاومت په نامه په واک کې شریک دي او د جهاد او مقاومت  
په نامه یې دولتي څوکۍ په اختیار کې دي او خپل غنیمت یې گڼي؛  
دوی اوږده موده کله چې د پخوانیو دولتونو په مسلح اپوزیشن کې  

دول، د ښونکو او زده کونکو  وو، همدا مکتب سوزول، ښونځي بن
وژل او الوزول یې د ثواب او جهاد تر سرلیک لاندې په ویاړ سره  
کول؛ اوس چې طالب او داعش د دوی دریم او څلورم نسل شمیرل  

 کیږي، خود به دا کار د نیکونو د رسم په نامه په ویاړ سره کوي.  
خطرناکه  او  جفا  ستره  ټولو  تر  سره  کوچنیانو  او  ماشومانو    له 
تاوتریخوالی د ښونځیو تړل دي، د ښونځیو الوزول دي او کوچنیان  

ښونځیو ته نه پریښودل دي او دا کار مسلح گروپونه ښه په مزه تر  
سره کوي؛ دوی پر دولت د سیاسي نظامي فشار راوړولو له پاره دا  
کار کوي، خو زموږ د هیواد څو نسله یې را برباد کړل. دوی که له  

ثواب د گټلو په نامه ترسره کوي، نو له بلې خوا د  یوې خوا دا کار د  
امتیازونو د ترلاسه کولو له پاره هم دا کار ترسره کوي؛ خو په مقابل  

 لوري کې خلک او ټولنه په دوامداره توگه عذابونه زغمي. 
 

علم، تمدن    نوی نسل له سواد او زدکړو محرومول،  ښونځي بندول،
  له نوي نسل سره   له وطن سره،  دا له ځان سره،  او پوهې ته نه ویل،

 ستر بشري جنایت دی.  ستره جفا ده او له ټول بشریت سره
    
 
 
 
 

 د نجونو د تعلیم مخنیوي 
 

 تاریخي مسؤلیت چا ته ورله غاړې دی؟ 
 

 )په ښوونځیو او پوهنتونونو کې د نجونو د زدکړو ستونزه( 
 

 خپل کور کې ډیوې وژني ه پ ، خپلهه چي پ 
 ــې قـداسه د ـــوبــای تــه  ه ـلـافـغـه تـوم لــ

 )؟( 

 دغه ته په مکتب کې څه غواړې چې ورپسې شله یې ونجلۍ! 

 

او   توره  یوه  تاریخ  د  افغانستان  د  مخالفت،  سره  تعلیم  له  نجونو  د 
شرمونکې پاڼه جوړوي. د نجونو په تعلیم کې ستونزې، په داسې یو  

تېرېـږي، هغومره  نا ناسور زخم اوښتی دی چې څومره وخت پرې  
 پـړسېـږي او د رغېدو امید ورنه غوڅېـږي. 

 

د نجونو پر تعلیم او د ښځو پر کار باندې بندیز او بیا تر نن پورې پر  
 دې ناسمو پرېکړو ټینگار، طالبان انزوا او بربادۍ ته نږدې کوي.  

 

د طالبانو په دویم سلطنت کې چې دوی کوم دریځ د نجونو او ښځو  
ره کړی دی، له ټولو ملي، نړیوالو او اسلامي اصولو  په مقابل کې غو

او موازینو سره په ضدیت کې دی. دوی نه د کورنیو متخصصینو،  
د   یې  نه  واورېده،  خبره  پوهانو  لرونکو  افکارو  اسلامي  ملي  د  نه 
پیغمبر   ستر  د  اسلام  د  یې  نه  او  وکتل  ته  استدلال  علمي  نړیوالو 

پیل   له  احترام وکړ؛ دوی  ته  د چا  لارښونو  یوازې  نه  اوسه  تر  نه 
وانورېده، بلکې پر خپل ناسم دریځ او غیر علمي استدلال باندي یې  

 ټینگار وکړ او اوس هم ټینگ پرې ولاړ دي. 
 

څه موده پخوا د طالبانو د کابینې د پوهنې وزیر ترکیې ته په سفر  
تللی و او د ترکیې یو لوی مفکر مخامخ په افغانستان کې د نجونو د  

ا  و د ښځو د کار په باب ډېرې علمي او منطقي خبرې ورته  تعلیم 
کې په دې باب   رپوټ کړې وې. د بي بي سي پښتو ویبپاڼې په یوه  

 داسې راغلي دي:   
 

مسلمانو هېوادونو د عالمانو د    عالم چې د   »د ترکیې یو وتلی دیني 
په یوه کتنه کې د طالبانو پوهنې وزیر   مشرتابه کمېټې غړی هم دی،

 ".چې له ښوونځیو د نجونو را ګرځول د "منلو نه دي  ته وایي 
 

د طالبانو د پوهنې وزیر حبیب الله اغا چې د طالبانو مشر هبت الله  
ې ترکیې ته په  اخوندزاده ته نژدې کس بلل کېږي، څو ورځې وړاند 

 .سفر تللی و
 

له    غورماز  محمد  ډاکتر  غړي  ترکي  ټولنې  د  عالمانو  مسلمانو  د 
نوموړي سره کتنه کې ټینګار کړی چې د یوه دیني عالم په توګه د  
طالبانو د حکومت له خوا ښوونځي او پوهنتونونو کې له زدکړو د  

 .نجونو منع کول نه شي منلی
 

نې وزیر ته چې د یوه میز شاوخوا  ډاکټر غورماز د طالبانو د پوه 
   ناست دي، وایي:

 

ښاغلی وزیر ښایي تاسې ووایئ چې دا زموږ کورنۍ مسله ده او  " 
هېڅوک حق نه لري په اړه یې خبرې وکړي، خو دا د ټولو مسلمانانو  
مسله ده او په دې اړه پوښتنه کوي، آن زما لور له ما پوښتنه کوي  

نع کړل شوې دي. زه باید هغې ته  چې افغان نجونې ولې له زدکړې م

https://www.bbc.com/pashto/articles/cd13kgn0521o

ځواب ووایم. امنیت او د بنسټونو نشتوالی عذر نه دی. فکر کېده چې  
دا دی یو کال   بندې وي، خو  به نجونې له زدکړې  یو دوه میاشتې 

 ".وشو 
 

دغه ترکی عالم د افغانستان پلاوي ته خبرو کې د امام غزالي هغه  
واړه داسې دي او نقلي  وینا وړاندې کوي چې وایي "عقلي علوم لکه خ 

 ."علوم او زدکړې لکه درمل داسې دي
 

  ورځې کېږي چې د طالبانو حکومت له شپږم ټولګي   ۴۸۰اوس نژدې  
 .پورته نجونې له ښوونځیو را ګرځولې دي 

 

د مسلمانانو عالمانو دې غړي چې په نبوي احادیثو یې تر دوکتورا  
او   د زدکړو  لومړیو کې  په  اسلام  د  د  زدکړې کړي،  اړه  په  تعلیم 

 .طالبانو وزیر ته د ځینو تاریخي پېښو یادونه کړې
 

ښاغلی غورماز وایي، "د اسلام پیغمبر چې مدینې منورې ته ولاړ  
هلته مدینه منوره یې پر یوه پرانیستي پوهنتون واړوله، چې سړو او  

 ."ښځو دواړو پکې تعلیم کاوه 
 

چې مسلمانان    – نو  لکه دا چې د اسلام پیغمبر د بدر له لوستو اسیرا
وو   نه  زدکړې    -هم  ته  اولادونو  مسلمانانو  د  مرسته وغوښته چې 

 .ورکړي 
 

د مسلمانو عالمانو د نړیوالې ټولنې پر ټوېټر پاڼه    دغه وېډیویي کلیپ 
وروسته له هغه خپور شوی چې د طالبانو مشر د دوی له پلاوی سره  

 .له کتنې د اوس لپاره "بښنه" غوښتې 
 

عالم پر یوټیوب هم پر دیني مسایلو بحثونه کوي او    د ترکیې دغه 
 پخوا د ترکیې په دیني چارو کې مهم چاروکی هم تېر شوی دی...« 

د طالبانوله    د یوناما مرستیال مارکس پوتزلپه افغانستان کې  دغه راز  
لوړو پوړو چارواکو سره د دې لپاره جدي خبرې وکړې چې طالبان  
د نجونو د تعلیم او د ښځو د کار پر بندیز باندې له سره غور وکړي  
او د افغانستان د خلکو د ژوند د لا خرابولو په مخنیوي کې مرسته  

 وکړي. 
 

یوازې پر  غونډه  (  ۲۰۲۳/ ۰۱/ ۱۱ننۍ ) د اسلامي همکاریو سازمان
د طالبانو لخوا د نجونو پر زدکړو او په نادولتي  دې راڅرخېده چې: »

«  ادارو کې د ښځو پر کار بندیز او په افغانستان کې د بشري وضعیت 
 کې:  رپوټ موضوع به څنگه شي. نور حال د بي بي سي په دې 

 

»د اسلامي همکاریو سازمان یو ځل بیا د طالبانو له حکومته غوښتي  
چې د ښځو پر زدکړو او کار بندیزونو په اړه پر خپلې پرېکړې بیا  

 .کتنه وکړي 
 

ازمان مشر حسین ابراهیم طه د دغه سازمان د  د اسلامي همکاریو س
مشرانو په نننۍ ځانګړې غونډه کې ټینګار وکړ چې د اسلامي فقهې  
ته   افغانستان  دویم پلاوی  د علماو  په همغږۍ  اکاډمۍ سره  نړیوالې 
د   څخه  کار  او  زدکړو  له  سره  چارواکو  له  طالبانو  د  چې  استوي 

اساسي حقونو خبرې  مخنیوي او ټولنیز عدالت په ګډون د ښځو پر  
 .وکړي 

 

دا هغه څه چې د دغه سازمان د مشر په خبره د اسلامي نړۍ لپاره  
 .ستر لومړیتوب دی

 

د اسلامي همکاریو سازمان ناسته نن )چارشنبې( د سعودي په جده  
یاد سازمان په مرکزي دفتر کې د طالبانو لخوا د نجونو پر   د  کې 

کار بندیز او په افغانستان  زدکړو او په نادولتي ادارو کې د ښځو پر  
 .کې د بشري وضعیت په اړه جوړه شوې وه 

 

https://www.bbc.com/pashto/afghanistan-64240334

د   کې  افغانستان  په  "موږ  وایي،  مشر  سازمان  همکاریو  اسلامي  د 
وروستیو ناخوالو ډکې پېښې له ژورې اندېښنې سره څارو. د خپل  
پیغام استولی   ځانګړي استازي په لاس مو طالب چارواکو ته خپل 

کې د نجونو د ښوونځیو پرانیستلو په اړه  چې پکې د اسلام په رڼا  
 ".خپلو تېرو ژمنو پوره کولو باندې ټینګار شوی دی 

 

ښاغلی ابراهیم طه زیاتوي چې د دې مسئلې حل کول به د طالبانو د  
رغنده   لا  د  ترمنځ  هېوادونو  غړو  سازمان  د  دوی  د  او  حکومت 

 .همکارۍ او نړۍ سره د اړیکو پراخولو دروازې پرانیزي
 

مي همکاریو سازمان مشر په افغانستان کې د طالبانو لخوا په  د اسلا
دولتي او نادولتي موسسو کې د ښځو پر کار د بندیز په اړه ویلي، دا  
به د بشري مرستو بهیر اغېزمن کړي او له امله به یې افغانانو ته  

 .سخت زیان واوړي 
 

اسلامي   د  په غبرګون کې  پرېکړې  د  د طالبانو  ابراهیم طه  حسین 
مکاریو سازمان د غړو هېوادونو، د اسلامي فقهې نړیوالې اکاډمۍ،  ه

عالمانو   لویو  د  د سعودي  او  الازهر  د  سازمان،  پراختیا  د  د ښځو 
خپروشویو   د  لخوا  بنسټونو  نورو  او  ټولنې  نړۍ  اسلامي  د  ټولنې، 
اعلامیو ستاینه وکړه چې د ده په وینا د ښځو د زدکړو او ټولنیز ژوند  

 تو په اړه د اسلامي شریعت پر دریځ ټینګار کوي...« کې د برخه اخیس
 

اوس به ولیدل شي چې د اسلامي همکاریو د سازمان غږونه او چیغې  
د د طالبانو پر ککرو او ماغزو کې څه بدلون راولي او که به لکه  

 پخوا د دبرې په څېر کلک او جامد پاتې شي.  
 

زه فکرکوم چې دا خبرې پر طالب چارواکو باندې داسې بې تاثیره  
ه پرېکړنده ډول د طالبانو  وې او دي، لکه غوږنه چې نه لري. باید پ

مسؤلینو ته وویل شي چې پر نجونو او د پوهنتون پر ښځینه محصلینو  
باندې د بندیز پرېکړه بېرنه واخلي. د ملگرو ملتونو سرمنشي انتونیو  

گوتریش ویلي دي چې: »طالبان دې پر نجونو او ښځو د زدکړې د  
ر  تازه  یوه  په  سي  بي  بي  د  واخلي«  بېرته  پرېکړه  پوټ  بندیز 

 راوړل شوي دي:  داسې کې ( ۲۰۲۳/ ۰۱/ ۲۴)
 

»... نتونیو ګوتېرېش پر ټوېټر لیکلي: "اوس هغه وخت رارسېدلی  
زدکړه  ټول هغه تبعیضي قوانین او کړنې باید پای ته ورسول شي چې  

 ."کې په لاسرسي کې خنډ ګرځي
 

ښاغلي ګوتېرېش طالبانو ته په خطاب کې لیکلي "زه پر طالبانو غږ  
لوړو   او  ثانوي  لپاره  ښځو  او  نجونو  د  کې  افغانستان  په  چې  کوم 
بېرته   بندیز  فاحش  او  ظالمانه  خپل  اړه  په  لاسرسي  د  ته  زدکړو 

 ."واخلي
 

داسې  څرګندونې  دا  سرمنشي  ملتونو  ملګرو  د    د  چې  کړې  مهال 
 .مه، د پوهنې پر نړیواله ورځ کړي۲۴جنورۍ  

 .د ټولنو د بنسټ ډبره ده هغه لیکلي، زدکړه یو بنسټیز انساني حق او

په داسې حال کې چې موږ د زدکړې ورځ لمانځو، هېوادونه هڅوو  "
چې د جامع تعلیم چاپېریال کې پانګونه وکړي ، په دې سره به ټول  

 ."زدکوونکي/زدکوونکې خپل بشپړ ظرفیت ترلاسه کړي 
  ۲۰۰۱بله خوا، د ملګرو ملتونو کلتوري بنسټ "یونیسکو" ویلي، په 

  کال د افغانستان لومړنیو ښوونځیو کې د نجونو شمېر تقریباً صفر و، 
وړ   پام  کې  کچه  نوملیکنې  د  کې  برخو  ټولو  په  وروسته  هغه  له 

نجونو )د زدکړو حق( په خطر    پرمختګ وشو، خو نن په هېواد کې د 
 کې دی...« 

داسې ښکاري چې طالبان د نجونو د تعلیم او د ښځو د کار او د ژوند کولو  
د طریقې په باب نه د اسلام د ستر پیغمبر محمد رسوالله لارښونو او عمل  
ته پام کوي، نه د خپلو با تجربه زړه سواندو هېوادوالو پوهانو مشورو ته 

نه او  ورکوي  او    ارزښت  تجربې  پوهه  متخصصینو  مسلمو  غیر  د  هم 
مرستې په پام کې نیسي؛ د طالبانو د دې چلن او پر خپله ناسمه لاره او 

https://www.bbc.com/pashto/articles/crgqv8grpxlo

طریقه باندې ټینگار هسې د خپلو هېوادوالو زورول ـ په ناپوهۍ کې ساتل  
او   افغانانو دوښمنانو  او  افغانستان  د  او  بربادول  امارتې رژیم  او د خپل 

و ته د بیا راتگ او واک ته د رسېدو زمینه برابرول دی.  لوټوونکو ټوپیکیان
دا په یاد ولرئ چې که طالبان د حکومتولۍ او له خلکو سره چلن بدل نه 
کړي، ډېر ژر به بیا هماغه ټوپکي لیوان د دوی پر ځای رانازل کړای  

 شي او تاریخي مسؤلیت به یې همدې طالبانو ته ورله غاړې وي.

 
 
 
 

 ښوونځي پرانستل شي نو...که تړلي 
 
 

 ــ مالیم صیب چای مې پریښود،
 

 ــ مو نه پوډرو کوتی واوښتو،
 

 ــ بوم )بام( نه مې ټوپونه اچول،
 

 ــ وریژې رانه تالې )تویې( شوې. 
 

 )ښوونځي ته د راغلو زدکوونکو د زړه حال( 

که په افغانستان کې د نجونو د تعلیم د مخنیوي لپاره هر ډول پلمې او  
پروپاگند وشي، بیا هم خلک د خپلو اولادونو د تعلیم پلوي دي، غواړي  
چې د ښوونځیوو او پوهنځیو دروازې یې پرمخ پرانستې وي او خلک  
له هر ډول امکاناتو نه په استفادې سره هڅه کوي چې اولادونه یې  

 نه بې برخې پاتې نه شي. له تعلیم 
 

هغه هېوادوال چې اقتصادې توان لري، خپل بچیان یې لرې یا نږدې  
هېوادونو ته د زدکړو لپاره لېـږلي دي او یا یې هڅه کړې ده چې د  
گاونډیو هېوادونو له ډېرو تنگو شرایطو سره ـ سره هلته داسې زمینه  

 ل شي. برابره کړې چې اولادونه یې د ښوونځي دایرې ته ورشام
 

دغه راز زموږ هېوادوال د ځینو بهرنیو هېوادونه وعده کړو امکاناتو  
مثلاً    دي  لار  پر  سترگې  هم  او  افغانستانه    لهجرمني  ته  سیمې  د 

لپاره د زدکړو  افغان ښځو  (  ۵۰۰۰د پنځه زره )  ګاونډیو هېوادونو کې  
  داسې زمینه برابروي. د ازادي رادیو په یوه رپوټ کې په دې باب  

 راغلي دي: 
 

https://pa.azadiradio.com/a/32218832.html

د جرمني د اقتصاد او پراختیا وزارت غواړي چې د سکالرشیپونو  »
اف  د  په ګاونډیو هېوادونو کې  په مرسته د سیمې او  زره    ۵غانستان 

 .افغانانو ته د زده کړو زمینه برابره کړي
 

د افغان ځوانانو لپاره د سکالرشیپونو د اعلان په دوام دا ځل جرمني  
اعلان کړی چې د هغو زرګونو افغان ښځو او نجونو لپاره به د زده  

ه کړو  کړو زمینه برابره کړي چې د طالبانو د حکومت له خوا له زد 
 .بې برخې شوې دي 

 

اقدام هرکلى   دې  له  د جرمني حکومت  یو شمېر ښځینه محصلانې 
کوي، خو وایي چې طالبانو د ښځو او نجونو پر مخ ټولې لارې تړلې  

 .او د دوى لپاره له دا ډول بورسونو ګټه اخیستل ګران دي
 

له دغو محصلانو څخه یو یې، چې نه غواړي د امنیتي ستونزو له  
یې واخیستل شي ازادي راډیو ته وویل: "له بده مرغه چې د    امله نوم

طالبانو له واکمنۍ څخه وروسته په هېواد کې د نجونو د زده کړو  
ساحه محدوده شوې ده، د محرم محدویت شته، موږ که چېرې ځو له  
ځان سره باید محرم کس ولرو. زما په فکر د افغان نجونو له پاره دا  

 ".ره نه دهډول بورسیې مناسبه حل لا 
 

دا وایي چې د افغان نجونو لپاره د زده کړې شرایط ورځ په ورځ  
 سختېږي. 

 

په ورته وخت کې د پوهنتون یو استاد خوشحال اصفي په دې باور  
دی چې که د افغان نجونو د زده کړو لپاره څه کېږي، باید په افغانستان  

 .کې دننه وشي 
 

باید پر  اصفي د جرمني د حکومت دا کړنه   ستایي، خو وایي نړۍ 
 .طالبانو فشار راوړي چې د نجونو لپاره د زده کړو دروازې پرانېزي

هغه زیاتوي: "دا به ښه وی چې نړیواله ټولنه په افغانستان کې پر  
او   ښوونځي  دننه  کې  افغانستان  په  چې  راوړي  فشار  ډلې  واکمنې 

لان کړل دا  پوهنتونونه پرانېزي. هغه څه چې جرمني تېره اوونۍ اع
کار ناشوني ښکاري، په افغانستان کې د ښځو او نجونو پر وړاندې  
یوې   د  په ځانګړې ډول  افغانستانه وتل،  له  پراته دي،  ډېر خنډونه 
نجلۍ او ښځې لپاره په دې حالت کې چې حاکمه ډله دوی بې محرمه  
سفر ته نه پرېږدي سخت کار دی، دوی ته به څنګه اجازه ورکړي  

 ".ا بنګله دېش ته د زده کړو لپاره ولاړې شيچې پاکستان ی 
د جرمني د اقتصاد او پراختیا وزارت ویلي چې په پاکستان، بنګله  

افغان مېرمنو ته د سکالرشیپونو په    ۵۰۰۰دېش او قرغزستان کې به  
 .ورکولو سره د زده کړو زمینه برابره کړي

 

پر   چې  شي  پیل  لپاره  نجونو  هغو  د  پروګرام  دا  چې  شوې  ټاکل 
او   دېش، قرغزستان  بنګله  تر واکمنېدو ورسته  د طالبانو  افغانستان 

 .پاکستان ته تللې دي 
 

د جرمني د اکاډمیکې تبادلې سرویس چې د دې پروګرام اسانتیاوې  
برابروي، ویلي چې د دې پروګرام هدف هغه ښځې او نجونې دي  
افغانستان کې له زده کړو   په  په ډسمبر میاشت کې  تېر کال  د  چې 

 .مې شوې وېمحرو
 

میلیونه یورو ده چې د جرمني د   ۷د دغه پروګرام بودیجه څه باندې  
 .اقتصاد او پراختیا وزارت له خوا ورکول کېږي

 

د جرمني د اقتصادي همکاریو او پراختیا وزیرې سوینیا شولزه ویلي،  
د طالبانو پالیسي نه یوازې د ښځو په وړاندې سپکاوی دی، بلکې د  

 .ګ لپاره هم زهرجنه دهافغانستان د پرمخت

هغې په خپله ټویټر پاڼه لیکلي چې له لوستو ښځو پرته له لوږې او  
بېوزلۍ څخه د خلاصون لاره نه شته او دوى به د افغان ښځو د ملاتړ  

 .لپاره د حل د لارو چارو له لټولو لاس وانخلي 
 

وروسته له هغه چې د طالبانو حکومت په افغانستان کې د ښځو او  
نجونو پر زده کړو بندیز ولګاوه، څو هېوادونو، نړیوالو موسسو او  
پوهنتونونو د زرګونو افغان ښځو او نجونو لپاره سکالرشیپونه اعلان  

 « .کړل
 

دغه راز زموږ اړ هېوادوال چې د خپلو بچیانو زدکړو ته لېواله دي،  
که څوک هسې د دیپلوماسۍ له مخې د افغان نجونو د زدکړو پلوي  
د   نجونو  د  که  چې  وي  کړي  څک  غوږونه  ورته  دوی  وکړي، 
ښوونځیو د پرانستلو لپاره لار اواره شي، نو ښه به وي. څو ورځې  

وو چې: » ویلي  اردوگان  ترکیې ولسمشر رجب طیب  د  له  مخکې 
.«  زدکړو د افغان نجونو منع کول "نا انساني او غیراسلامي" کار ګڼو

کې    رپوټ ي سي پښتو په یوه  د اردوگان د دې خبرې په باب د بي ب 
 داسې راغلي دي: 

 

»د ترکیې ولسمشر رجب طیب اردوغان په افغانستان کې د طالبانو  
له   یې  زدکوونکې  ښځینه  ګواکې  چې  کړې  نیوکه  باندې  حکومت 

 .زدکړو منع کړې دي
 

ښاغلي اردوغان ویلي، "په افغانستان کې له حجاب سره سره بیا هم  
نجونې په ښوونځیو او پوهنتونونو کې زدکړو ته نه پرېښودل کېږي.  
موږ دا یو نا انساني او غیر اسلامي کارګڼو، زموږ دین کې داسې څه  

 ."نه شته 
 

کې کړې او ویلي  د ترکیې ولسمشر دغه څرګندونې په خپله یوه وینا 
 .یې دي چې افغان نجونې باید زدکړو ته پرېښودل شي

ده زیاته کړې، "موږ ته هېڅوک په اسلام کې دا نه شي تشریح او  
توجیه کولای چې ښځې له زدکړو پکې منع شوې وي. اسلام داسې  
څه نه مني، بلکې سپارښتنه کوي چې له زانګو تر ګوره علم تر لاسه  

 "کړئ
 

کې واک ته د طالبانو له بیا رسېدو راهیسې یې حکومت  په افغانستان  
پر نجونو او مېرمنو بېلا بېل محدودیتونه لګولي دي. خو وایي چې  
دا لنډمهاله دي او د کار او زدکړو په برخه کې "مناسبت" چاپېریال  

 .ورته جوړوي
 

خو له شپږم تر دوولسم ټولګي یې د نجونو پر وړاندې د ښوونځیو  
 .نیم کاله ډېره موده کېږيپر تړلو تر یو  

 

وروسته یې د دوی پر مخ پوهنتونونه هم وتړل او په وروستي ګام  
کې یې په نادولتي موسسو کې هم ښځینه کارکوونکې له کاره منع  

 .کړې
 

دغو بندیزونو او محدودیتونو په کور دننه او بهر پراخ غبرګونونه  
 ازه هغه دي.« درلودلي دي او د ترکي ولسمشر څرګندونې یې په اړه ت

 

  ۹۱۰دغه راز د تېرې جنورۍ میاشتې په څوارلسمه نېټه د نړۍ د  
 شخصیتونو او بنسټونو په یو پرانیستی لیک کې راغلي وو چې: 

 

 »طالبانو افغانستان د تیارو دوران ته ورټېل وهلی« 
 

 ویل شوي دي:   داسېد یاد رپوټ په یوه برخه کې 
 

ګډون   په  عبادي  شیرین  ګټونکې  جایزې  سولې  نوبل    ۹۰۹»د 
شخصیتونو، افغان او نړیوالو بنسټونو په یوه پرانیستي لیک کې له  

 ول شوي بندیزونه لغوه کړي. طالبانو غوښتي چې پر ښځو لګ 

دوی د طالبانو له لوري له زدکړو او کاره د افغان نجونو او مېرمنو  
منع کول "ګواښونکی عمل" او د "ژورې خواشینۍ" وړ بللی او په  
دغه لیک کې یې لیکلي چې طالبانو کولای شول په شپاړسو میاشتو  

ړي چې دوی  کې هماغسې کالي یا یونیفورم او چاپېریال ورته برابر ک
یې غواړي خو "طالبانو په وروستیو کړنو سره هېواد د تیارو دوران  

 ته ورګرځولی دی." 
 

په دغه لیک کې همدا راز ویل شوي چې "د طالبانو د ادعا برخلاف  
راز   هېڅ  وړاندې  پر  زدکړو  د  نجونو  د  کې  ټولنه  په  افغانستان  د 

 کلتوري او دودیز خنډ نه شته" 
 

حقونو مدافع    کسانو او د نړیوالو بشري   ۹۱۰د دغه لیک په پای کې د  
په   "ایا  چې  ده  کړې  یې  پوښتنه  او  کېږي  لیدل  لاسلیک  بنسټونو 
افغانستان کې نجلۍ اوسېدل جرم دی؟" او همدا راز یې د اسلام له  
نظره هم د "تحصیل حق" ته اشاره کړې چې ګواکې پر ښځه او نارینه  

 ی دی. دواړو فرض کړای شو 
 

 خو دوی وایي، "طالبانو د دغو امرونو پر خلاف عمل کړی" 
 

د لیک په وروستیو کې له نړیوالې تولنې، ملګرو ملتونو او د نړۍ له  
مشرانو غوښتل شوي چې له "ډېپلوماتیکو لارو" او "پر طالب مشرانو  
د بندیزونو لګولو سره" دې پر دوی فشار راوړل شي او پر لیکه بڼه  

 ې دې نجونو ته د زدکړو زمینه برابره کړای شي. او کورونو ک
 

دیني   د  چې  غوښتي  نه  سازمان  همکاریو  اسلامي  د  یې  راز  همدا 
"فتوا"   اړه  دې  په  ته کړي چې  رامنځ  دې  بحث  بېړنی  یو  مشرانو 

 ورکړي. 
 

په دغه لیک کې په افغانستان کې پر بشري حقونو د څار مخکېني  
او   مذهب  د  حسین،  کمال  رپورټر  پخواني  ځانګړي  ازادۍ  عقیدې 

د   وړاندې  پر  نجونو  او  ښځو  د  شهید،  احمد  رپورټر  ځانګړي 
رادیکا   رپورټرې  ځانګړې  مخکېنۍ  مخینوي  د  تاوتریخوالي 

   کوماراسوامي او ځینو نورو نومونه لیدل کېږي.« 
 

څه موده وړاندې د طالبانو د پوهنې وزارت په یوه مکتوب کې خپلو  
ادارو ته امر ک د  اړوندو پوهنیزو  ړی و چې په ځینو ولایتونو کې 

نجونو   د  ټولګي  لاندې  د  ټولګي  شپـږم  له  او  مدرسې  دیني  نجونو 
زدکوونکو پرمخ د سیمه ییزو چارواکو له لوري تړل شوي ښوونځي  

شي او له لومړي تر شپـږم ټولګي زدکوونکې    پرانستل بېرته بشپـړ  
نجونې په ښوونځیو او ښوونیزو کورسونو کې زدکړې کولی شي. د  
طالبانو د نرمش په ښودلو سره په ځینو سیمو کې تر شپـږم ټولگي  

 کښته نجونې بېرته ښونځیو ته لاړې. 

په افغانستان کې د ښوونځیو د پرانستل کېدو لپاره د نجونو هیله او  
چې   وویني  یا  واوري  که  چې  ده  ډېره  پورې  اندازې  دې  تر  مینه 
ڼه   کې  جامو  په  نه  خوښۍ  له  نو  دي  شوي  پرانستل  یې  ښوونځي 
دلته   لنډ شانتې رپوټ  لپاره به د یوه ښوونکي یو  ثبوت  د  ځاېـږي. 

ته وړا لوستونکو  درنو  ټولگي کې  تاسو  په  یې  ندې کړم چې عملاً 
ښوونځی ته له راغلو زدکونکو نه پوښتلي چې د ښوونځي د پرانستل  
کېدو لپاره څه ډول خوشاله شوې دي. محمدالله مسعود چې د افغانستان  
په جنوب کې د یوه ښوونځي ښوونکی دی، په خپله فیسبوکپاڼه کې د   

 داسې (  ۲۰۲۳/ ۰۲/ ۰۵دوه زره درویشتم کال د د فبرورۍ پر پنځمه )  
 ولیکل: 

 

ورځې وروسته د کلي مکتب بیا پرانستیل شو. نن نو    ۴۰دا دې  »
انجینر   کړه.  مه  یې  پوښتنه  چې  وې  خوشالې  دومره  جینکۍ  وړې 
په واټساپ کې میسج راته کړی و ، چې ستاسو   نور محمد  صیب 
مکتب بیا پرانستیل شو. نن چې لومړۍ ورځ وه ، له درس مخکې  

وې چې  مې دوی وپوښتلې. ورته ومې وې چې ، څومره خوشالې ش
د مکتب د خلاصیدو زیری مو واورید. یوې ووې: دومره خوشاله وم  
چې خپل سر ته مې سوکان ونیول. بلې ووې: کله چې خبره شوم ،  

ړاکې پاتې شوې. نن مې ټولې وپوښتې چې لاندې  ـپه منډه کې رانه چپ
 . یې فقط خبرې را اخلم 

 

 ،  مالیم صیب چای مې پریښود ــ
 

 ،کوتی واوښتومو نه پوډرو ــ 
 

 ،بوم )بام( نه مې ټوپونه اچول ــ
 

 . وریژې رانه تالې ) تویې( شوې ــ

نورو ډیرو هم خپلې خاطرې راسره شریکې کړې. زړه کې مې ووې  
او   مکتبونه  که  نو  ؛  وي  خوشالې  دومره  چې  جینکۍ  وړې  چې 
پوهنتونه خلاص شي ، د هغو سترو جینکیو د خوښیو او احساساتو  

 « وي ؟  ګراف به څومره
دا زموږ د وطن حال دی چې د سختو توفانونو او ستونزو په منځ کې  
راگیر دی، دې ته فکر کول په کار دي چې څنگه موږ کولای شو  
چې خپل خلک او وطن د دې توفانونو او ستونزو له مرگونو څپو  
څخه وژغورو او که خدای مه کړه څو نسلونه مو له ښوونخي او پو  

 شي، بیا نو... هنځي څخه محروم 
 
 
 
 
 

 پالیسي او ښوونځي 
 

 )په ښوونځیو او پوهنتونونو کې د نجونو د زدکړو ستونزه( 
 

کومه پالیسي چې طالبانو د نجونو د ښونځیو د تړلو په برخه کې پرمخ  
بیا یي، له هغې نه داسې ښکاري چې دا تړلي ښوونځي به هېڅکله  

تعبیر داسې دی چې دا  خلاص نه شي او د طالبانو د »امر ثاني«  
 تړلي ښوونځی به تل تړلي پاتې شي. 

 

د افغانانو او نړیوالو د هلو ځلو او انتقادونو په پایله کې یو ځل طالبانو  
د   ښونځیو  ځینو  د  یې  پورې  ټولگي  شپـږم  تر  او  وښود  نرمش  لږ 
پرانستو خبره وکړه او ولیدل شول چې د نجونو له تعلیم سره د چلن  

ناڅاپي بدلون په راتلو سره د طالبانو ځینو مقاماتو   په برخه کې د یو  
 دي چې:   ویلي 

https://www.bbc.com/pashto/articles/clj26jj4lydo

»له شپـږم ټولګې ښکته نجونې ښوونیزو او د مؤسسو کورسونو ته  
 تللی شي.« 

 

کې   مقابل  په  نرمش  دې  د  طالبانو  اروپایي  د  د  لپاره  افغانستان  د 
 ویلي دي چې:     توماس نیکلاسن  اتحادیې ځانګړی استازی 

 

که طالبان یو لړ شرطونه ومني، اروپایي اتحادیه به ورسره اړیکې  »
 وپالي.« 

 

د اروپایي اتحادیې د یاد استازې د دې خبرې په باب د تاند په یوه  
 کې داسې راغلي دي:  رپوټ 

 

دلوې   د  )یکشنبه،  اتحادیې  23»تاند  اروپایي  د  لپاره  افغانستان  د   )
تللی، وایي چې اروپایي ټولنه    ځانګړی استازی، چې هند ته په سفر

 .به د طالبانو د وسله والو مخالفانو ملاتړ ونه کړي 
 

توماس نیکلاسن د هند له »هندو« ورځپاڼې سره په مرکه کې وویل،  
که طالبانو د بشري حقونو په برخه کې پرمختګ کړی وای، له هغوی  
  سره به یې لا رغنده او ښې اړیکې ټینګې کړې وای او د افغانستان 

 .له اقتصادي ثبات سره به یې مرسته کړې وای 
 

ده له طالبانو سره د نړیوالې ټولنې د اړیکو د ښه کېدو شرطونه یاد  
کړل، ویې ویل: په حمل کې د نجونو د ټولو ښوونځیو پرانیستل، د  
سیاسي خبرواترو د پیلولو لپاره د مثبتو ګامونو اخیستل، له خبریالانو  

ي حکومت د چارواکو لپاره د عمومي  سره نرم چلند کول، د پخوان
عفوې بریالۍ اجرا او د پخواني اساسي قانون په رسمیت پېژندل او  
یا د یوه نوي اساسي قانون وړاندیزول او د قانون د حاکمیت عملي  

 .کول
 

https://taand.net/?p=220811

د افغانستان لپاره د اروپایي اتحادیې ځانګړي استازي دې ته په اشارې  
ه هڅه نه ده کړې، خبرداری  چې طالب چارواکو د دغو مواردو لپار

ورکړ چې د طالبانو له لوري د نړیوالې ټولنې د غوښتنو نه عملي  
 .کېدا ممکن له افغانستان سره د نړۍ پر مالي ملاتړ اغېز وکړي

 

په   وزیرانو  چارو  باندنیو  د  اتحادیې  اروپایي  د  وویل،  همداراز  ده 
ایي  غونډه کې، چې د فبرورۍ په شلمه په بروکسل کې جوړېږي، ښ 

دا پوښتنه مطرح شي چې غړي هیوادونه دې افغانستان ته پر بشري  
 مرستو سربېره نورې مرستې وکړي او که ونه کړي...«

 

خو څو وورځې وروسته بیا یو بل فرمان د طالبانو له کوم ادرس نه صادر  
شو چې په شخصي پوهنتونونو کې ښځینه د نوملیکنې حق نه لري او په  

ښوونځیو د پرانستل کېدو راټوکېدلې غوټۍ کړاوې او  دې ډول د نجونو د  
په صفر کې ضرب شوې. طالبانو پر خپلو کړنو په ټینگار سره د نجونو  
او ښځو د تعلیم په مخنیوي کې هره ورځ د نویو ستونزو په رامنځته کولو  
سره، نه یواې افغانان، بلکې نړیواله ټولنه هم مایوسه کړې ده. د طالبانو  

طالبانو د شخصي پوهنتونو  رمان کې ویل شوي دي چې: »په یاد نوې ف
 لپاره کانکور ازموینه کې د نجونو نوملیکنه ځنډولې.« 

ام کال د فرورۍ پر دولسمه د بي بي    ۲۰۲۳د یاد فرمان په باب، د  
 سۍ په یوه رپوټ کې داسې راغلي دي چې: 

 

ن  »افغانستان کې له طبي زدکړو د فراغت ازموینه کې د نجونو ګډو 
 ځنډول شوی« 

 

داسې پرېکړې   په ځلونو  له خوا  ادارو  د مسولو  ادارې  د  د طلبانو 
شوې دي چې په هغو کې په یو ډول نه یو ډول د ښوونځیو د نجونو  

او پو هنتون د ښځینه محصلین د زدکړو لپاره خنډونه پېښ شوي دي  
او په دې ډول دا عمل د افغانستان د راتلونوکو نسلونو د زدکړو او  

 مختگ د مخنیوي لپاره یوه خطرناکه هڅه گڼل کېږي. پر 
 

 کښل شوي دي:  داسې بي بي سي په یاد رپوټ کې په دې باب  د 
 

»په افغانستان کې د طالبانو تر واک لاندې د ازموینو ملي ادارې په  
رپاڼه کې له طبي زده کړو فارغو ځوانانو ته خبر ورکړی چې  یوه خب

یې   'Exit exam' وروستۍ ازموینه چې  ۲۹د سلواغې میاشتې پر  
 .بولي ددغه ادارې له لوري اخستل کېږي 

 

د طبي شورا له ادارسه د ازموینو ملي ادارې ته په یوه لیږل شوي  
لري د ډېرو  مکتوب کې راغلي "د افغانستان طبي شورا په پام کې  

او   د هلکانو  ازموینه  دا  کبله  له  امکاناتو  فزیکي  لږو  او  متقاضیانو 
 ".نجونو په دوو جلا دورو کې واخلي

 

مکتوب کې لیکل شوي چې د هلکانو ازموینه به د روانې سلواغې  
پر   د  ۲۹میاشتې  او  د سې شنبې ورځ کیږي واخیستل شي  مه چې 

 . ازموېنه وينجونو لپاره به بیا بله نیټه اعلان او جلا 
 

د دغې ازموینې لپاره د کارتونو وېش او بایومټریک هم د راتلونکې  
 .پنجشنبې او جمعې پر ورځو له نجونو پرته په پام کې نیول شوي 

 

د ازموینو ملي ادارې ویلي د ازموینو مهالوېش او ځایونه به هم ژر  
 .اعلان کړي 

 

فارغ   کې  برخه  طب  د  پوهنتونونو  دولتي  او  خصوصي  شوي  له 
یا وروستۍ ازموینه    Exit examځوانان او نجونې تر هغې چې د  

 کې نه وي بریالي شوي، د کار جواز نه ورکول کیږي... 
 

https://www.bbc.com/pashto/64616809

د ازموینو په ملي اداره کې یوه چارواکي د دغه وروستي مکتوب په  
اړه بي بي سي ته وویل "دا مکتوب یو ناڅاپي راغی او دوی به د  

له لارښونې سره سم ر له هلکانو  طبي شورا  یوازې  اونۍ  اتلونکې 
 ".ازموینه واخلي 

 

په طبي شورا کې هم یوه مسول کس له ډېر وضاحت پرته بي بي سي  
ته وویل د نجونو لپاره دا ازموینه د 'امرثاني' په بڼه درول شوې او  

 .دوی د نجونو د ازموینې کره نېټې په اړه سملاسي څه نشي ویلای
 

لبانو په امر په ډېرو ادارو کې ښځې  په افغانستان کې که څه هم د طا
له کاره ګرځول شوې خو روغتونونو او ښونځیو کې د کار دروازې  
پرې بشپړې نه دي بندې سره له دې چې دې برخه کې یې هم ورته  

 ټینګ شرطونه ایښي دي...«
 

د نجونو له تعلیم سره د طالبانو د ضدیت په باب استاد رڼاگل اریوبزي  
 ویلي دي:   داسېد یوې مقالې په ترڅ کې 

 

طالبانو جهاد    ښځینه جنس په وړاندې د   ووایو چې د ینۍ باید  شپه خوا»
هم پای ته نه رسیږي. بیله دې چي معتبر شرعي سند    په دې کړنو

جونو پرمخ    کیدونکې بیرحمۍ یې د   وړاندې کړی شي، په نه تصور
امرثاني پورې« وتړلې او    »تر   دروازې   ثانوي زده کړو   او   منځنیو   د 

خندا    ډول، د   ـ  په ډول  البانونیټې په هکله ط   راتلو د   د دې امرثاني د 
زده کړو له    جونو د   لاس پورې کړ. کله وایي چې د   وړ، درواغو 

د  دې    پاره  په  چې  وایې  بیا  یو،  لګیا  جوړولو  په  چاپیریال  اسلامي 
نه    غور  ي، خو وموضوع د»علماوو« یو کمیسیون غور ک  ته  پای 
ته    امیرالمؤمینین امر خپل    رسوي، دا هم وایي چې په دې برخه کې د 

عقلي، په    د   باسو، خو تجروبو را وښوده چې مولا هیبت الله  انتظار 
 زدکړو سره چندان مینه نه لري.   جونو  تیره بیا په دې برخه کې د 

 

http://www.afghan-german.net/upload/Tahlilha_PDF/Aryobsei_r_de_z_par_z_jihad.pdf

  اسلامي امارت ویندویانو، ذبیح الله  د دي لفظي ګډوډیو نه وروسته د 
خپل    و پړه د نه پریښود   جونو د   مجاهد او نعیم ورد ګ، ښوونځیو ته د 

ځینو پاکستاني سیاستوالو په شان    د   حکومت نه په ولس وروتپله او
پښتنو کلتوري ارزښت دی،    افغانانو، په تیره بیا د   یې وویل چې دا د 

  زده کړې اجازه نه ورکوي. یانې دا   چې جونو ته په ښوونځیو کې د 
ښوونځیو دروازې    جونو په مخ یې د   طالبي امارت نه دی چې د   چې دا

ته    لي دي، بلکې دا په خپله ولس دی چې خپلو لورګانو یا خویندوتړ
 اجازه نه ورکوي.   زده کړو  کې د  په ښوونځیو 

 

ملیونو افغانانو زړونه په خنجر زخمي کړل چې اولاد    لومړی یې د 
ورپسې یې په    زده کړو اجازه نه ورکوي او   ته یې په ښوونځي کې د 

خلک دي چې جونه ښوونځیو  زخمونو مالګه هم دوړوي یانې چې، دا  
 .ته نه پریږدي

 

حکومت په وړاندې کومه شخصي عقده    هغوی د   طالبانو او د   زه د 
دوی ښې کړنې ستایلي هم دي، خو    نه لرم، په ځینو لیکنو کې مې د 

مخنیوی د هیڅ مؤمن مسلماناو هیڅ    زده کړو  ځوان نسل د   د   نن سبا
له پاره د   د انسان دوست او هیواد دوست  نه دی. زده کړه    زغملو 

اسلام په پاک دین کې په هرمسلمان )نر او ښځه( فرض او په دنیا  
اسلام    فرد او ټولنې له پاره مطلق ضرورت دی، ځکه چې د   کې د 

تباهۍ    »بې علمه عمل تباهي ده. « د   پیغمبر)ص( فرمایلي دي چې:
ه.  د علم زده کړه د   تللو لار  ځان ژغورلواو د سوکالۍ په لور د   نه د 

په    ځوان نسل نیمه برخه او   طالبانوپه دي بې علمه عمل د هیواد د 
عمل په ښکاره    دی. دا  تباهۍ په لور روان کړې  پایله کې ټول هیواد د 

ضد عمل دی، دا د بشریت او د ملي ګټو په ضد عمل دی او    ماسلا  د 
ملت په وړاندې خیانت دی. نو ځکه    دا د دین په وړاندې جنایت او د 

  ټولې اسلامي نړۍ او د  ټول افغان ولس، د  حمقانه عمل د مو په دې ا
 ..« .ټول جهان نفرین ترلاسه کړی دی 

 



 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

165  

په ټول کې له معارف سره او بیا په ځانگړي ډول د نجونو له تعلیم  
سره د طالبانو حساسیت او ممانعت، د دوی د امارتي رژیم په مقابل  

عارف سره د  کې یو لړ بدبینۍ او حساسیتونه رامنځته کړي دي. له م 
ضدیت او د نجونو د ښ،نځیوو د تړلو په وجه، د دوی مخالفین د  
طالبانو له همدې منفي ټکي نه استفاده کوي، خپلو تبیلیغاتو ته زور  
ورکوي او ښایي د دوی د لویې نوم بدۍ او لا د دوی د امارتي رژیم  

 د نړېدو او له منځه تلو سبب هم شي.  
 
 
 
 
 
 
 
 
 
 
 
 
 
 
 
 
 

 د لنډیو په څپو کې 
 

 د تړلو ښوونځیو ازانگې 

چا ته ورله   د نجونو د تعلیم مخنیوي تاریخي مسؤلیت)کتاب    ېد د  
ې کې هغه لنډۍ هم رااخلم چې ما د تړلو ښوونځیو  په پا  (غاړې دی؟

 د ستونزې په رامنځته کېدو سره را ټولې کړې دي: 
 

 
زورونکي وي که خوښی راوړونکي، خندا وي که     ـ  ښه وي که بد 

ویر، گټه راوړي که تاوان رسوي، څوک یې غواړي او که یې نه  
ورځ د  کې  لمن  خپله  په  لنډۍ  مسایل  ن غواړي؛  اړخ  هر  د  ژوند  ي 

رانغاړي، په خپل لنډ تنگ قالب کې یې په هنرمندانه ډول ځای پرځای  
په رنگین خُم کې  ،يوک ا   یې   د خپل هنریت  د  رنگوي  بېرته یې  و 

 . و په څېر ږدي ل خلکو مخ ته د یوې نوې رنگینې تاب
 

هم   ویر  بل  یو  ژوند  پر  افغانانو  د  ډېر وخت وشو چې  کال  یو  تر 
م ټولگي پورته د نجونو د ښوونځیو د تړل  ـږتر شپ  . دی   غوړېدلای 



 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

167  

د   او هر ساعت زوروي.  نیش هره ورځ  لړم  د  لکه  کېدو ویر یې 
ا په عکس  زورولو  او  ویر  غوښتنې  همدې  حق  د  خلکو  کې  لعمل 

شول،  کـگ  ج غوږنه   تخلیق  شعرونه  شوې،  ولیکل  مقالې  ړل، 
په چوکاټ کې هم خلکو، په تېره متضررو    و وې او د لنډیشاهرې و ظم

لو  تشود زړه  او  ت کړل چې د غږ جگولو  چنجونو، خپل غږونه او
تر ټولو لنډه، مؤثره او بې خطره لار د لنډیو په قالب کې خپل غږ  

لنډۍ چېرې    اږي چې د ـبې خطره په دې چې څوک نه پوهې  . ایستل دي
د ښوونځیو د تړل کېدو لومړني    چې   بله خبره دا ده  . کړې ده  ق چا تخلی

ینه دي او د افغانستان په دودیزه او تنگه ټولنه کې د  ځ ررین ښضمت
 ه ادرس او وسیله لنډۍ دي. ښغږ ایستلو ترټولو نیو د ځښ
 

زما گران دوست نبي صلاحي په خپل    یوه که دوې ورځې وړاندې
 و:   وړاندیز کړیفیسبوک پاڼه کې 

 

په اړه تازه ویلې شوې لنډۍ را ټولې شې، دا  که د نجونو تعلیم  »...  
 ..« .به یو ډېر ښه او نوی کار وي

  متن دا دی:  بشپـړ   د ښاغلي نبي صلاحي د وړاندیز
 

نجونې او ښځې زیاتره خپلې غوښتنې په لنډیو کې بیانوي، که د  »
نجونو تعلیم په اړه تازه ویلې شوې لنډۍ را ټولې شې، دا به یو ډېر  

چېرې همدا راټولې شوې لنډۍ، یو څوک په  که   ي. ښه او نوی کار و 
لک ژبو،  روسي ه:نړیوالو  الماني،  انګلیسي،  او    ، عربي،  فرانسوي 

نورو باندې و ژباړي، دا به ډېر ګټور کار وي. که بیا دا کتابونه چاپ  
او خپاره شي، نو نړۍ به نوره هم، زموږ د نجونو په تعلیمي حق  

   «.شي باندې په ډېره ژوره او مستنده توګه پوه 
 

  ، له څو کلونو را په دېخوا د نویو لنډیو د راټولولو هوډ کړی دی  ام
د هرې نوې رامنځته کېدونکې منفي    . عملاً یې راټولوم او خپروم یې

غې موضوع پورې اړوندې لنډۍ  میا مثبتې مسالې سره سم، زه په ه

https://www.facebook.com/mohammadnabi.salahi


 
 

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ ـــــــــ  

 

 غاړې دی؟ د نجونو د تعلیم مخنیوي تاریخي مسؤلیت چا ته ورله 

 

168  

راټولوم او له یوې لنډې او اوږدې مقدمې او نویو معلوماتو سره یې  
خپروم لکه: د زلزلې ورانی او تلفات، د سېلاو راوتل او تلفات    په گډه

 او دا دی اوس د نجونو د تعلیم او ښوونځیو د تړلو مسالٔه.  ...یې
 

د لنډیو د نورو برخو او موضوعاتو ترڅنگه دې ته هم زما پام و، ما  
یې د راټولو کار پیل کړی و او څو دغسې لنډۍ مې د نورو نوو لنډیو  

خپرې کړې وې، خو اوس چې موضوع نوره هم توده شوه  په ډله کې  
او دې خبرې ته د تخلیق شوو لنډیو شمېر هم په راډېرېدو شو، نو مې  

 دي  تر جلا سرلیک راغونډې کړې
 

ازانگې   د »دا هم   د تړلو ښوونځیو  په څپو کې  تر سرلیک    «لنډیو 
 ۍ: لنډ  ې شو ېلاندې زما له خوا راټول 

 

 سترگې ړندې ماغزه دې وچ شه 
 د ښوونځی نجونې ښېرا درته کوینه 

 

 ږیره دې نس باندې راتوی شه 
 د ښوونځي جنکۍ کور کې ناستې دینه 

 ږي ېـنن او سبا کال پوره ک 
 رتلو لارې څارینه وچې ښونځی مې د  

 

 ږیره دې خیټه باندې توی شه 
 ولې دې بند کړل دا زموږ د مکتب ورونه 

 

 غږ مې جگ کړی یم روانه 
 خپل لاس خلاصومه د ښوونځی ور به په 
 

 بې علمي نه ورکېـږي داسې
 چې یې تړلي ښوونځي میاشتې کلونه 

 

 د ورځې چورت د لوست تعلیم وي 

 بیگاه ویده شم خوب ته راشي مکتبونه 
 

 د معارف د بڼ گلونه 
 په علم ورک به کړو د جهل تورتمونه 

 

 که ښوونځی مې راته خلاص کړي 
 کـوشـشـونـه د کـاکـا زویـه بـیـا نـو گــوره 

 

 پرما دې وکړل په تا مه شه 
 تر څو به گرځي بې مکتبه وړکي نجونه 

 

 د خلاصېدو په هیله ناست یو
 د ښوونځي مو چا تړلي دي ورونه 

 

 زموږ ښوونکي بلېدونکي 
 بلې ډېوې دي هره خوا رڼا کوینه 

 

 له ښوونځي نه، نه صبرېـږم
 څو مې لوستونه نه وي خلاص، نه به کېنمه 

 

 نري درزونه وکړل زړه مې 
 چې ښوونځي ته یې بیا واچول کلپونه 

 

 زړه مې تعلیم پسې خوږېـږي
 ښوونځی نه شته زه بې چېرته لټومه 

 

 دوی چې بیا وایي مکتب بند دی
 دینه ږزموږه زړه په سیخ ټومبي اور ته یې  

 

 د ښوونځي لارې شوې بندې
 زړونه غمجن دي، همیشه ژړا کوینه 

 شوېپه انتظار سترگې ړندې 
 د ښوونخي دروازې کله خلاصوینه 

 

 مکتب چې بند شو بیا به خلاص شي 
 عمر چې تېر شي بیا به زدکړې څنگه شینه 

 

 ټول نړیوال ورته حیران دی
 چې طالب جان به مکتب ولې بندوینه 

 
 بېرته چې راغله په ژړا وه 

 ویلې مورجانې بیا یې بند کړل مکتبونه 
 

 جنکۍ ډلې ـ ډلې ژاړي 
 روانې دي چې بند دي مکتبونه کور ته 

 

 چې مکتب خلاص شو په خندا شوه 
 اوس راته ژاړي چې نور نه شته مکتبونه 

 
 

 یو کال یو عمر غوندې اوږد شو 
 ښوونځی نه شته پر ما بار دی ډېر غمونه 

 

 د بادشاهي بنیاد دې سست شه 
 زموږ دې سست کړل بې مکتبه بنسټونه 

 

 که څوک زموږه خوښي غواړي
 مات کړي د مکتب دا تور کولپونه راته دې  

 

 دا خو په هېڅ قانون کې نه شته 
 چې جنکۍ دې وي بې برخې له درسونه 

 

 څوک چې له درسه وي بې برخې 

 زړه یې تنور شي بدن سوځي په اورونه 
 

 د چا چې یو کال مکتب بند وي
 چې هرڅه وکړي رنگ یې ځایته نه راځینه 

 

 مکتبۍ نه دي ملامتې 
 چې بندي دي په کورونه له کال نه ډېر شو 

 

 زموږ سیاست سره کار نه شته 
 په موږ مو ولي دي تړلي مکتبونه 

 

 چې مکتبۍ ته مکتب کولپ شي 
 جهان پرې تنگ شي ژوندون خوند نه ورکوینه 

 

 زما تلوسه ده د درسونو 
 ښوونځی کولپ دی چا ته وکړو فریادونه 

 

 مکتب دې کولپ کړ، کولپ یې پرېـږده 
  سره درسونه زه کور کې وایم له لالا

 

 د ناپوهۍ پر خره سپور شوی
 کښته به نه شي که زر ورکړې قسمونه 

 

 د جهالت استازي راغلل 
 اول یې وتړل د نجونو مکتبونه 

 

 چې نور به څه کانې راوکړي
 جنکۍ ژاړي چې یې بند دي مکتبونه 

 

 خاونده روغ یې لیونی کړې
 چا چې تړلي دي زموږ د مکتب ورونه 

 نوی کال کړ خاونده بیا دې 
 ښوونځي بند دي نور په څه خوشاله شونه 

 

 جلۍ ژړل دا یې ویلې 
 ښوونځی بند دی اوس به څنگه شي درسونه 

 

 نجونې یې بېرته ورستنې کړې
 ښوونځی کولپ دی اوس به څنگه شي درسونه 

 

 ښوونځی ولې ورته بند شو 
 ازار تا پسې درځینه  و د خویندو میند

 

 گوره چې څه به وشي پلاره
 ښوونځی ور خو یې بېرته وتاړنه د 

 

 اخر به بند ښوونځي خلاص شي 
 په دې زورېـږم چې مې وخت د زدکړو ځینه 

 
 
 

 خدای خو دې ژر راته راخلاص کړه 
 بـنـده مـکـتـبـه انـتـظـار کــې نــاسـتـه یـمـه 

 

 د بندېدو یې کال پوره شو 
 څوک نه پوهېږي چې بې کله خلاصوینه 

 

 ونشي په نن سبا به څه  
 د بغاوت په دود به پورته کړو غږونه 

 

 زموږ مکتوبونه امیدونه 
 هر څه برباد شول اوس خو ټول تړلي دینه 

 

 چې څنگ مکتب ته خلکو مخ کړ 

 ظالم واکدار هم ورته واچول کولپونه 
 

 د لارښوونې مې څوک نه شته 
 ته خو لا ښه یې کور کې وایي کتابونه 

 

 ښوونځی وتړل شو خدایه 
 ناپوهۍ کې به زه عمر تېرومه په  

 

 د شکایت پته هم نه شته 
 ناچاره یو بل ته کوو شکایتونه 

 

 ما ښوونځی نه دی پرېـیـښی
 ناپوه ظالم راته تـړلي مکتبونه 

 

 مکتب تړلی زړونه مات دي 
 نجونې په کور کې ورته نن سبا کوینه 

 

 په پـټـه خوله حق موندی نه شي 
 نه که مکتب غواړئ نو را پورته کړئ غږو

 

 د بغاوت ناره شوه پورته 
 زموږ غوښته ده پرانیستي مکتبونه 

 

 د حق نا حق مقابله ده 
 تې بندوه، زې خلاصوم د مکتب ورونه 

 

 زما د زدکړو وخت همدا دی
 چې ښوونځی راخلاصوي غټه به یمه 

 

 قلم کاغذ هرڅه تیار دي 
 لوی ویر همدا دی چې تړلي مکتبونه 

 زړه کې مې بل کوم ارمان نه شته 
 ارمان مې دا دی چې بیا پیل شی مکتبونه 

 

 خدایه ته خپله مرستندوی شي 
 دا ظالمان خو ښوونځي نه خلاصوینه 

 

 د سل او زر خبره نه ده 
 اوس د لکونو نجونو بند دي مکتبونه 

 

 ښوونځي تگ وختونه راغلل
 چې وي تړلی، زه به چېرې ولاړه شمه 

 

 چې ښوونځي یې ورته بند کړل 
 کوي تباه به شینه نجونې ښېرې ورته 
 

 مکتب تړلی هک حیران دی
 چې نجونې چا کړې مرورې، نه راځینه 

 
 
 

 ښوونځی پروت دی چېرې نه ځي 
 گناه زموږه چې مو پښې تړلي دینه 

 

 زه ښوونځی مرور نه یو 
 طالب ظالم مې غبرگې پښې تړلې دینه 

 

 چې ښوونځی و، پام مې نه و 
 اوس چې تړلی پسې کومه ارمانونه 

 

 غواړې غږ دې جگ کړه چې مکتب 
 په اسانۍ به یې دوی نه درخلاصوینه 

 

 ږي  ـښوونځی خامخا خلاصې

 خلاص خو به خلاص شي، خو چې زه به چېرې یمه 
 

 د ډېرو ږیرو هلالا کې 
 ښوونځی بند دی لیونی گرځم میینه 

 

 له ښوونځي یې ځواب راکړ 
 زه کم نصیبه به اوس کوم لوري ته ځمه 

 

 اوس د بریا خندا کومه 
 ، ښوونځي راخلاصوینه دبېگاه مې خوب لی

 

 مکتب تعلیم نه به لاس ناخلم
 که مې طالب سبا تر دار ورسوینه 

 

 غږ به مو څوک واوري عالمه 
 مغرور واکمن پر نجونو تل کوي ظلمونه 

 

 ږې ـچې له مکتب ولې ډارې
 مکتب کې نه شته تا گڼلي پساتونه 

 

 خلک مکتب او پوهه غواړي
 ږدینه ـولاړ نه یې پرېڅو سرتمبه ورته  

 

 مور ځکه نجونو ته زورېـږي
 په ښوونځي پسې وړې سلگۍ وهینه 

 

 په ژړا بېرته نجونې راغلې
 مور ته یې ویلې چې مکتب نه خلاصوینه 

 

 بیا راغیدی بد زیری دغه 
 چې ښوونځي د جنکو تړلي دینه 

 چې مکتب بند شو زه به څه کړم 
 په رڼو گورم تویوم اوښکې اهونه 

 

 غږ خو یې راغی ،ښوونځی بند
 زه چې دوی گورمه ژوندون هم بندوینه 

 

 چې له مکتب یې دوښمني ده
 د دوی څه خوښ دي چې دوستي به یې کوینه 

 

 دوی به په نجونو نور څه وکړي 
 ښوونځی بند، کور کې بندي، نور څه راځینه 

 

 اوس نو ناچار چې کډه وکړو
 خپل واکداران خو مکتبونه بندوینه 

 

 بهرنی مېـړه به وکړم 
 پښتون واکدار مې ښوونځي ته نه پرېـږدینه 

 
 
 

 جلۍ وطن نه کډه وکړه 
 وجه یې دا وه چې یې بند شول مکتبونه 

 

 پر وچو شونډو یې ښېرې وې
 ښوونځی بند و چا ریښتیا ویلي ونه 

 

 خدای مهربان دی صبر وکړه 
 د ښوونځي دروازې بیا راخلاصوینه 

 

 ښېرا مې کړې وې مکتب ته 
 شونډې گنډلې سترگې ټیټې گرځومه 

 

 رنگ به مې ولې نه زېـړېـږي

 ښوونځي بند شول له درسو نه ووتمه 
 

 ې خبر ي هڅ  هزړۀ ن له زما

 مکتب چې بند شو، زړه مې پرې شو په قاشونه 
 

 نجونو ته زیری ورکړئ خلکو
 اوازه راغله ښوونځي یې خلاصوینه 

 

 خوب او خوراک یې رانه واخیست
 پوه شوم ښوونځي تړلي دینه کوم وخت چې 

 

 ارام له ما نه تېښته وکړه 

 چې کال پوره شو لا تړلي مکتبونه 
 

 ښوونځی کولپ شو زه شوم مړاوې 

 پر زړه مې پاتې دې د زدکړې ارمانونه 
 

 اوس به نو خود خوشاله گرځم

 اوازه راغله ښوونځی مې خلاصوينه 
 

 د ښوونځي ارمان مې زړه کې

 مړاوې به شینه پـړمخې ولويده ريښتیا  
 

 خوشې چټي مې خواري وکړه 

 چې تر شپـږم پورې مې تېر کړل کړاوونه 
 

 اور مې پر ټول بدن بلېـږي 

 چې ښوونځي ته مې پراته دي غټ کولپونه 
 

 خدایه غرور یې پر ډاگ وله 
 څوک چې زموږ د زدکړو لارې بندوینه 

 پر موږ دې پور د نیکه نه شته 
 دینه چې د مکتب دې دروازې تړلي 

 

 ړو گلو بڼ دی  ـوطن د زې
 پر ما دوزخ دی چې تړلي مکتبونه 

 

 د زدکونکو حال خراب شو 
 بیا خبر راغی چې دې بند وي مکتبونه 

 

 چې ښوونځی یې راته بند کړ 
 خدای خو دې بند کړي د دوی ټول روان کارونه 

 

 ما وې چې کال ته به یې خلاص کړم
 په دولسم کې دا یو کال ودرېدمه

 

 کال هم لږ څه ورواوښتله یو 
 ښوونځی بند دی څوک بې پرانیزي کلپونه 

 

 ولې به نه زېـړېـږم خلکو 
 چې په امید د مکتب شپې سبا کومه 

 

 د دوی په لوڼو تعلیم فرض دی 
 د خوار غریب اولاد ته نه شته مکتبونه

 

 علم په زدکړه راخپلېـږي 
 خواره خو زه یم چې په کور کې ناسته یمه 

 

 خوشالېـږم چې هرڅه کړم نه 
 مکتب تړلی ژوندون خوند نه راکوینه

 

 د ښوونځي لوري ته گورم 
 چې یې تړلې دروازې ژړا راځینه

 

 ښوونځي بند ویر یې اوږدېـږي 
 په کومو سترگو به وهمه شنه خالونه 

 ته دې د خیال ټالو کې زانگه 
 ما ته یادېـږي د مکتب ښکلي ټالونه

 

 هره شېبه له خندا شنه یې 
 مکتب گورم ویر کومه زه چې تړلی 

 

 وطن به پرېـږدم ترې به لاړ شم
 چې ښوونځي په کې تړلي په کلونه

 

 له موږ نه پاتې شوې وطنه
 چې دې تړلي ښوونځي څه به یې کړمه

 

 زما د هیلو ښوونځیه 
 تا ته مې نه پرېـږي روان دي څه ظلمونه 

 

 زما د هیلو ښوونځیه 
 سلام مې واخله زه درتلای نه شم میینه 

 

 کې ناسته سودایي شوم  په کور
 راته راځي د ښوونځي ډېر ارمانونه

 
 
 

 دَلیکوالَبیوگرافيَ:
 

مه ۲۳م کال د دسمبر په  ۱۹۵۷پوهندوی محمد آصف بهاند د محمد عمر زوی، د  
نیټه د کابل د چهاردهي په شکرالله خان نومي کلي کې زیږیدلی دی. لومړنۍ زده 

تجربوي ښوونځي کې کړي دي، بیا یې د کابل په  کړې یې د کابل د علاوالدین په  
محمود طرزي لیسه کې خپلو زده کړو ته دوام ورکړ، خو دولسم ټولګی یې د 

 میدان ښار د نرخ په لیسه کې پای ته ورساوه.
 

په    ۱۳۵۵د   ادبیاتو  او  د ژبو  پوهنتون  کابل  د  یې  کې  میاشت  په  د حمل  کال 
کال یې د لیسانس سند تر    ۱۳۵۸پوهنځي کې لوړې زده کړې پیل کړې او په  

لاسه کړ. له فراغت نه وروسته د کابل د روښان په دارالمعلمین کې د ښوونکي 
 په توګه ومنل شو. 

کال په ژمي کې د کابل پوهنتون د ادبیاتو پوهنځي په علمي کدر کې   ۱۳۶۰په  
کال کې یې د استاد صدیق روهي په لارښوونې د ماسترۍ   ۱۳۶۶ومنل شو. په 

 دفاع وکړه.د تیزس 
 

کال راهیسې شعر وایي، نوی شعر ډیر لیکي، کله، کله    ۱۳۵۶آصف بهاند له  
او  شعرونه  ،یوه نیمه غزله او قصیده هم لیکي. په سل ګونو علمي تحقیقي مقالې

یې په هیواد کې دننه او له هیواد څخه د باندې په معتبرو علمي مجلو او  کتابونه 
 بریښنایي خپرونو کې نشر شوي دي. 

 

یتمه لسیزه کې د څو کلونو له پاره د کابل پوهنتون ـټې په شپېـد هجري شمسي ن
 د علمي مجلې )اجتماعي علوم( د مرستیالۍ دنده ورله غاړې وه. 

دغه راز د هجري شمسي نیټې په شپیتمه لسیزه کې د اوږدې مودې له پاره د  
اوریدونکي« لیکوال  رادیو افغانستان د روزنې ادارې د علمي پروګرام »موږ او  

 پاتې شوی دی.
 

 آصف بهاند د افغانستان د لیکوالو ټولنې د مرکزي شورا غړی و.
 

په هیواد کې دننه او له هیواد څخه د باندې یې په لسګونو علمي او فرهنګي سمینارونو 
 کې ګډون کړی، مقالې یې ورته لیکلي دي او په یادو سیمینارونو کې یې لوستي دي. 

 
د اوږدې مودې له پاره د افغانستان د فرهنګ ټولنې د منشیتوب او د یادې    په ماسکو کې 

 ټولنې د ادبیاتو د څانګې مسولیتونه ورله غاړې وو. 
 

د سویدن په بیلابیلو ښارونو کې، د سویدن هیواد او په سویدن کې د میشتو افغانانو د  
په صفت    رو لکچرفرهنګي ټولنو له خوا د مورنۍ ژبې سیمینارونو ته بلل شوی او د ی 

یې کارنده او فعاله برخه په کې اخیستې، مقالې یې ورته لیکلي دي او له سکندنویایي 
هیوادونو څخه د مورنۍ ژبې له راغلو ښوونکو سره یې د مورنۍ ژبې پر ستونزو او  
په پردي چاپیریال کې د مورنۍ ژبې د زده کړې او ساتلو پر ستونزو او د حل پر لارو  

مشورې یې ورسره کړي او د سویدن په ستاکهولم، یوتیبوري او مالمو  چارو غږیدلی،  
 ښارونو کې یې ګڼ لکچرونه وړاندې کړي دي. 

 

 آصف بهاند د خپل ادبي فعالیت په اوږدوکې دغه علمي کارونه تر سره کړي دي: 

 پورې )د لیسانس دورې مونوګراف(،  ۱۲۹۷څخه تر  ۱۲۵۰ـ پښتو ادب له  ۱
 

ـ شعر د پښتو کلاسیکو شاعرانو له نظره )د پوهنیارۍ علمي رتبې ته د لوړیدو   ۲
 له پاره علمي اثر(،

 

ـ د معاصر پښتو شعر شکل او مضمون )د پوهنملۍ علمي رتبې ته د لوړیدو   ۳
 له پاره علمي اثر(،

 

یل مسأ له )د پوهندویۍ علمي رتبې ته د  ــ په پښتو شعر کې د انځور او تخی  ۴
 لوړیدو له پاره علمي اثر(،

 

ښتو څانګو ــ د پښتو ژبې ګرامر او ادب، لومړی کتاب، د کابل پوهنتون د نا پ  ۵
 له پاره درسي کتاب )ګستـتـنر چاپ(،

 

تون نا پښتو څانګو له ـ د پښتو ژبې ګرامر او ادب، دویم کتاب، د کابل پوهن  ۶
 پاره درسي کتاب )کستـتـنرچاپ(،

 

ـ د پښتو ژبې ګرامر او ادب، دریم کتاب، د کابل پوهنتون د نا پښتو څانګو    ۷
 درسي کتاب )ګستـتـنرچاپ(، 

 

ـ د پښتو ادبیاتو د لرغونې دورې منظوم متون، د پښتو څانګې درسي کتاب    ۸
 )ګستـتـنرچاپ(، 

 

او  ۹ د  ادبیاتو  پښتو  د  کتاب ـ  درسي  پښتوڅانګې  د  متون،  منظوم  دورې  سنۍ 
 )ګستـتـنرچاپ(، 

 

کتاب   ۱۰ درسي  څانګې  پښتو  د  منتخبات،  دستارنامې  د  خوشال  د  ـ 
 )کستـتـنرچاپ(، 

 

  ۱۳۶۶ـ د کوچنیانو ادبیات، د چاپ او خپرونو د دولتي کومیټې له خوا په    ۱۱
 کال کې خپورشوی دی او دویمه درجه مطبوعاتي جایزه یې ګټلې ده، 

 

، په    ۱۲ دانش  کال په کابل کې    ۲۰۰۹ـ مروره مځکه )د شعرونو ټولګه(  د 
 ،هشوی ده خپرخپرندویې ټولنې له خوا 

کال کې چاپ شوی دی، مومند   ۱۳۹۱ځل په    ـ لارورکي لارویان، لومړی  ۱۳
کال په جولای کې په   ۲۰۱۷د  خپرندویې ټولنې خپور کړی دی او دویم ځل  

 شوی دی،   لیکه کې پرین افغان جرمن آنلا
 

ــ د سمندر وړه ښاپیرۍ، لیکوال: هانس کریستین اندرسن، ژباړن: آصف    ۱۴
په   کال په کابل کې چاپ شوی دی، مومند خپرندویې ټولنې په    ۲۰۱۸بهاند، 

 جلال آباد کې خپور کړی دی، 
 

( نورې کیسې، لیکوال: هانس کریستین ۹ــ د سمندر وړه ښاپیرۍ او نه )  ۱۵
کال په جنوري کې په افغان جرمن آنلاین    ۲۰۱۸اندرسن، ژباړن: آصف بهاند، د  

 دی،   شوی کې پر لیکه
 

لنډۍ او د ثبتولو ستونزه، ، د    ۱۶ افغان جرمن  کال په جون ک  ۲۰۱۸ــ  ې په 
 شوی دی،   لیکه آنلاین کې پر

 

(  حالتد کوچنیانو ادبیات، تاریخي پس منظر، اوسنی )د کوچنیانو ادبیات،ــ    ۱۷
په افغان جرمن آنلاین    ( کال په اگست کې،۲۰۱۷، د دوه زره اوه لسم ) ټوک  دویم

 پورتال کې پر لیکه شوی دی،  
 

میاشت کې    کتوبرا  کال په   ۲۰۱۸ــ د باران سیوری )د شعرونو ټولگه(، ، د    ۱۸
 شوې ده، لیکهپه افغان جرمن آنلاین کې پر 

 

تعلیمــ    ۱۹ د    د  ټولگه(،  مقالو  )د  د نوي نسل روزنه  او  په    ۲۰۱۹ډیوه  کال 
 شوی دی،  لیکه فبرورۍ میاشت کې، په افغان جرمن آنلاین پورتال کې پر

 

کیسې،    ۲۰ نورې  شپږ  او  جامې  نوې  امپراتور  د  کریستین ــ  هانس  لیکوال: 
کې په افغان جرمن    یاشتمی مکال په    ۲۰۱۹اندرسن، ژباړن: آصف بهاند، د  

 دی،  شوی آنلاین کې پر لیکه
 

د افغانستان له ماشومانو او کوچنیانو سره د تاوتریخوالي ستونزه )د مقالو    ــ  ۲۱
م کال په سپتمبر میاشت کې، په افغان انلاین پورتال کې پر   ۲۰۱۹ټولگه(، د  

 شوی دی.   لیکه

)د ډنمارک او ډنمارکیانو په باب د ډنمارګي فرهنگ څو غوره بېلگې  د  ــ    ۲۲
میاشت کې، په افغان   جنورۍم کال په    ۲۰۲۰د  ، لومړی ټوک،  مقالو ټولګه(

 شوی دی.  لیکهپر انلاین پورتال کې 
 

م کال په   ۲۰۲۰د    )شعري ټولگه(،  یو ځل مې د لاس ورغوی وگوره!  ــ    ۲۳
 شوی دی. لیکه پرمیاشت کې، په افغان انلاین پورتال کې  مارچ

 

میاشت کې، په    اپریل م کال په    ۲۰۲۰د  ،  ، لومړی ټوکژوندي یادونهــ    ۲۴
 . شوی دی لیکهپر افغان انلاین پورتال کې 

 

میاشت کې، په    جولای م کال په    ۲۰۲۰د  ــ د تللو یادونه، لومړی ټوک،    ۲۵
 شوی دی.  لیکه پرافغان انلاین پورتال کې 

 

، ټولگه(راشه! چې سترگې مې له مځکې نه راټولې کړمه، )څلورمه شعري  ــ    ۲۶
شوی    لیکه  پرمیاشت کې، په افغان انلاین پورتال کې  کال په سپتمبر    ۲۰۲۰د  

 دی، 
لومړی ټوکښـځـگـلې  ــ  ۲۷ افغان کال    ۲۰۲۰د  ،  ،  په  میاشت کې  نومبر  په 

 شوی دی،   لیکه جرمن پورتال کې پر
  ۲۰۲۱ــ مورې مننه چې ویده دې کړمه )پنځمه شعري ټولگه(، د  ۲۸

 شوی دی،  لیکه په مارچ میاشت کې په افغان جرمن پورتال کې پرکال 
کال    ۲۰۲۱ــ مورنۍ ژبه، تعلیمي نصاب او څو نورې مقالې، دا کتاب د    ۲۹

 شوی دی، لیکهریل میاشت کې په افغان جرمن پورتال کې پر اپ
  ، (ې او مړینههڅ  ــ فرهنگي  علمي  ،ژوند  د استاد شریف بهاندیو څراغ )ــ    ۳۰

 لیکه  میاشت کې په افغان جرمن پورتال کې پر  په جولایکال    ۲۰۲۱دا کتاب د  
 . وی دیش
 

مقدمه، توضیحات او   ،کورونایي لنډۍ )د کورونایي لنډیو لومړنۍ ټولگه(ــ   ۳۱
افغان   په جولایکال    ۲۰۲۲دا کتاب د  ،  : آصف بهاندراټولونه میاشت کې په 

 شوی دی.  لیکه جرمن پورتال کې پر
 

میاشت کې، په افغان   جولایم کال په   ۲۲۲۰د د تللو یادونه، دویم ټوک، ــ  ۳۲
 انلاین پورتال کې پر لیکه شوی دی. 

باندېــ    ۳۳ او کوچنیانو  افغانستان پر ماشومانو  تاوتریخوالي    د  د    ،وناميڅد 
شوی    لیکه  پرمیاشت کې، په افغان انلاین پورتال کې    اپریلم کال په    ۲۲۲۰

 دی. 
 

میاشت کې، په   فبرورۍم کال په    ۲۰۲۳د    ــ ژوندي یادونه ـ دویم ټوک،  ۳۴
 شوی دی.  لیکه پرافغان انلاین پورتال کې 

 
میاشت کې، په افغان انلاین   مارچم کال په    ۲۰۲۳د    ، دویم ټوکښـځـگـلېــ    ۳۵

 شوی دی. لیکه پرپورتال کې 
 

 . همدا اثر چا ته ورله غاړې دی؟ د نجونو د تعلیم مخنیوي تاریخي مسؤلیتــ  ۳۶
 

 چاپ یا آنلاین کولو ته تیار: 
 

  ،هټولگ  یوهونو شعرــ د 
 

 .ړنیز کتابونهېـڅعنوانه  څلور  اوــ 
 

فرهنګي  ډنمارک کې ژوند کوي او لکه پخوا په    پهپوهندوی آصف بهاند اوسمهال  

 . زو او تخلیقي کارونو ته دوام ور کويـړنی ېـکارونو کې فعال دی، خپلو څ
 

 پای

